
JUZI
SURAT 1
AL-FATIHAH
(Pambuka)

KADHAWUHAKEN ING MAKKAH
(7 ayat)
Pathinipun

1. Allah, Gustining sagung dumados, nuntun sagung dumados dhateng punjering kasampurna-
nipun. 2. Mahamurah saha Mahaasih-Ipun kapintonaken ing sadeéréngipun tuwin ing sasampunipun
manusa andadosaken awakipun piyambak pantes nampeni kamirahan lan sih-wilasa wau. 3. Garapipun
Pangéran dhateng manusa punika kados déné garapipun gusti dhateng abdinipun, milanipun angger-
angger-Ipun wawales asifat muwung lan ngapunten. 4. Manusa gumantung dhateng panjenenganipun
sarta Panjenenganipun kapareng amitulungi manusa. 5-7. Panyuwun supados tansah kareksa wonten
ing margi ingkang leres utawi margi ingkang tengah-tengah sarta sampun ngantos nyimpang mangiwa
utawi manengen.

Katerangan gerban

Surat Fdtihah utawi Pambuka punika gadhah nama sanesipun malih. Kados déné ingkang
kadhawuhaken wonten ing Quran piyambak (15: 87), surat Fatihah punika ugi kanamakaken Sab’an
mina-l-matsdni, tegesipun: ayat pitu kang tansah kawaca marambah-rambah. Mila kanamakaken
makaten, awit surat Fatihah ingkang isi 7 ayat punika, tansah kawaos marambah-rambah déning sadaya
tiyang Islam nalika nindakaken sembahyang, apesipun ing sadinten sadalu ambal kaping 32. Surat
Fatihah ugi kasebut Fatihatul-Kitab, tegesipun Bubukaning Kitab, kados déné ingkang kapangandikak-
aken ing dalem Hadits makaten: “Salat iku ora sampurna manawa ora nganggo maca Fdtihatul-Kitab”
(AD, Tr). Awit saking punika, mila ugi lajeng kasebut Suratu-sh-Shalah, tegesipun Surating
Sembahyang, jalaran maos Fatihah makaten dados bakuning sadaya sembahyang, sami ugi sembahyang
ingkang katindakaken kanthi sasarengan, punapa ingkang katindakaken kalayan piyambak. Surat
Fatihah ugi kasebut Surdtu-d-Du’d, tegesipun Surat Panyuwun, awit sagemblenging surat punika isi
panyuwun utawi donga dhateng Gusti Ingkang-Mahaagung, sarta jalaran sami-sami panyuwun, surat
Fatihah punika boten namung kalebet unggul piyambak manawi katimbang kaliyan panyuwun ingkang
kasebut ing Kitab Suci sanes-sanesipun, nanging dalasan ing antawisipun donga ingkang
kawarsitakaken ing dalem Quran donga ingkang kawengku wonten ing Surat Fatihah, punika ugi
kagolong ingkang unggul piyambak. Surat Fatihah ugi kasebat Ummu-I-Kitdb, tegesipun Baboning
Kitab, jalaran surat Fatihah punika isi sagemblenging Quran, kalayan ringkesan. Sawenéh namanipun
sanes, kadosta: Surat Pangalembana, Atur panyuwun, Tatales, Simpenan, Kang-anyakup ing sakabehé,
Kang-nyukupi, Kang-marasaké, Usada.

Surat Al-Fatihah utawi Fatihatul-Kitab, punika isi 7 ayat, satunggal ruku’ (jejer), sarta anggenipun
kadhawuhaken wonten ing Makkah, awit sampun terang manawi Surat Fatihah ipun wahyu ingkang
tumurun ing jaman wiwitan. Tuwan Muir, ingkang mérang-mérang sadaya wahyu ingkang tumurun
wonten ing Makkah dados gangsal mangsa, anggolongaken Surat Fatihah punika wonten ing dalem
mangsa ingkang kapisan; nanging anggening piyambakipun anggolongaken Surat Fatihah, ing
saderengipun surat ingkang kaping 96 punika lepat, awit kathah sanget pasaksen ingkang nedahaken,
bilih surat 96 punika wahyu ingkang tumurun rumiyin piyambak. Saéstunipun pancén boten saged
namtokaken wekdalipun tuwin netepaken urutipun tumuruning surat-surat kanthi trep; éwadéné sampun

boten wonten semang-semangipun malih, bilih surat Fatihah punika mesthi kagolong wahyu ingkang
tumurun rumiyin piyambak. Ing dalem Quran 15: 87 Surat Fatihah punika kanamakaken Sab’an mina-
l-matsani, ayat pitu kang kawaca marambah-rambah, inggih punika namanipun Surat Fatihah ingkang
misuwur, mangka surat 15 ingkang sampun terang tumurun nalika jaman Makkah, punika boten saged
yén ta kagolongaken dhateng éwonipun wahyu ingkang tumurun ing jaman Makkah ingkang akhir.
Kajawi punika, sampun terang bilih Fatihah punika dados ubarampé ingkang baku tumrap wonten ing
dalem sembahyangipun para Muslimin, wiwit nalika sembahyang dipun wajibaken kapisanan dhateng
sadaya tiyang Muslimin. Ing mangka kathah sanget pasaksen ingkang nedahaken, bilih punika
kalampahanipun boten let dangu kaliyan anggénipun Kanjeng Nabi jumeneng dados utusan. Jalaran,
sembahyang punika boten namung kasebut wonten ing dalem surat ingkang tumurunipun kagolong
rumiyin kémawon, kadosta ing surat 73, nanging ugi wonten lalampahan sanés ingkang awawaton
babad, ingkang nedahaken bilih sembahyang punika katindakaken déning para titiyang ingkang
ngrasuk agami Islam jaman wiwitan. Pindhahipun Kanjeng Nabi dhateng griyanipun sahabat Arqam,
punika gelar yekti ingkang adhadhasar babad, kalampahan akhir-akhiripun nalika taun ingkang kaping
4 sasampunipun Kanjeng Nabi jumeneng utusan. Déné pindhahipun wau, kapeksa déning anggeénipun
badhé nyingkiri panguya-uya ingkang kasandhang déning para titiyang Muslimin, sabab saking
anggenipun sami nindakaken sembahyang wonten ing panggenan, ingkang gampil kataman ing
pangaru-birunipun titiyang kafir. Dados cariyos lalampahanipun Sa’ad ingkang “kaliyan sagolo-
nganipun titiyang mukmin singidan dhateng léngkehing redi ing sacelakipun Makkah perlu badhé
nindakaken sembahyang,” punapa déné anggénipun daredah kaliyan tangga-tepalihipun, kados déné
ingkang dipun cariyosaken déning tuwan Muir, punika kénging kaanggep dados pupucuk anggenipun
badhé ngungsi dhateng griyanipun sahabat Argam perlu nyingkiri pangaru-biru wau.

Surat Fatihah punika dipun irah-irahi kaliyan ungel-ungelan: Bismillahi-r-Rahmadni-r-Rahimi.
Ungel-ungelan punika ugi dados irah-irahanipun sadaya surat-surating Quran ingkang cacahipun 114,
kajawi namung satunggal ingkang boten, inggih punika surat ingkang kaping 9. Nanging ugi wonten
ungel-ungelan punika ingkang nyelip wonten ing tengah-tengahipun surat, inggih punika 27: 30. Dados
kasebutaken ing dalem Quran jangkep 114 ambalan. Ungel-ungelan punika wonten ing kalanganipun
para Muslimin kerep sanget dipun waos, ngantos ungel-ungelan wau dados ungel-ungelan wiwitan
piyambak, ingkang dipun sinau déning laré-laré anakipun para Muslimin, saha ing saben dintenipun,
saben-saben badhé tumandang ing damel, para Muslimin mesthi mawi maos bismillah wau langkung
rumiyin.

Bismillah punika dados sarinipun surat Fatihah, boten prabéda kados déné anggénipun surat
Fatihah punika dados sarinipun Quran. Déné anggénipun para Muslimin tamtu mawi maos ungel-
ungelan wau saben-saben badhé miwiti nindakaken padamelan ingkang wigatos, punika kanggé
mratélakaken, bilih tangkepipun manahing manusa dhateng Allah Pangéraning ngalam sadaya, punika
makaten kedahipun: ing sadaya prakawis wonten ing dalem gesangipun ing sadinten-dinten, manusa
kedah tansah nyuwun pitulung dhateng Ingkang-Mahakawasa, inggih punika tuking sadaya kakiyatan.
Dados pinanggihipun wonten ing dalem gesangipun manusa, kasawijénipun Pangéran punika tansah
kacetha kanti cara ingkang boten wonten ingkang nyameni wonten ing pundi kémawon ing dalem
babading agami.

Sajakipun tumurunipun Bismilldh punika boten antawis dangu ing sasampuning tumurunipun
wahyu ingkang sapisan, inggih punika wiwitanipun surat 96; jalaran Bismillah punika dados
sapéranganipun surat-surat ing Quran ingkang katurunaken dhateng Kanjeng Nabi Suci, dalasan surat
ingkang celak piyambak. Langkung-langkung suraosipun Bismillah punika wonten sasambetanipun
ingkang rapet kaliyan lalampahan nalika tumurunipun wahyu ingkang sapisan, kados déné ingkang
kapangandikaken déning Kanjeng Nabi Suci piyambak. Nalika wahyu ingkang sapisan wau
katurunaken dhateng panjenenganipun, panjenenganipun wau nuju wonten ing guwa ingkang
misuwuripun nama guwa Hira’. Wahyu wau dipun ampil déning malaikat, ingkang lajeng dhawuh
dhateng Kanjeng Nabi supados maos. “Kula punika sanes tiyang ingkang saged maos,” makaten
wangsulanipun Kanjeng Nabi. Dhawuh lan atur wangsulan punika dipun ambali kaping tiga, wasana
malaikat lajeng andhawuhaken: “Macaa kalawan asmaning Pangéranira Kang anitahaké, Panjenengané
anitahaké manusa saka getih anjendhel; macaa lan Pangéranira iku Ingkang-Mahamulya” (Bkh).
Kanjeng Nabi ingkang miturut bukti-bukti ingkang kénging pinitados sanget boten saged maos lan
nyerat, lajeng saged maos kalayan pitulunganipun Pangéran. Lah makaten ugi sadaya tiyang Muslimin,
dipun paringi piwulang, supados saben badhé tumandang ing damel mawi nyunyuwun pitulunganipun

Gusti Allah, Ingkang-Mahamirah, Ingkang-Mahaasih. Dados terang manawi tumurunipun Bismillah
punika boten let dangu ing sasampuning tumurunipun wahyu ingkang sapisan.

Kajawi tembung Allah, ingkang ing basa Arab dados tembung aran asmanipun Pangéran, ing
dalem Bismillah wau ugi nyebutaken asma sifat kakalih ingkang enggel, inggih punika: Ar-Rahmdn lan
Ar-Rahim. Ar-Rahman tegesipun: Pangéran Ingkang-Mahamirah, Ingkang nglubéraken katresnan-Ipun
dhateng sagung titah-Ipun, sarana nyedhiyani sadaya kabetahanipun ing sadéréngipun sami katitahaken.
Ar-Rahim tegesipun: Pangéran Ingkang-Mahaasih, Ingkang sarwa welas-asih pangrengkuhipun dhateng
kawula-Nipun, sarana maringi woh dhateng pandamelipun kawula ingkang boten sapintena punika.
Dados kajawi maringi wasita, bilih manusa punika tansah gumantung dhateng Ingkang-Nitahaken,
Bismillah punika ugi aparing wasita ing bab Kasawijenipun Pangéran sarana mawi tembung Allah, awit
tembung wau boten naté kanggé namakaken sesembahan sanesipun déning tiyang Arab. Makaten ugi
anggenipun ngagem tembung Ar-Rahmdn lan Ar-Rahim, punika mengku karsa paring wasita, sapinten
genging katresnan miwah sih-wilasa-Nipun ingkang agung saha tanpa wates dhateng titah-Ipun.
Lumebering katresnan-Ipun ingkang agung atanpa wates wau, Panjenenganipun boten mawi mundhut
lilintu, kados déné piwulang agami Nasrani ing bab panebusing dosa punika. Makaten ugi sih-wilasa-
Nipun sakalangkung agung, ngantos Panjenenganipun kapareng maringi woh ingkang atanpa wates
kathahipun dhateng pandamelipun manusa ingkang boten misra. Awit saking punika paparing-Ipun
karahayon inggih langgeng, boten kok namung ing sawatawis wekdal, kados déné piwulangipun agami
Wédha.

Pamanggihipun tuwan Rodwell ingkang mastani, bilih ungel-ungelan Bismillah kados ingkang
wonten ing dalem Quran, ing sakawitipun kawarahaken déning juru-kidung Umayyah ing Thaif
dhateng tiyang Qurasy, punika semunipun tuwuh saking kaléntuning panampi. Jalaran wonten tandha-
yekti ingkang boten kénging pinaiben malih, ingkang nedahaken, bilih titiyang Quraisy punika tétéla
manawi boten sami sumerep Asmanipun Pangéran Ar-Rahmdn sarta ngaken manawi boten sami tepang
kaliyan asma Ar-Rahim wau (25: 60). Kajawi punika tiyang Quraisy piyambak boten purun nganggé
rarangken Bismillah kados déné ingkang kawulangaken déning Kanjeng Nabi punika. Tandhanipun,
ngantos nalika taun Hijrah ingkang kaping 6, inggih punika nalika tiyang Muslimin damel prajanjian
bedhami kaliyan tiyang Quraisy, Suhail Bin Amr, wawakilipun tiyang Quraisy, boten purun ngirah-
irahi serat prajanjian bedamén wau kalayan Bismilldhi-r-Rahmanir-Rahimi. Wicantenipun: “Aku ora
ngerti ngéné iki,” awit saking punika, mila serat prajanjian bedhameén wau lajeng dipun irah-irahi:
Bismika Allédhumma, inggih punika rarangkeéning ukara adangiyah ingkang limrah dipun anggé déning
titiyang Quraisy (Tb).

Manawi sawenehing bangsa ugi sami gadhah rarangkéning tembung bangsanipun ingkang kados
makaten wau kanggé ngirah-irahi serat-seratipun, punika kula boten maiben. Ananging, wontenipun
ungel-ungelan ingkang kanggé ngirah-irahi serat-seratipun ing antawisipun golongan sanés, kadosta
golongan Yahudi, golongan Sabi’i, golongan pandherekipun Zoroaster, punika boten teka lajeng
nedahaken, manawi Kanjeng Nabi mendheti wulangan saking ngrika-ngrika. Ingkang nama éndah
saestu, punika wonten ing pamilihing tetembungan. Jalaran, jatos-jatosing wasitanipun agami Islam
punika badhé nyampurnakaken agami, sarta kasampurnan punika katerangaken wonten ing iketaning
ukara Bismillah, inggih ingkang dados wiwitaning tembung ing bubukaning wasita wau. Agami Islam
boten naté ngaken-aken bilih sadaya piwulangipun punika déréng naté kawulangaken ing sadereng-
derengipun. Kosokwangsulipun, agami Islam ngaken manawi badhé nucéni lan nyampurnakaken agami
ing kina-kina (5: 3). Tembung Bakhsyaishgar lan tembung Ddddr, ingkang ateges: “Ingkang-
Mahangapura” lan “Ingkang-Mahaadil,” boten saged nyameéni kaéndahanipun sifat kakalih: tresna
(Mahamirah) tuwin sih-wilasa kados déné ingkang kawengku wonten ing tembung Ar-Rahmdn lan Ar-
Rahim. Sifat kakalih, tresna lan sih-wilasa, kagem nyifati Pangéran, tur dados sifat ingkang enggel,
punika saestu sampun cekap kanggé ngleresaken kaléntunipun para titiyang ingkang remen nacad
agami Islam, inggih punika ingkang sami maoni, bilih Allahipun agami Islam punika Allah ingkang
ambeg wengis tuwin ambeg siya.

Surat Fdtihah punika donga ingkang sakalangkung wigatos sanget, inggih margi saking surat
Fatihah wau dados rukun ingkang baku piyambak ing salebeting nindakaken sawarnining sembahyang,
sami ugi punapa katindakaken kalayan sasarengan punapa katindakaken piyambak. Ayatipun pipitu
ingkang tansah kawaos wongsal-wangsul, punika dados donga panyuwun pitedah tumrap sok tiyanga
Muslim, apesipun 32 ambalan ing sadinten-dintenipun. Awit saking punika tumrapipun tiyang Islam,
surat Fatihah punika langkung wigatos sanget katimbang kaliyan donga “Rama Kawula” tumrapipun



4 Pambuka Juz 1

tiyang Nasrani. Lan inggih ugi wonten malih bédanipun. Donga “Rama Kawula,” punika asuraos
nyuwun rawuhipun Kratoning Allah. Wangsul tiyang Muslim: nyuwun panggénan ingkang leres
wonten ing kraton wau, ingkang sajatosipun kraton wau sampun rawuh. Cetha manawi punika dados
isarah ingkang nyasmitani, bilih rawuhipun Kanjeng Nabi Suci punika jatos-jatosing rawuhipun
Kratoning Allah, ingkang badhé rawuhipun sampun kawedharaken déning Kanjeng Nabi ‘Isa dhateng
pandherekipun (Markus 1: 15). Dados donga wau donga ingkang kawulangaken dhateng tiyang Muslim
supados katindakaken, milanipun sarana katrangan punika, lajeng sampun boten wonten leresipun
malih ingkang amastani, bilih ungel-ungelan ingkang wonten ing surat Fatihah wau boten laras kaliyan
panganggep bilih Kitab Quran punika nyata wijiling pangandikanipun Gusti Allah pribadi. Ayat donga
sangs-sanesipun ingkang kamot ing dalem Quran, inggih kados makaten kawantonanipun sarta boten
mawi dipun bukani kaliyan tembung: “ngucapa” utawi tembung sanesipun ingkang nunggil suraos.
Minangka conto cobi kacocogna kaliyan donga ingkang kasebut ing ayat ingkang wekasan ing surat 2,
lan ugi donga ingkang kasebut ing 3: 7, 8 lan 3: 190-193 tuwin sanées-sane¢sipun malih. Donga utawi
panyuwun, punika mesthinipun inggih kanggé tiyang ingkang andodonga utawi tiyang ingkang
nyunyuwun. Mila inggih boten perlu ndadak mawi dipun bukani dhawuh, ingkang suraos
andhawuhaken dhumateng manusa, supados andodonga mawi donga ingkang kadhawuhaken wau.

Sawenehipun tukang-nyukarta mastani, bilih donga ingkang kados makaten wau namung pantes
dipun anggé déning tiyang ingkang wuta cala-ina lan tiyang dosa, ingkang mek-mekan ngupados margi
wonten ing salebeting pepeteng. Makaten punika pamanggih ingkang lepat. Donga ingkang adiluhung
punika esokipun raosing manahipun jiwa ingkang suci, supados kareksa tansah dumunung wonten ing
margi ingkang leres, punapa déné kalisa ing sambékala. Donga ingkang kamot ing surat Fatihah, punika
sakalangkung adiluhung, ngungkuli sarupining donga ingkang maujud wonten agami punapa kémawon,
malah sami-sami donga ingkang kasebut ing Quran, kalebet ingkang unggul piyambak. Dalasan para
tukang-nyényédha Kitab Quran ingkang jadhug-jadhug, ugi kapeksa sami ngalembana, sarta wedaling
pangalembana wau margi saking “kapranan déning rohipun.”

Sagemblenging surat punika isi 7 ayat. Tigang ayat ingkang wiwitan, nerangaken sifating Pangéran
ingkang enggel-enggel, inggih punika: agunging paparing-Ipun rejeki, kamirahan-Ipun, sih-wilasa-
Nipun tuwin piwales-Ipun, dados ateges medharaken kaluhuran tuwin pinujinipun Pangéran. Déné
tigang ayat ingkang wekasan, asuraos medharaken wonten ing ngarsaning Pangéran Ingkang-
Nitahaken, gandrungipun jiwaning manusa kepéngin lumampah wonten ing katulusan ingkang kalayan
trep, boten kepleséd mangiwa lan manengen. Déné margi ingkang tengah-tengah, punika nerangaken
bilih manusa punika tansah gumantung ing Allah. Sifat-sifat ingkang kasebutaken wau, punika sifat-
sifatipun Pangéran ingkang medharaken mahamirah-Ipun ingkang anglimputi, pangitik-itik-Ipun,
punapa déné katresnan-Ipun dhateng sadaya titah-Ipun. Déné gagayuhan ingkang kadhawuhaken
supados dados gagayuhanipun jiwa wau, punika inggil-inggiling gagayuhan ingkang saged ginayuh ing
tiyang, inggih punika margining katulusan, margining nugraha lan margi ingkang sepen ing sambékala.
Pamanggih ingkang rupek, ingkang mastani bilih Gusti Allah punika namung dados Pangéranipun
satunggaling bangsa utawi umat ingkang tartamtu, lebur déning katrangan: bilih paparing-Ipun lan
katresnan-Ipun punika sami kémawon anggeénipun kalubeéraken dhateng sadaya manusa, malah dhateng
sadaya titah ingkang maujud ing sadaya ngalam. Makaten ugi pangertosan pangitik-itik lan katresnan
kados déné pangitik-itik lan katresnanipun tiyang sepuh, kados déné ingkang kawengku ing tembung
Sang Rama, punika lajeng atanpa teges manawi katandhing kaliyan kamirahan tuwin katresnanipun
Rabbipun sadaya ingkang kumelip, inggih punika Ingkang nyedhiyani lan mranata kabetahanipun
sagung titah, tedhanipun, lan kasampurnanipun titah wiwit saderéngipun katitahaken pisan. Malihipun,
donga ing surat Fatihah wau medharaken gagayuhan jiwa ingkang adiluhung, inggih punika: kepéngin
anggayuh kaluhuran ruhani ingkang atanpa wates, ingkang sampun boten dipun jajaruhi malih déning
sarupining pamanahan dhateng kabetahan badan wadhag, kadosta: nyuwun “rejeki kawula ing dinten
punika,” malah ugi ingkang sampun boten dipun jajaruhi malih déning pamanahan nyuwun
pangampuntening dosa tuwin nyuwun kalis saking salwiring pituna, awit gagayuhanipun jiwa wau
badhé anggayuh dhateng panggenan, ingkang ing ngriku sampun boten wonten kalepatan lan pituna
malih. Surat Fatihah mulang dhateng pun jiwa, supados anggadhahi gagayuhan badhé anggayuh
kaluhuran ruhani ingkang adiluhung, inggih punika drajat ingkang sampun kagayuh déning para
titiyang ingkang sampun kaparingan nugraha, para nabi, para shidiqin (para tiyang temen), para
syuhada’ (para babanten) lan para shalihin (para tiyang tulus) (4: 69). Surat Fatihah maringi ancer-ancer
ingkang nuju dhateng punjer ingkang luhur punika, inggih punika punjering nugrahanipun Pangéran,

ingkang ing ngriku sampun boten wonten malih barang ingkang boten ngremenaken lan lepat inggih
sampun boten wonten malih. Nadyan donga “Rama kawula ingkang wonten suwarga” punika inggih
wonten éndahipun, meksa atanpa teges mawi katandhing kaliyan kaluhuranipun surat Fatihah ingkang
anyrambahi lan angédab-édabi punika. Saéstu badhé atanpa gina, manawi tiyang badhé madosaken
tandhing ingkang ngémperi suraosipun surat Fatihah ingkang adiluhung punika wonten ing Kitab
sanes-sanésipun.

Langkung-langkung, sifatipun Pangéran sakawan ingkang kasebut ing surat Fatihah ngriki, punika
dados pambantahipun pangertosan lepat ingkang dados bakuning sawene¢h agami ingkang kalebet
ageng ing donya punika. Upaminipun asma Rabb, ingkang ateges Pangéran ingkang paparing, punika
mengku suraos bilih sagung dumados punika, tumitahipun kadamel supados ing tembé wingkingipun
saged anggayuh ing kasampurnanipun manut kadar kuwaosipun piyambak-piyambak. Ingkang makaten
punika saged nedahaken lepatipun pangandel ing bab “dhumawahipun Adam ing dosa,” inggih punika
pangandel ingkang mastani, bilih manusa punika asal mulanipun dumunung ing kawontenan ingkang
sampurna, lajeng keplorod mangandhap. Nyipati Allah Pangéraning ngalam sadaya, punika ateges
ngrebahaken sawarnining panganggep ingkang rupek ing bab paparingipun Pangéran nugraha ruhani,
saha panganggep ingkang mastani, bilih paparingipun nugraha ruhani punika winatesan namung
dhateng sawen¢hing nagari, sawenehing bangsa utawi ing wekdal ingkang tartamtu. Dados nerangaken:
bilih paparing-Ipun ingkang ageng piyambak, inggih punika paparingipun Wahyu Ilahi, punika boten
winatesan namung kaparingaken dhateng sawenehing nagari, dhateng sawenehing bangsa lan namung
sawenehing jaman kémawon. Sifat Mahatresna saha Mahamirahipun Pangéran, kados déné ingkang
kamot ing Ar-Rahmdn punika nglepataken pangandel bab panebusing dosa lan pangandel Allah
puputra, jalaran sifat wau mengku suraos, bilih paparingipun Pangéran nugraha dhateng para manusa,
punika anggenipun kaparingaken boten mawi mundhut wawales utawi pupulih dhateng para manusa.
Awit Ar-Rahmdn makaten tegesipun Pangéran Mahamirah ingkang paparingipun nugraha dhateng
manusa ingkang sakalangkung déning kathah punika, tanpa kasrananan ing pandamelipun manusa
ingkang murugaken ngangsalaken paparing wau sadaya. Déné sifat Mahaasih kados déné ingkang
kawengku ing Ar-Rahim, nedahaken lepatipun piwulang Wéda, ingkang mulangaken bilih Pangéran
boten kuwaos paring ganjaran ingkang matikel-tikel tur tanpa wates dhateng pandamelipun manusa
ingkang winates, ingkang inggih margi saking punika karahayon ingkang dados pandumanipun
manusa, inggih namung kanggé ing sawatawis wekdal, sanajan pikantukipun karahayon wau sampun
mawi nglangkungi ngalaming gesang ingkang marambah-rambah punapa. Jalaran Ar-Rahim punika
ateges Pangéran Mahaasih-wilasa, inggih punika Dhat ingkang maringi ganjaran tikel-matikel tanpa
wates. Sifat ingkang kantun piyambak, inggih punika: Gustining dinten wawales, punika anduwa
piwulang ingkang maiben bilih Pangéran punika asifat agung pangampuntenipun. Ingkang enggel
piyambak, inggih punika i’tikad tumimbal lair. Awit Malik makaten sanés kok ratu utawi pradata,
ingkang kawajibanipun angembat trajuning pangadilan kalayan jejeg ing antawisipun lalawanan kalih.
Nanging Panjenenganipun punika Gusti, dados para titiyang ingkang dosa punika inggih titah-Ipun.
Awit saking punika, Panjenenganipun kuwaos nglebur dosa, tur boten kénging winastan boten adil
utawi pilih asih.

Sampun kula terangaken ugi, bilih surat Fatihah ingkang isi 7 ayat punika mengku sadaya ingkang
kasebut ing dalem Quran. Inggih awit saking punika mila ing Quran 15: 87, kados déné ingkang
sampun kasebutaken ing ngajeng, kapangandikakaken surat Fatihah punika Quran kang agung (Bkh).
Pancen inggih makaten saestu, Kanjeng Nabi Suci piyambak namakaken surat Fatihah wau Ummu-I-
Quran (Baboning Quran) (Bkh). Jalaran Quran punika Kitab ingkang ngundhangaken kaluhuranipun
Pangéran lan mulangaken margi ingkang leres dhateng manusa, mangka piwulang kalih bab punika
sampun kawengku wonten ing suraosipun surat Fatihah. Tatalesing iman, sifatipun Pangéran ingkang
enggel piyambak, inggih ingkang dados tatalesing sadaya sifat-sifat, punapa déné kados pundi
kedahipun sasambetanipun manusa kaliyan Ingkang-Nitahaken, sadaya punika sampun kacakup
pathinipun wonten ing ayat pitu ingkang cekak ing dalem surat Fatihah ingkang adiluhung punika.
Kasampurnanipun malih, saged kacetha saking anggenipun surat Fatihah wau kawiwitan kalayan
pangertosan ing bab Kapangérananipun Gusti Allah (ing ngriki pancén dipun jarag mawi tembung
Pangéran, boten mawi tembung sang Rama), lan pasadhérckanipun para manusa, malah-malah
manunggilipun sadaya titah, jalaran manunggilipun titah punika boten kénging boten mesthi
tutwingking kaliyan Kasawijenipun Ingkang-Nitahaken.

1. Paduka Maulana Muhammad Ali anggeénipun anjarwani tembung sasana ba ing ngriki, manut
kalimrahanipun jarwan ing basa Inggris, inggih punika: in, ingkang manawi dipun jawekaken ateges:
atas namané. Nanging panjenenganipun ugi memengeti para maosipun, bilih raosipun tembung sasana
ba ing basa Arab, punika béda kaliyan tembung sasana in ing basa Inggris, kados déné ing ukara in the
name of God, awit in ing basa Inggris punika mengku teges: marga saka utawi atas namané, nanging
manawi ba ing basa Arab, mengku teges asarana utawi lumantar, utawi ingkang langkung ceples
malih: kalawan pitulungé. Dados menggah ing sajatos-jatosipun ukara wau suraosipun sami kaliyan
ukara: kawula nyuwun pitulungipun Allah, Ingkang-Mahamirah, Ingkang-Mahaasih (AH).

2. Tembung Allgh, miturut pamanggih ing babagan punika ingkang leres piyambak, punika
tembung aran kanggé nyebut Dhat Ingkang wontenipun saking karsa-Nipun pribadi, mengku
sawarnining sifat sampurna (TA-LL). Ater-ater a/ punika boten kénging pinisah saking tembung A/ldh
wau, awit punika sanés susulan (Msb-LL). A/-ilah punika tembung sanés, sarta boten wonten
titikanipun punapa-punapa, ingkang nelakaken bilih tembung Allah punika tembung camboran Al-ilah.
Tembung Alldh punika boten naté kanggé namakaken barang sanésipun kajawi Pangéran ingkang
sajati, sarta mengku sadaya asma’u-I-husna (asma ingkang linuhung) (TA-LL). Bangsa Arab boten naté
namakaken satunggal kémawon ing antawisipun brahalanipun ingkang kathah punika kalayan tembung
Allah. Awit saking punika, ing réhning punika tembung aran asmanipun Pangéran, lan boten wonten
saminipun ing basa sanés, milanipun ing ngriki kula lastantunaken kémawon nganggé tembungipun
ingkang asli.

3-10. Mirsanana kaca candhakipun.

3. Ar-Rahman lan Ar-Rahim punika sami saking lingga rahmah, ingkang ateges kaalusaning budi
ingkang mahanani lumebeéring kasaénan (kamirahan) (Rgh), dados inggih mengku suraos sru-tresna
lan asih. Ar-Rahman lan Ar-Rahim punika sami déné tanduk kriya wacaka, namung béda wazan utawi
rimbagipun kémawon, nanging sami anggenipun nedahaken teges ingkang dipun sangetaken. Ar-
Rahman, miturut rimbag fa 'lan, nedahaken sifat asih ingkang sanget, déné Ar-Rahim, miturut rimbag
fa’il, mengku suraos sifat asih ingkang marambah-rambah tansah kapintonaken (AH). Kanjeng Nabi
Suci piyambak naté nerangaken tembung kakalih punika, tuwin sanajan tembungipun béda, pantoging
panyuraos, sami kémawon tegesipun kaliyan teges ingkang manut panglimbanging kawruh nahwu
(paramasastra). Dipun riwayataken Kanjeng Nabi ngandika makaten: “Ar-Rahmdn iku Allah Kang-
Mahamirah kang tresna lan asih-E kapintonaké nalika nitahaké jagad iki, déné Ar-Rahim iku Allah
Kang-Mahaasih kang tresna lan welas-asih-E bakal dipintonake bésuk ing dina akhir” (AH) inggih
punika tumrap wonten ing wohing pandamelipun manusa. Dados sifat asih kados déné ingkang
kawengku ing Ar-Rahmdn, punika sampun kapintonaken wiwit duk nalika manusa déréng katitahaken,
inggih punika wonten ing tumitahipun sadaya samukawis ingkang dipun betahaken déning gesangipun
manusa ing donya ngriki, tur sadaya wau sanés saking ikhtiyaripun manusa piyambak. Déné sifat asih
kados déné ingkang kawengku ing Ar-Rahim, punika kapintonaken sasampunipun manusa nindakaken
punapa-punapa ingkang saged anjalari pikantuk sadaya wau. Dados sifat Ar-Rahmdn wau nedahaken
sifat tresna lan mahamirah ingkang sakalangkung ageng, déné Ar-Rahim nedahaken sifat sih-wilasa
ingkang atanpa wates tur tansah kaluberaken kalayan lumintu atanpa kendhat. Para ahli basa sami
sarujuk anggadhahi pamanggih, bilih sifat Ar-Rahmdn punika lumeberipun anyrambahi dhateng tiyang
mukmin lan dhateng tiyang kafir, déné Ar-Rahim namung tartamtu dhateng tiyang mukmin (LL, Rgh,
LA, TA). Awit saking punika mila tembung Ar-Rahmdn wau kula tegesi Pangéran Ingkang-
Mahamirah, awit teges wau ingkang langkung nyrambahi anggenipun mengku raos ngluberaken lan
damel kasaénan. Ewadéné kula inggih ngakeni, ing basa Jawi boten wonten tembung ingkang sami
tegesipun kaliyan tembung Ar-Rahmdn wau, dalasan tembung ingkang ngémper-émperi ngemu suraos
tresna lan kasaénan kados déné ingkang kawengku ing tembung Ar-Rahmdn wau, inggih meksa boten
wonten.

Perlu dipun péngeti, bilih Ar-Rahmdn punika sanajan sifat, nanging kados tembung aran sarta
namung kagem Pangéran piyambak. Malah tembung wau panganggénipun lira-liru kaliyan tembung
Allah, kadi déné ingkang kacetha ing 17: 110. Mila Ar-Rahmdn punika boten saged dipun anggé
nembungaken sifat asihipun manusa, nanging manawi Ar-Rahim saged. Para ahli basa nyebutaken,
wonten kawontenan satunggal ingkang nyleneh, inggih punika Musailamah Tukang-doracara, punika
dipun juluki déning pandherékipun: Rahmdn ing Yamamah. Nanging ngetrapaken tembung aran
ingkang kados makaten punika panceén dipun anggep kéngang-kénging kémawon. Rehning tembung
Rahmadn ingkang dados asmanipun Pangéran punika tétéla dereng naté dipun mangertosi déning
titiyang Arab (25: 60), pramila saged ugi anggénipun pandherekipun pun Tukang-doracara anjuluki
piyambakipun makaten wau, namung mengku sedya nyanyamah dhateng titiyang Muslimin.

4. Al wonten ing tembung al-hamdu punika kanggé istigrdqu-I-jinsi, tegesipun: mengku sadaya
jinis (AH), terangipun: anedahaken bilih sawarnining pangalembana kalebet wonten ing ngriku.

5. Tembung Arab Rabb punika boten namung mengku suraos ngitik-itik, anggulawenthah utawi
ngupakara kémawon, nanging ugi ateges mranata, nyampurnakaken lan anjangkepi (TA, LL) mindhak
majenging sadaya samukawis, wiwit nalika wonten ing kawontenan babakal, ngantos dumugi inggil-
inggiling kasampurnanipun. Miturut Rgh, Rabb ateges: anggulawenthah satunggaling barang nglang-
kungi santun-sumantuning tataraning kawontenan, ngantos dumugi pantoging kasampurnanipun.
Milanipun Rabb punika lajeng ateges: Ingkang ngawontenaken sadaya ingkang maujud, inggih punika
Ingkang nyudhiyani sadaya kabetahanipun sadaya titah, lan ingkang namtokaken langkung rumiyin
tumrap satunggal-tunggaling titah, kasantikan manut kadar watesipun piyambak-piyambak, saha
Ingkang nyudhiyakaken sarana wonten ing dalem kadar watesipun wau, murih satunggal-tunggaling
titah wau saged lastantun nglajengaken kamajenganipun, ingkang ing wasananipun saged anggayuh
pantoging kasampurnanipun. Dados ing ngriki saged kacetha bilih tembung Rabb — ingkang jalaran
deréng manggih tembung sanésipun ingkang langkung prayogi, lajeng kula tegesi kémawon: Pangéran
— punika mengku suraos ingkang langkung luhur lan langkung wiyar tinimbang tembung ab, ingkang
ateges rama, awit manawi dipun timbang tembung ab utawi rama punika namung anggadhahi teges
ingkang winates sanget. Awit saking punika mila wonten ing donganipun tiyang Muslim, manawi
nyebut Pangéran, nganggé tembung Rabb utawi Pangéran, boten ab ingkang ateges rama.

6. Tembung ingkang dipun tegesi sadaya ngalam punika tembung: ‘dlamina, inggih punika jama’-
(meervoud)-ipun tembung ‘alam (saking lingga ‘ilm, tegesipun weruh), wantahipun ateges: sarana
ingkang anjalari tiyang saged nyumerepi satunggaling barang. Mila tembung wau lajeng ateges
ngalam utawi titah, jalaran asarana punika Ingkang-Nitahaken saged kasumerepan. Kalayan mengku
teges ingkang winates, tembung wau ugi dipun anggé kanggé nembungaken sagolongan utawi
sapéranganing titah utawi manusa (LL). Awit saking punika ing 2: 47 tuwin ing panggénan sanes-
sanésipun malih, tembung ‘dlamia punika ugi dipun jarwani sakéhing bangsa. Kapangérananipun
Allah ingkang anglimputi, kapacak wonten ing wiwitaning dhawuh ing dalem Quran, punika mathis
sanget kaliyan sifatipun agami Islam anggeénipun kanggé saindhenging jagad, inggih punika ingkang
andhawuhaken ngakeni ing kayekténipun nabi-nabinipun sadaya bangsa. Dados ingkang makaten wau
ateges nyirnakaken sadaya paham agami lan paham Kapangéranan ingkang rupek-rupek.

7. Limrahipun tembung: Malik punika wonten ing basa Jawi dipun tegesi: Ratu. Nanging punika
kirang leres. Malik 1an malik punika tembung kalih ingkang béda sanajan nunggil asal. Malik tegesipun:
Gusti utawi Ingkang-kagungan, nanging malik tegesipun: ratu. Miturut kawruh sharaf (kawruh patokan
pangrimbag ing tembung ing basa Arab), wewahan aksara (kados déné aksara alif ing tembung Malik),
punika mahanani tembung wau lajeng gadhah teges ingkang dipun sangetaken (AH), dados Gusti utawi
Ingkang-kagungan, punika langkung katimbang ratu. Déné mila tembung Malik utawi Gusti ingkang
dipun agem, punika kanggé anedahaken, bilih Gusti Allah punika boten kénging winastan lepat margi
boten adil, manawi Panjenenganipun ngapunten kawula-Nipun, jalaran Panjenenganipun punika boten
namung ratu kémawon lan boten namung pradata kémawon, nanging sajatosipun Panjenenganipun wau
malah Gusti Ingkang-kagungan.

8. Wonten ing dalem Quran, tembung yaum punika kanggé anembungaken sadéngah wekdal, wiwit
wekdal ingkang sakedhap sanget (55: 29), dumugi seket ewu taun (70: 4), mila inggih saged mengku
teges wekdal ingkang sakedhap boten winates utawi wekdal ingkang dangu tanpa wangenan. Miturut
LL: Yaum punika wekdal sami ugi raina utawi dalu (Msb); wekdal lugu, dalu utawi sanés dalu,
sakedhap utawi boten sakedhap, ugi ateges dinten, terangipun: wekdal wiwit mlethekipun surya
dumugi serapipun. Miuturut Rgh tembung yaum ateges: wekdal, inggih wekdal punapa kémawon.
Punika teges ingkang mathuk piyambak. Reéhning ing dalem Quran kathah sanget ingkang nélakaken,
bilih angger-angger piwalesing Pangéran punika tansah tumindak ing sadhéngah wekdal, sarta ing
rehning boten wonten dhawuh ingkang ngiyataken pamanggih, bilih angger-angger wau boten badhé
tumindak rumiyin ing sadéréngipun dumugi wahyaning dinten ingkang katamtokaken, mila angger-
angger wawales ingkang kasebut ing ayat punika, mesthi inggih angger-angger ingkang tansah
tumindak ing sadhéngah wanci.

9. Para titiyang ingkang sampun kaparingan nugraha, punika miturut I’Ab titiyang sakawan
golongan ingkang kasebut ing 4: 69, inggih punika para nabi, para tiyang temen, para susatya (para
babanten) lan para tiyang tulus (AH). Punika anedahaken, bilih manawi miturut Quran Suci, nugraha
ingkang kaparingaken dhateng para andika nabi, sawenehipun ingkang baku piyambak inggih punika
paparingipun Pangéran Wahyu Ilahi, punika taksih lastantun saged dipun paringaken dhateng para
titiyang tulus ingkang anut ing margi ingkang leres.

10. Dipun riwayataken Kanjeng Nabi naté ngandika makaten: “Wong kang padha dibendoni iku
wong Yahudi lan wong kang padha kasasar iku wong Nasrani” (AH). Saestunipun dhawuh hadits
punika namung minangka katrangan kémawon, sarta boten matesi tegesing tembung ingkang asli,
ingkang kagem wonten ing dhawuh ngriki. Karsanipun Kanjeng Nabi, namung badhé damel
mangertosipun tiyang Arab, bab kawontenanipun umat kakalih ingkang sampun sami dipun sumerepi,
inggih punika anggénipun kala-kala sok nyimpang saking margi ingkang leres utawi margi ingkang
tengah-tengah, kaladuk condhongipun dhateng sisih ngrika utawi sisih ngriki; kadosta tiyang Yahudi
angemohi Kanjeng Nabi ‘Isa, abdinipun Pangéran ingkang tulus, malah mastani bilih panjenenganipun
punika tukang dora-cara; kosokwangsulipun titiyang Nasrani sami kemrikanen sarta nyengkakaken ing
ngaluhur Kanjeng Nabi ‘Isa, ngantos dumugi pangkat Kapangéranan. Agami Islam mulangaken:
margi ingkang tengah-tengah ingkang kedah dipun enut, sampun ngantos tumiyung dhateng
gegethingan lan sampun ngantos kaladuk ing tresna, jalaran ingkang sapisan wau saged anjalari
kataman ing bebenduning Pangéran kados déné kawontenanipun titiyang Yahudi, déné ingkang angka
kalih saged nasaraken tiyang kados déné kawontenanipun tiyang Nasrani.

SURAT 2
AL-BAQARAH
(Lembu)
KADHAWUHAKEN ING MADINAH

(40 ruku’, 286 ayat)

Pathinipun:

Ruku’ 1. Tatales ingkang minangka dhadhasaring Islam.

Ruku’ 2. Lalamisan.

Ruku’ 3. Mahatunggalipun Pangéran.

Ruku’ 4. Jembaring kasantikanipun manusa.

Ruku’ 5. Weca-weca Israil kanyataan ing dalem Quran.

Ruku’ 6,7. Nugrahanipun Pangéran dhateng tiyang turun Israil sarta bab ambegugukipun
para titiyang Israil wau.

Ruku’ 8. Risaking kalakuanipun tiyang turun Israil.

Ruku’ 9. Saya sami pugal manahipun.

Ruku’ 10. Prajanjianipun sarta anggenipun sami nyidrani.

Ruku’ 11. Sami ngemohi Kanjeng Nabi.

Ruku’ 12.  Anggenipun mengsahi Kanjeng Nabi.

Ruku’ 13. Kitab ingkang rumiyin-rumiyin dipun suwak.

Ruku’ 14. Tuntunan sampurna namung wonten ing Islam.

Ruku’ 15. Prajanjian Kanjeng Nabi Ibrahim.

Ruku’ 16. Agaminipun Kanjeng Nabi Ibrahim.

Ruku’ 17. Ka’bah minangka punjer.

Ruku’ 18. Nalar-nalaripun déné ka’bah dipun dadosaken punjeripun titiyang Muslimin.

Ruku’ 19. Cobi ageng punika perlu kanggé anetepaken punjer punika.

Ruku’ 20. Kasawijen punika wekasanipun mesthi unggul.

Ruku’ 21. Angger-angger kina kaéwahan sawatawis: tetedhan awisan.

Ruku’ 22. Wawales sarta wasiyat.

Ruku’ 23. Siyam.

Ruku’ 24. Perang pananggulang.

Ruku’ 25. Jiyarah haji sarta para tiyang ingkang adamel risak.

Ruku’ 26. Cobi sarta kasusahan ageng.

Ruku’ 27. Pitakénan warni-warni.

Ruku’ 28,29. Pegat.

Ruku’ 30. Lakinipun malih éstri ingkang kapegat tuwin randha.

Ruku’ 31. Wewahan papanceén tumrap para estri ingkang kapegat tuwin randha

Ruku’ 32,33. Kedahipun perang punika karana yakti: gagambaran saking babad Yahudi.

Ruku’ 34. Peksan ing salebeting agami punika dipun awisi.

Ruku’ 35. Umat ingkang pejah, kados pundi anggenipun anggesangaken.

Ruku” 36,37. Angedalaken arta karana yakti.

Ruku’ 38. Riba’ punika dipun awisi.

Rukuw’ 39. Prajanjian sarta saksi.

Rukuw’ 40. Para Muslimin badhé dipun damel menang.

Namanipun lan ingkang kawarsitakaken

Namanipun surat punika, mendhet saking cariyos ingkang kaandharaken wonten ing ayat 67-71
bab mragad lembu. Rehning ingkang baku surat punika ngrembag bangsa Yahudi, sarta réhning kados
déné ingkang katerangaken wonten ing tafsir angka 84 lan 108, kabrahalan ingkang ngoyod wonten ing
antawisipun bangsa Yahudi punika nyembah lembu, mila karana méngeti wigatosipun lalampahan wau,
sampun mungguh manawi surat punika kanamakaken lembu.

Surat punika ingkang baku piyambak ngrembag bab titiyang Yahudi tuwin pambantahanipun
tiyang Yahudi dhateng Islam. Milanipun kathah pranatan-pranatan, ingkang piprincénipun béda kaliyan
angger-angger Yahudi, sarta pawadan-pawadanipun titiyang Yahudi anggénipun ngemohi kanabianipun
Kanjeng Nabi Muhammad saw. punika karembag wonten ing surat punika. Manawi ringkesan isining
surat punika dipun waos kalayan tliti, ing ngriku tétéla bilih ruku’ ingkang pinten-pinten punika
satunggal kaliyan satunggalipun saged mathuk, dados pandakwa manawi worsuh panatanipun, punika
tuwuh saking kirang lebet anggénipun manah kémawon. Surat punika kawiwitan kalayan pratélan
cekak bab tatales ingkang minangka dhadhasaring Islam. Sasampunipun nyebutaken wonten ing ruku’
ingkang sapisan bab angsal-angsalanipun ngarepi utawi angemohi tatales-tatales wau, lan
sasampunipun ngrembag bab lalamisan wonten ing ruku’ ingkang kaping kalih, lajeng wonten ing
ruku’ ingkang kaping tiga nyaring kayekténipun tatales-tatales wau, lan sasampunipun langkung-
langkung Kasawijenipun Pangéran, sarana mendhet pasaksén saking yasanipun Pangéran wonten ing
jagad sawegung punika. Ruku’ ingkang kaping sekawan gentos anedahaken bilih manusa punika
kaparingan kasantikan ingkang jembar, nanging manusa nandhang rekaos margi saking anggenipun
musprakaken wewenganipun, sarta bab punika dipun gambaraken wonten ing dalem cariyosipun Adam.
Ruku’ ingkang kaping gangsal lajeng anggelar kawontenanipun bangsa Bani Israil; piyambakipun sami
dipun dhawuhi kados pundi Quran anggeénipun nuhoni wahananing piweca-piweca ingkang kasebut
wonten ing kitabipun; kalih ruku’ candhakipun mligi kanggé anerangaken nugrahanipun Pangéran
ingkang sampun kaparingaken dhateng piyambakipun sarta ambegugukipun, lajeng kasambetan ruku’
titiga ingkang mangandikakaken bab risaking kalakuanipun, bab pugaling manahipun, tuwin
anggenipun sami nyidrani prajanjianipun. Ruku’ ingkang kaping sawelas mangandikakaken
anggenipun sami angemohi Kanjeng Nabi Suci, sarta ingkang kaping kalihwelas nyebutaken
anggeénipun mengsahi kalayan sanget dhateng Kanjeng Nabi tuwin upayanipun dhateng Kanjeng Nabi.
Ruku’ ingkang kaping tigawelas nyebutaken bilih kitab suci ingkang rumiyin-rumiyin dipun suwak
sarta pranatan ingkang langkung saé lan langkung luhur kaparingaken awujud Islam, agami sumarah
ingkang kalayan ambabar pisani. Ruku’ candhakipun nerangaken bilih saé ingkang namung
sapérangan-sapérangan punika pinanggih wonten ing sadaya agami, nanging ngemungaken ing dalem
Islam kémawon, sampurnanipun agami punika. Ruku’ ingkang kaping gangsalwelas ngengetaken
titiyang Israil bab janji kaliyan Kanjeng Nabi Ibrahim, inggih punika janji bab jumenengipun
satunggaling nabi saking antawisipun trah Isma’il, lajeng kasambetan ing ruku’ sanés ingkang
ngrembag bab agaminipun Kanjeng Nabi Ibrahim. Punika wau minangka kanggé ambubukani rembag
bab prakawis Qiblah ingkang dipun elih dhateng Ka’bah, inggih punika padaleman suci ingkang
kabangun déning Kanjeng Nabi Ibrahim; ruku’ kakalih sambetipun, kajawi ngundhangaken Ka’bah
dados punjer anyar tumrap ébah-ébahan ruhani, ugi paring katrangan nalar-nalaripun déné wonten
éwah-éwahan wau. Ruku’ ingkang kaping sangalas memengeti para Muslimin, bilih piyambakipun
kedah nandhang cobi ageng rumiyin ing saderengipun saged nguwaosi Padaleman Suci, ingkang wiwit
sapunika lan saterusipun dados punjeripun para titiyang Muslimin; sanajan ing ngriku kabrahalan
anyrambahi, nanging sampun tinamtu boten kénging boten mesthi badhé sirna, kosokwangsulipun
Tauhid utawi Kasawijen mesthi badhé unggul wekasanipun; bab punika kacethakaken wonten ing ruku’
ingkang kaping kalih dasa. Béda ing dalem prakawis ingkang alit-alit kaliyan angger-angger Yahudi
lajeng katerangaken minangka tatandhinganipun piwulang baku ingkang sami, inggih punika piwulang
bab Kasawijenipun Pangéran; lajeng wiwit ngrembag angger-angger bab tedha, wawales, bab
wewenang andarbeki raja darbenipun tiyang ingkang tilar donya, siyam, perang, haji, minuman keras,
ngabotohan, laré yatim, kawajiban-kawajibanipun tiyang jaler dhateng rabinipun, pegat, lan bab estri
randha wonten ing ruku’ sawelas iji candhakipun. Ruku’ kakalih candhakipun mangsuli rembag bab
perang, ingkang perlu sanget katindakaken manawi umat Islam kepéngin suminggah saking pejah, sarta
maringi gagambaran saking babad Bani Israil. Ing ruku’ ingkang kaping tigang dasa sekawan kula sami
kaparingan dhawuh bab mahakawasanipun Gusti Allah anggesangaken tiyang pejah, sarta para

Muslimin dipun dhawuhi sampun ngantos sami migunakaken peksan tumrap ing dalem prakawis
agami, kados déné ingkang katindakaken déning mengsah-mengsahipun. Tuladha warni kalih lajeng
kasebutaken wonten ing ruku’ sambetipun, ingkang satunggal saking babadipun Kanjeng Nabi Ibrahim,
satunggalipun saking babad Israil, kanggé anedahaken kados pundi anggénipun kagesangaken malih
umat-umat ingkang sampun pejah. Kula sami tumunten kaparingan dhawuh wonten ing ruku’ ingkang
kaping tigang dasa nem lan tigang dasa pitu, bilih mindhak agengipun umat saha karaharjanipun umat
punika gumantung wonten ing tindak pangurbanan; sarta bandha ingkang katanjakaken karana yakti,
punika nadyan sakedhika dikados punapa mesthi badhé nguwoh tikel pitung atus utawi langkung. Lah,
réhning para Muslimin sampun dipun janjéni bandha ingkang mluwah-mluwah wau, minangka wohing
pangurbananipun, mila ing ruku’ candhakipun para Muslimin dipun wantos-wantos sampun ngantos
nindakaken prakawis riba’, ingkang tundhonipun namung badhé murugaken kaladuk tresna ing bandha
ngantos nglangkungi wates, awit ngumpuk-umpuk bandha punika sanés maksud ingkang kedah katuju
ing gesangipun tiyang Muslim. Nanging para Muslimin ugi kadhawuhan wonten ing ruku’ ingkang
kaping tigang dasa sanga, supados sami rumeksa dhateng raja dharbeénipun, sarana migunakaken
seratan manawi lalayanan prakawis arta lan mawi saksi. Wekasanipun para Muslimin kaparingan
piwulang nyunyuwun menangipun ingkang wekasan yakti. Dados, sambet-sumambetipun bab ingkang
karembag punika tanpa wonten pedhotipun, déné manawi perlu gantos ingkang karembag, inggih
katindakaken manut satitahipun.

Sasambetanipun kaliyan surat ingkang sampun

Sasambetanipun surat punika kaliyan surat ingkang sampun punika sampun genah. Ing wekasaning
surat ingkang sampun wonten panyuwun katuntun dhateng margi ingkang leres (1: 5); lah, ing ngriki
tuntunan wau kaparingaken wonten ing wiwitaning dhawuh: “Iki Kitab, ora ana semangé ing jeroné,
tuntunan” (ayat 2). Malih, panyusun wau nyuwun supados kula sami kadunungna wonten ing
marginipun para ingkang sampun kaparingan nugrahaning Pangéran (1: 6), ing ngriki kula sami dipun
paringi sumerep wonten ing ayat 5, sinten ingkang sami dumunung wonten ing margi ingkang leres
punika lan sinten ingkang badhé angsal kabegjan punika. Makaten ugi, panyuwun wau nukulaken
pépénginan kula sami nebihi marginipun para ingkang sami kadhawahan ing bendu lan ingkang sami
sasar (1: 7), surat punika tumunten kémawon paring pitedah, bilih sinten ingkang boten mraduli
dhateng pepéngetipun Kanjeng Nabi, lan boten purun manah-manah punapa déné boten purun
mirengaken (ayat 6), boten kénging boten ing wasananipun manahipun mesthi badhé katutup saking
yakti; lah, siksa ingkang nyisahaken punika, wujudipun bendu ingkang kadhawahaken dhateng
piyambakipun punika (ayat 7); sarta sinten ingkang anggadhahi panganggep bilih iman punika cekap
namung pangakening 1ésan thok, alias namung lalamisan, menggah ing sajatos-jatosipun piyambakipun
punika tiyang ingkang sasar, awit piyambakipun punika nama nguyang sasar mawi pitedah ingkang
leres (ayat 16). Sok tiyanga ingkang maos Quran Suci, mesthi saged nyumerepi kalayan gampil, bilih
boten wonten surat sanes ingkang langkung mathuk-mathis nyambeti surat Fatihah kados surat punika;
sarta boten prabéda lan ing wiwitanipun, ing wekasanipun inggih cetha manawi asasambetan kaliyan
surat Fatihah.

Nanging sanajan surat punika sambetipun surat Fatihah, menggah ing sajatosipun surat punika
surat ingkang wiwitan, awit surat Fatihah punika kapapanaken wonten ing nginggil piyambak, jalaran
punika pathining sadaya dhawuh Quran. Punika suka pasakseén ingkang sakalangkung déning terang
gamblang, bilih panatanipun urut-urutaning surat-suratipun Kitab Suci Quran punika nyata adhadhasar
ing kawicaksanan. Surat punika kalayan mathis kawiwitan kalayan sabda bubuka ingkang
andhawuhaken maksud ingkang kasedya ing tumurunipun Quran Suci, sarta ing ayat-ayatipun ingkang
wiwitan ngemot tatales-tatales ingkang minangka dhadhasaripun agami Islam, ingkang menggah ing
sajatosipun saged dados tatales dhadhasaripun agami-fitrahipun manusa (agami ingkang sarwa laras
kaliyan kudrat dumadosipun manusa). Piwulang dhadhasar punika wonten gangsal prakawis, ingkang
tiga isi pranatan téori, inggih punika prakawis-prakawis ingkang kedah dipun andel utawi dipun
imanaken, déné ingkang kalih pranatan ngamal, inggih punika piwulang baku ingkang kedah
katindakaken. Wondéné prakawis ingkang kedah dipun imanaken wau inggih punika: iman dhateng
Gaib (barang ingkang boten satmata), wijang-wijangipun makaten: iman ing Gusti Allah, iman ing
wahyuning Pangéran ingkang kaparingaken dhateng Kanjeng Nabi tuwin dhateng para andika nabi ing
saderengipun, lan iman ing gesang ingkang badhé dhateng. Déné prakawis ingkang kedah katindak-

aken, ingkang kasebutaken sembahyang, inggih punika esoking raosing manahipun manusa wonten ing
ngarsanipun Pangéran Ingkang-Mahaluhur, tuk ingkang angilekaken jatining asih saha kalomanipun
Pangéran ingkang kalayan mengku teges ingkang jembar. Angsal-angsalanipun manawi manusa
angestokaken dhateng piwulang dhadhasar punika, kasebutaken wonten ing ayat 5, inggih punika
katuntun dhateng margi ingkang leres saha sami begja. Makaten ugi, ingkang dipun anggé mekasi surat
punika inggih mangsuli malih piwulangipun baku agami Islam bab iman ingkang sakalangkung jembar,
sinartan ing panyuwun menangipun yakti; sarta menggah ing sajatosipun sagemblenging surat punika
anggambaraken kayektening piwulang dhadhasar ingkang kadhawuhaken wonten ing wiwitaning surat.
Saupami surat punika dipun elih saking panggénanipun, yekti boten wonten malih surat sanésipun ing
sagemblengipun Quran punika, ingkang kénging kanggé gentosipun lan ingkang saged nyekapi sedya
dados bubukaning Kitab Suci Quran.

Titimangsa Tumurunipun

Namung wonten semang-semangipun sakedhik bilih surat punika katurunaken ing Madinah, lan
kagolong wahyu Madaniyah jaman wiwitan piyambak. Déné semang-semangipun punika tumrap ayat
21-39 tuwin ayat 164-172, nanging nalar-nalaripun semang-semang wau ringkih sanget. Paugeran:
sadaya ayat ingkang wonten dhawuhipun “E, para manusa” kagolong wahyu Makkiyah, lan sadaya ayat
ingkang wonten dhawuhipun “E, kang padha angdstu” kagolong wahyu Madaniyah, punika
panggebyah-uyahipun saweneh mufassir ingkang boten kénging dipun gondheli. Para marsudi Quran
bangsa Eropa mendhet paugeran wau saking kitab Itgdn, tanpa mawi ngéngeti bilih nadyan Itgan
piyambak boten gondhelan sanget-sanget dhateng paugeran wau, sarta tanpa mawi manah dhateng gelar
yektinipun ingkang nyata. Jalaran surat ingkang kaping 4, inggih punika Para éstri, punika sampun
boten wonten semang-semangipun malih manawi ing sagemblengipun punika kagolong wahyu
Madaniyah, suprandéné dhawuh ingkang wiwitan piyambak mungel “E, para manusa.” Makaten ugi
surat ingkang kaping 22, ingkang para mufassirin sarujuk angakeni manawi kagolong jaman Makkah,
punika wiwitaning dhawuh mungel “E, kang padha anggstu.” Dados pangléléran ingkang dipun anggé
netepaken ayat 21-39 kagolong dhawuh ingkang tumurun ing Makkah, punika tétéla boten saged
ngrampungi ing damel. Déné pasakseén saking bab ingkang karembag wonten ing ayat-ayat wau,
makaten ugi ing ayat 164-172 lan 256-258, ugi nuwuhaken semang-semang yen ta ayat-ayat wau
tumurun ing Madinah, punika saking pamanggih kula namung gagasanipun pun tukang nyela blaka;
jalaran paugeran ingkang gumathok, kanggé amilahaken bab ingkang karembag wonten ing wahyu
Makkiyah utawi Madaniyah punika boten wonten. Paniti-priksanipun para saged Eropa ing jaman
ingkang akhir-akhir punika langkung tumiyung dhateng wawasan ingkang leres manawi katimbang
kaliyan pamanggihipun ingkang grusa-grusu para tukang niti-priksa ing wekdal ingkang sampun-
sampun. Ing bukunipun “New Researches” tuan Hirschfeld nerangaken makaten: “Manawi kita boten
angsal pitulungan sanes ingkang premati, ingkang asring mokal sagedipun ambédakaken antawising
wahyu Madaniyah kaliyan wahyu Makkiyah akhir .... Ungeling dhadhawuhan wahyu Madaniyah,
punika boten prabéda lan wahyu Makkiyah, kebak isi dhawuh ingkang tumuju dhateng titiyang kathah,
cariyos, tuwin pangandika ingkang adhapur pasemon utawi sanépa.” Nanging perlu kula wewahi
katrangan, bilih kathah pupuntoning pamanggihipun para juru-panliti-priksa bangsa Eropa ingkang
boten kénging pinitados, punika adhadhasar panggebyah-uyahipun para tukang merdéni bangsa
Weétanan ingkang groboh.

Semang-semang ingkang tumrap ayat 285 lan 286, inggih punika ayat ingkang mangka wekasaning
surat, punika ugi atanpa waton. Ayat 285 punika namung ngambali malih sifatipun agami Islam
ingkang ajajagadan, ingkang sampun katetepaken wonten wiwitan mila, inggih punika ing ayat 4, sarta
ingkang dipun ambali malih wonten ing tengah-tengahing surat, inggih punika ing ayat 136; ing tigang
panggénan wau sadaya kasebutaken bilih angestu ing kayekténipun sadaya nabi punika dados
dhadhasaripun agami Islam. Déné ayat 286, punika mulang nyunyuwun; anch sanget manawi
anggenipun kagolong dhawuh ingkang tumurun ing Madinah dipun semang-semangaken.

Kula déréng naté mrangguli hadits ingkang kénging pinitados, ingkang nélakaken bilih surat
punika wonten péranganipun ingkang tumurun ing Makkah. Nadyan wonten pisan, meksa kula
kumedah ngaturi pépénget dhateng para maos ingkang ngatos-atos anggeénipun nampi. Dados
sagemblengipun surat punika kagolong wahyu Madaniyah wiwitan. Kula semang-semang sanget
dhateng hadits-hadits ingkang nyebutaken bilih dhawuh larangan bab riba’ ingkang kasebut ing ruku’-

RUKU’ 1
Tatales ingkang minangka dhadhasaring Islam

1. Mahawikaning Allah. 2. Quran, panuntun sampurna. 3, 4. Tatales ingkang
mangka dhadhasar. 5-7. Kadadosanipun ngajengi sarta ngemohi.

Kalawan asmaning Allah,
Ingkang-Mahamurah, Ingkang-
Mabhaasih.

1 Ingsun, Allah, Ingkang- O o)
Mahawikan.""

O3l S ) oy

ruku’ ingkang wekasan punika tumurun nalika jaman ngajengaken sédanipun Kanjeng Nabi. Saged ugi
ayat-ayat wau tumurunipun ing jaman ingkang langkung kantun katimbang kaliyan ayat sanés-
sangsipun ing surat punika; nanging nitik ing 3: 129 inggih sampun wonten dhawuh awisan kados
makaten punika, cepak botenipun manawi ayat-ayat wau tumurun nalika ngajengaken sédanipun
Kanjeng Nabi. Manawi Kkatitipriksa saéstu surat punika, tamtu badhé nuwuhaken pupuntoning
pamanggih, bilih meh sagemblengipun surat punika katurunaken saderénging tumurunipun surat
candhakipun, inggih punika surat ingkang kaping tiga.

11. Dhawuhipun ingkang asli mungel: alif, ldm, mim. Aksara pangringkesing tembung, kados déné
ingkang kasebut ing ngriki punika, wonten ing jarwan Quran ingkang kathah-kathah dipun lugokaken
kémawon, boten dipun jarwani. Aksara sawatawis utawi inggih aksara satunggal thil, ingkang
pinanggih wonten ing wiwitaning sawene¢h surat-suratipun Quran Suci, ingkang sadaya wonten 29 surat,

punika kawastanan EEATEAY 9 0;\ utawi kacekak kémawon mugaththa’dt. Miturut paham
ingkang dipun gega, aksara-aksara wau kanggé pangringkesing tetembungan. Bangsa Arab asring
migunakaken aksara-aksara sacara kados makaten wau wonten ing kidungipun, kadosta wonten ing
kidung makatemJ\; :)«LU J} \‘J )5 Ing ngriku gdf punika kanggé pangringkesing tembung
waqafiu, jawinipun aku mandheg (AH). Tuladha sanésipun malih kasebut ing kidung makaten

4o ot _\)’J"-H )g/‘\ 5\‘} ’\‘54, L)\\? C{\/-_*?JAJL Fa’ ing ngriku kajengipun fasyarrun,
jawinipun: iya bakal oléh ala, déné ta’ kajengipun tasya’, jawinipun kokarepaké (AH). Ing pawicante-
nan limrah asring kapireng fa’ minangka kanggé mangsuli tiyang ingkang pitaken: apa kowé gelem
teka? Ing ukara punika fa’ wau gadhah kajeng o Y-S L jawinipun: yén mangkono ayo
mangkat karo aku (LL). Aksara ingkang kanggé pangrinékesing tembung punika wonten ing sadaya
basa kalebet limrah; namung wonten ing kasusastran Arab panganggénipun gadhah cara piyambak,
inggih punika aksara-aksara wau, anggadhahi teges sanes, samangsa kanggé wonten ing panggenan
sanes; déné tegesipun saged kasumerepan saking gathuking suraosipun. Makaten punika pamanggih-
ipun I’Ab(AH). Panjenenganipun lan IMsd sarujuk anggenipun nerangaken /U‘ (kawaos alif, lam,
mim), kados déné ingkang pinanggih ing ngriki lan ugi ing wiwitanipun surat ingkang kaping 3, 29, 30,
31 lan 32, punika kanggé pangringkesing tembung: P)‘“ ]6\1}\ b\ tegesipun: Ingsun Allah Ingkang-
Mahawikan. Alif kanggé pangringkesing tembung ana, lam kahggé tembung Allah, lan kanggé mim
tembung «a’lamu (AH, 1J), inggih punika aksara ingkang wiwitan, tengahan saha pungkasanipun
tembung ingkang kacekak. Ngulami sanes anggadhahi paham bilih aksara-aksara wau kanggé
ngringkes saweneh sifatipun Pangéran. Déné manawi sadaya wau ugi kanggé namakaken surat, punika
boten teka lajeng kénging kanggé watoning panginten-inten bilih sadaya wau boten anggadhahi teges.
Pamanggihipun tuan Golius ingkang an¢h, inggih punika ingkang mastani manawi alif ldm mim punika
cekakaning ukara amr li Muhammad, ingkang cariyosipun ateges: miturut dhawuhé Muhammad,

punika kajawi boten wonten watonipun miturut kawruh nahwu (paramasastra Arab) lepat pangiketipun
ukara. Leresipun wonten ing basa Arab lajeng mungel makaten: bi amri Muhammad. Nanging manawi
makaten lajeng boten saged kacekak mawi aksara alif, Idm, mim. Tuan Rodwell nalika nerangaken
tegesipun aksara nun ingkang wonten ing wiwitanipun surat ingkang kaping 68, nerangaken makaten:
“Tegesipun pasemon punika tuwin tunggilipun ingkang pinanggih ing dalem Quran, punika boten
dipun mangertosi déning titiyang Islam piyambak, dalasan nalika abad sapisan.” Pamanggih makaten
wau lepat, jalaran tegesipun aksara-aksara punika kathah-kathahipun wonten aluranipun saking para
sahabatipun Kanjeng Nabi, awit saking punika pamanggih ingkang mastani bilih punika sadaya dados
“tetenger sinandi utawi aksara cekakaning asma (sandi asma) ingkang kaserat déning ingkang gadhah
wonten ing nuskhah ingkang dipun sukakaken dhateng sahabat Zaid nalika panjenenganipun wau
mriksa seratan Quran atas dhawuhipun Khalifah ‘Utsman,” punika boten pantes kamanah, sarta ing
salajengipun punika cengkah kaliyan pasakseén ingkang terang adhadhasar babad, ingkang cetha wéla-
wéla bilih aksara-aksara punika nalika jaman sugengipun Kanjeng Nabi piyambak sampun wonten lan
kawaos margi dados péranganipun surat.

12. Tuan Palmer negesi tembung dhdlika punika: kaé, sarta anggadhahi pamanggih manawi dipun
tegesi iki lepat. Nanging LL nerangaken: “Tiyang punika manawi dipun anggep ina dipun tuding mawi
tembung hddhd, ingkang nedahaken barang ingkang celak dunungipun; makaten ugi barang, manawi
dipun aji-aji, dipun isarahi mawi tembung dhdlika, inggih punika tembung ingkang kanggé nedahaken
barang ingkang tebih dunungipun.” Terangipun, tembung dhdlika ing ngriki punika boten teka
nedahaken barang ingkang tebih dunungipun, saha boten kénging dipun tegesi kaé, nanging punika
nedahaken anggénipun Quran dipun aji-aji.

13. Ing ngriki Quran dipun wastani a/-Kitab, utawi Kitdb. Asaling tembung: Kataba, jawinipun
nyerat lan ugi ateges nglempakaken (LL) sarta kitab, punika seratan ingkang jangkep langkep. Dados
serat iber-iber punika ugi kénging winastan kitdb, sarta inggih ateges makaten punika dhawuh ing 27:
28, 29. Quran Suci katembungaken kitdb, punika sampun kasebut wonten ing dhawuh-dhawuh ingkang
sepuh sanget, sarta anggeénipun ngagem tembung wau, punika nedahaken kanthi cetha bilih Quran
punika wiwit-wiwitan mila pinasthi dados kitab ingkang jangkep, tuwin ingkang cumithak boten
namung wonten ing éngetanipun manusa kémawon, nanging ugi kaserat mawi seratan ingkang kénging
tiningalan. Awit manawi boten makaten yekti boten kénging sinebut al-kitab. Dados anggénipun
ngagem tembung kitab, punika dados pasaksen ingkang cetha, bilih panataning urut-urutanipun dhawuh
Quran — ingkang upamiya boten makaten yekti wurung winastan kitab — punika sampun katindakaken
déning Kanjeng Nabi Suci piyambak. Déné nuskhah ingkang dipun klempakaken déning sahabat Zaid
nalika jamanipun Khalifah Abu Bakar, punika anggenipun ngurutaken manut tatanan ingkang sampun
wonten nalika jaman Kanjeng Nabi. Katranganipun tembung Quran mirsanana katrangan angka 228.

14. Para ingkang sami anjarwakaken Quran limrahipun negesi tembung muttagi, punika: tiyang
ingkang ajrih ing Allah utawi tiyang ingkang tulus. Nanging ing ngriki kula sulaya kaliyan kalimrahan
wau. Asalipun tembung saking waqd sarta mengku suraos nebihi, anjagi utawi rumeksa (LL). Miturut
Rgh wigdyah ateges ngreksa satunggaling barang saking samukawis ingkang saged damel pituna.
Muttaqi punika tandhuk kriya wacaka, déné tembungipun kriya ittagd, ingkang tegesipun anjagi sanget
utawi rumeksa sanget dhateng badanipun piyambak. Miturut LL: “Miturut istilahipun hukum: anjagi
sanget utawi ngreksa sanget dhateng badanipun piyambak saking dosa utawi saking samukawis
ingkang sakinten mitunani badanipun bénjing ing dinten akhir.” Dados tembung muttaqi punika
ingkang langkung mathuk dipun tegesi tiyang ingkang rumeksa awakipun (saking awon), utawi tiyang
ingkang ngatos-atos (anggenipun netepi kawajibanipun,).

15. Mirsanana kaca candhakipun.

15. Al-ghaib punika ingkang boten satmata utawi ingkang boten saged ginayuh ing akal limrah,
kadosta bab wontenipun Allah, punika yakinipun ingkang saéstu namung saged kagayuh lantaran
Wahyuning Pangéran. Déné manawi tembung ghaib punika dipun tegesi wawadosipun agami, kados
anggeénipun negesi tuwan Sale, punika lajeng nama nyamboraken piwulang Nasrani ingkang samar-
samar punika dhateng piwulangipun Islam ingkang sarwa terang. Prakawis kedah kumandel dhateng
barang gaib, kaeéngetana bilih sadaya kawruh punika mesthi adhadhasar sawenehing tatales ingkang
kiyat, déné kanyataanipun, punika namung kaseksén wonten ing wohipun.

16. Tumrapipun bangsa Arab tembung shalah punika ateges donga utawi panyuwun. Tuladhanipun

kados~ kidungipun A4 ’sha nalika nerangaken sajeng makaten: Jl"’p 9 o \,\, KY &Sg é {/,)\ L&L \,)
P—“"Jb\.ﬁ' )J‘ Tembung \_;L,a ing ngriku ateges andongakaké (1J). Ing panggénan sanes
juru-kidung wau nerangaken Lo o) 9 \Q:L‘y ORIy \HJ‘J\\ D...&\ LW

Tetembungan \“-JJ\SL,D ing ngriki punika sami kaliyan \\‘) \£ ) jawinipun andongakaké dhewekeé

(13). Ing dalem Islam, Ash-shaldh punika mawi sarat rukun lan mawi cara piyambak, sarta dados
pranatanipun agami ingkang katamtokaken. Piprincénipun kula aturi mirsani ing Purwaka. Ing dalem
Quran, tembung kriya ingkang kanggé nembungaken tiyang nindakaken sembahyang, punika agdma,

sakin, %' jawinipun rumeksa satunggaling prakawis wonten ing kawontenanipun ingkan
king J—'yeb‘J p k ggaling prak g k ipun ingkang

saleres-leresipun (LL). Dados sembahyang ingkang dipun karsakaken déning Quran punika boten
namung waton nindakaken upacaranipun kémawon, nanging ugi kedah kareksa saleres-leresipun,
inggih punika netepi ruhipun sembahyang ingkang sajati. Kaengetana bilih kajawi sembahyang wajib,
ingkang katindakaken sadinten kaping gangsal, taksih wonten malih sembahyang cara Islam kanggé
satunggal-tunggaling tiyang manawi badhé ngesokaken saraosing manahipun. Perlu ugi katrangaken
ing ngriki bilih manawi miturut Quran Suci, sembahyang punika jatos-jatosing sarana kanggé
nucekaken manah, jalaran “sayekti salat iku angedohaké manusa saka laku nistha lan laku ala” (29: 45).

17. Nanjakaken samukawis ingkang sampun kaparingaken, ingkang dipun karsakaken ing ngriki
inggih punika dadana, inggih sawarnining dadana, boten kawatesan, utawi damel saé dhateng sadaya
titah. Boten prabéda lan pranatanipun Islam sanes-sanésipun ingkang maédahi sanget dhateng
saindhenging kamanusan, dadana punika inggih dipun pranata déning Islam ingkang kalayan tamtu lan
ajeg. Boten wonten tiyang satunggal kémawon ingkang kénging lumebet dhateng pasadhérékan Islam,
sadeéréngipun tiyang wau sanggem ngedalaken sapéranganing bandhanipun saben taun kanggé ambantu
warganing pasadhérekan ingkang kikirangan. Bagéan ingkang kadhawuhaken kedah dipun pasokaken
dhateng “bandha simpenan kanggé tiyang kathah” (public funds) makaten wau dipun wastani zakat,
inggih punika sawarni paos, limrahipun pangaos sapra sekawandasanipun saweneh rajadarbé — inggih
paos ingkang dados sasanggenipun tiyang sugih kanggé kaperluwanipun tiyang ingkang kekirangan.
Kados pundi sarat rukunipun kawajiban zakat, tuwin piprincénipun sanes-sanésipun, kasebut wonten
ing Purwaka. Kajawi pasokan ingkang kawajibaken punika, dhawuh ingkang kagem ing ngriki punika
ugi mengku sawarnining lampah dadana manasuka, wiwit nyarahaken badanipun namung muhung
kanggé lalados kamanusan, dumugi “meésem” dhateng sasami; awit meésem dhateng sasami punika
miturut pangandika Nabi kalebet dadana.

18. Ing antawis agami-agami ing donya punika, namung Islam piyambak ingkang masang
tatalesing agami ingkang sakalangkung jembar, inggih punika angestu dhateng sadaya nabi-nabinipun

19. Mirsanana kaca candhakipun.

jagad. Ngakeni kasunyatanipun sadaya agami, punika dados sifatipun Islam ingkang miyambaki.
Dhawuh ingkang mungel: lan barang kang kadhawuhaké ing sadurungira, punika nyakup wahyuning
Pangéran ingkang katurunaken dhateng sadaya umat ing ngalam donya punika, jalaran ing panggenan
sanes ing dalem Quran kadhawuhaken makaten: “Lan ora kena ora, saben umat, ing kono mesthi wis
tau ana juru-pépélingé” (35: 24). Nanging Quran boten nyebutaken asmanipun sadaya nabi, jalaran:
“sawenehé ana kang Ingsun caritakaké marang sira, sarta sawene¢hé ana kang ora Ingsun caritakaké
marang sira” (40: 78). Kaéngetana ugi bilih tembung anzala (lingga: inzdl) ingkang ing ngriki kagem
nembungaken tumurunipun wahyu, punika asring kagem ing dalem Quran kalayan mengku suraos irsa/
utawi iblag, jawinipun andhatengaken utawi andumugekaken satunggaling barang wonten ing
satunggaling panggenan, dados boten mesthi ngemu suraos nurunaken saking nginggil mangandhap.
Mila saben tembung wau dipun anggé gagandhéngan kaliyan wasitanipun Pangéran, kula tegesi
diturunaké ingkang mengku suraos diwahyokaké utawi didhawuhaké, jalaran inggih wahyu punika
wujudipun wasita ingkang kaparingaken dhateng para manusa. Ugi dipun peéngetana bilih dlamir
mukhathab mufrad: kaf, punika dipun tegesi sira, utawi kowé, makaten ugi jama -ipun (kum), ugi dipun
tegesi sira utawi kowé, jalaran ing basa Jawi boten wonten tembungipun ingkang trep.

19. Angestu ing gesang sasampunipun pejah ingkang kasebutaken ing ngriki, punika rukunipun iman
ing dalem Islam ingkang kaping gangsal. Ngemungaken iman punika ingkang saged andadosaken
manusa umumipun ngrumaosi saestu bilih manusa punika tanggel dhateng sadaya pandamelipun.
Gesang sasampunipun pejah punika miturut agami Islam, alam ingkang wiwitipun duk ing kalanipun
manusa pejah, namung kababaripun ingkang sampurna, badhé kelampahan bénjingipun malih, manawi
wohing pandamel ingkang katindakaken wonten ing dalem gesang sapunika punika ngrasuk
kawujudanipun ingkang wekasan. Kaéngetana bilih iman ing Allah lan iman ing akhirat kados déné
ingkang kasebut ing ngriki, inggih rukunipun iman ing dalem agami Islam ingkang wiwitan lan ingkang
wekasan, punika ingkang asring mengku teges angestu ing sadaya rukuning iman ing dalem Islam,
kadosta ingkang kasebut ing 2: 285 lan sanes-sanésipun. Tembung akhirat boten ateges wahyu ingkang
tumurunipun ing jaman akhir, punika sampun cetha wéla-wéla manawi dipun cocogaken kaliyan
panganggénipun tembung wau ing panggeénan sanes, kadosta ing 12: 37. Ing ngriku kasebutaken
Kanjeng Nabi Yusuf ngandika makaten: “Sayekti aku iki ninggal agamané wong kang ora padha
angestu ing Allah, sarta marang akhirat dhéweké padha maido.” Malih kasebut ing 27: 3: “Kang padha
ngadegaké salat lan bayar zakat lan wong mau padha yakin marang akhirat.” Saestu, boten leres sanget
negesi tembung al-dkhirat: wahyu ingkang pinasthi badhé dipun paringaken ing jaman sapengkeripun
Kanjeng Nabi Muhammad saw. jalaran korining wahyu punika tansah menga tumrap para
pandhérekipun Kanjeng Nabi sadaya, sarta inggih sampun magwu-éwu tiyang ingkang sampun necep

saking tuk punika. 3Pl dBl s s
20. Dhawuh ingkang mungel PN E );hl’/;‘)*‘ punika ukara seselan minangka

katerangan (parenthetical) (AH), lan inggih kedah dipun tegesi makaten wau. Manawi dhawuh wau
dipun tegesi sacara limrah, inggih punika ukara seselan ingkang minangka katrangan wau kadamel
ukara limrah, ayat wau lajeng atanpa teges, jalaran ayat wau lajeng mungel makaten: “Sayekti wong
kang padha kafir, iku padha baé ingatasé dheweké apa sira pépélingi apa ora; iya ora padha angestu.”
Lah ingkang makaten punika rak sami kémawon kaliyan mangandikakaken, bilih tiyang ingkang
sampun naté kafir mesthi boten badhé iman. Saestu katrangan ingkang lepat. Béda manawi ukara wau
kadamel ukara seselan minangka katrangan, tegesipun lajeng terang sanget. Inggih punika: tiyang kafir
ingkang boten purun anggapé babar pisan dhateng pepengetipun Kanjeng Nabi, punika inggih boten

badhé saged ngalap faédah saking piwulangipun Kanjeng Nabi. Panyuraos ingkang makaten punika
laras kaliyan ruhipun Quran Suci. Manawi boten makaten mulangaken Quran punika nama tanpa teges,
jalaran yektinipun tiyang ingkang sami ngrasuk Islam, punika inggih saking éwonipun titiyang ingkang
ing sakawitipun kafir wau.

21. Kula aturi mengeti bilih inggih namung para kafir wau ingkang ing ngriki kapangandikakaken
sami wangkot manahipun, ngantos boten purun anggapé dhateng piwulang saha pépeéngetipun Kanjeng
Nabi punika; bab punika sampun kacetha wonten ing ayat ingkang sampun. Boten sadaya manah dipun
cap, nanging namung manahipun para duraka, titiyang dosa ingkang sami wangkot, ngantos boten
purun anggapé panguwuhipun juru-pambangun kémawon, ingkang dipun cap punika. Para titiyang wau
sami boten purun ambikak manahipun kanggé nampeni yakti, boten purun migunakaken talinganipun
kanggé mirengaken punika, tuwin boten purun migunakaken mripatipun kanggé nyilahaken
antawisipun leres lan lepat. Bab punika kasebutaken kalayan cetha wonten ing 7: 179: “Padha duwé¢ ati,
iku ora dianggo mangerteni; lan padha duwé mripat, iku ora dianggo andeleng; lan padha duwé kuping,
iku ora dianggo angrungokaké; iki kaya raja-kaya.” Lan kasebutaken wonten ing 41: 5 makaten: “Lan
padha calathu: Atiku iki katutupan saka apa kang koajakaké marang aku lan kupingku ana tindhihé lan
ing antarané aku lan kowé iku ana aling-alingé.” Manawi dipun cocogaken kaliyan ayat kakalih punika,
sampun cekap anggenipun anedahaken bilih dhawuh ingkang sapisan, ingkang mangandikakaken
“manah lan pamireng dipun cap,” punika wonten ing dhawuh ingkang kaping kalih kapangandikakaken
“gadhah manah boten dipun anggé mangertosi, lan gadhah talingan boten dipun anggé mirengaken,”
lan kasebutaken wonten ing dhawuh ingkang kaping tiga ‘“manahipun wonten tutupipun lan
talinganipun wonten sumpelanipun.” Dados dhawuh ingkang mangandikakaken “manahipun dipun
cap,” punika ingkang dipun karsakaken namung makaten: para kafir wau boten sami purun anggapé
dhateng pepengetipun Kanjeng Nabi, lan suthik mangertosi lan mirengaken sadaya ingkang
kadhawuhaken, awit saking punika anggénipun boten purun wau lajeng dados cap ingkang ngecap
manah lan talinganipun. Reéhning Allah punika ngicipaken para titiyang wau wohing anggénipun
anglirwakaken, mila lajeng kapangandikakaken, bilih Panjenenganipun, ingkang ngecap manah lan
talinganipun wau.

22. Angestu ing Allah lan ing dinten akhir ing ngriki punika sami kaliyan ngakeni sadaya
rukunipun iman ing dalem agami Islam. Mirsanana katrangan ing angka 19. Titiyang ingkang
kapangandikakaken ing ayat punika, para lamis, inggih punika para titiyang ingkang tansah dados
tuking riribed tumrap Kanjeng Nabi wonten ing Madinah. Sadéréngipun Kanjeng Nabi rawuh ing
ngriku, Abdullah Obin Ubaiy punika wonten ing Madinah ngriku dados tiyang ingkang kajén keringan,

tur piyambakipun wau kepéngin sanget dados panuntun. Nanging sareng Kanjeng Nabi rawuh, saha
dipun akeni déning para titiyang ing kitha ngriku dados pangagenging papréntahan républik ing ngriku,
Abdullah bin Ubaiy kécalan pangajeng-ajengipun ingkang dipun impi-impi wau. Piyambakipun lan
titiyang ingkang sami manut ing piyambakipun lajeng asikep lalamisan dhateng Kanjeng Nabi lan
dhateng para sahabatipun. Prakawis kawontenanipun para lamis, karembag wonten ing ngriki kanthi
panjang, tuwin ing 3: 148-180, ing 4: 60-152, ing 9: 38-127 lan ing surat ingkang kaping 63 tuwin kala-
kala ing panggenan sanes-sanésipun.

23. Khdda’ahu punika tegesipun mamrih utawi karep arep ngapusi dhéweké (LL) .... Tiyang dipun
ungelaken makaten, manawi boten kadumugeén kajengipun. Jalaran kathah sanget tembung kriya
ingkang miturut rimbag fa'ala namung mengku teges tandangipun tiyang satunggal, tuladhanipun

kadosta: L)a))‘ (=~8\e jawinipun aku ngoyak maling (LA-LL). Tembung khddd’G wau manawi

dipun anggé magepokan kaliyan Pangéran ugi gadhah teges Panjenengané mangsulaké apusé marang
dheweéké (TA-LL). Salajengipun mirsanana katrangan angka 27 lan 637. Nanging kaéngetana, tembung

khada’a punika ugi ateges taraka (Q), jawinipun nilar, kados déné ing ukara v\:'z,,‘\ 6.; s jawinipun
ninggal kamulyan (TA-LL), makaten ugi khddd’d ateges ngendeli, kados déné tetembungan

E3F PRy LW 6 SLL).

24. Sasakit punika sakiting manahipun para lamis ingkang kasebut ing nginggil, déning rawuhipun
Kanjeng Nabi, jalaran lajeng sandé anggenipun badhé dados panuntun. Allah mewahi sasakitipun,
punika tegesipun sakiting manahipun wau saya wewah-wewah déning nyumerepi kamenangan miwah
kamajenganing tebanipun Islam. Déné wewahing sasakit dipun tembungaken bilih Allah ingkang
mewahi, punika kacocogna kaliyan 71: 6, ngriku kapangandikakaken bilih Kanjeng Nabi Nuh munjuk
dhateng Pangéran makaten: “Ananging panguwuh kawula malah namung angindhakaken
mlajengipun.” Ing dalem lalampahan kalih warni wau, wewahing sasakit utawi raos emoh punika
angsal-angsalaning pandamelipun piyambak. Nanging sar¢hning anggeénipun Allah ngutus Nabi lan
kamenanganipun Nabi wau punapa déné pangajakipun Nabi wau nyababaké tindak wau, pramila
kadhawuhaken bilih Allah utawi pangajaking Nabi wau ingkang nyababaken. Makaten ugi ing 95: 5
kapangandikakaken: “Nuli Ingsun ambalékaké dheweké dadi soring asor;” mangka kaplorodipun dados
asor punika wohing pandamelipun tiyang piyambak, déné Pangéran namung nukulaken wohing awon
ingkang katindakaken déning tiyang wau. Utawi sasakit ing ngriki ateges ringkihing manahipun (AH).
Jalaran para titiyang wau boten gadhah kawantunan ngemohi Islam kanthi ngeblak, sarta ringkihing
manahipun wau saya wewah-wewah sareng Islam saya mindhak-mindhak kamenanganipun.

25. Anggenipun sami rumaos damel rahayu punika makaten: para lamis wau sami nyampuri
golongan kalih-kalihipun. Nanging sajatosipun anggenipun makaten wau inggih mawi ngalap faédah
sarana nanem wijining pasulayan lan wisuna wonten ing antawisipun sadaya golongan. Malah menggah
ing sajatos-jatosipun para lamis wau tansah dados tuking wisuna, awit lahiripun sami anggolong
dhateng para Muslimin, nanging sajatosipun tansah sami sekuthon nglawan para Muslimin lan
ambiyantu mengsah-mengsahipun para Muslimin.

26. Syaydthin utawi sétan-sétanipun punika ingkang dipun karsakaken para kanca-kancanipun
nunggil awon, kados déné ingkang kasebutaken kanthi terang wonten ing ayat 76 makaten: “Sarta
manawa padha ketemu karo wong kang padha angestu, acalathu: Aku iki padha angestu, déné yen wis
padha dhéwekan siji lan sijiné padha calathu .....” salajengipun. Ing ngriku boten kasebutaken bilih
sami piyambakan kaliyan sétan-sétanipun, nanging piyambakan kaliyan tiyang sanés saking éwoning
golonganipun. IMsd ngandikakaken bilih ingkang dipun karsakaken sétan-sétanipun punika panuntun-
panuntunipun ing dalem kakafiran (1J). Teges ingkang makaten punika kaserat wonten ing margin. Kf
lan Bd ngandika bilih syaydthin utawi sétan-sétanipun, punika para titivang ingkang nyaméni sétan
menggahing umedenipun lan anggenipun atindak duraka. Sajatosipun ing basa Arab tembung syaithdn
(sétan) punika anggadhahi teges kados déné ingkang dipun terangaken déning A’UB: “sawarnining
tukang atindak gumedhé lan atindak duraka saking golonganipun jin, manusa lan sato kéwan” (Rgh).
Milanipun tembung wau kéngang-kénging kémawon kanggé nembungaken tiyang ingkang ambeg
gumedhé, sawer lan sangs-sanésipun.

27. Tembung istihzd’ ingkang kasebut ing ayat punika katerangaken déning Kf makaten:
Tegesipun, ngesoraken lan nginakaken; jalaran sedya ingkang katuju déning tukang anggugujeng,
punika namung badhé nyapélekaken tiyang ingkang dipun gugujeng, sarta ngesoraken kawonte-
nanipun, tuwin malih adamel camah lan asor piyambakipun. Tembung “angguguyu,” inggih punika

saminipun tembung “istihza” ing basa Arab, dipun tegesi: “nginakaké,” punika ngiyataken katerangan
Kf wau. Nanging teges makaten punika namung kaserat wonten ing margin, déné teges ingkang kula
anggé punika teges ingkang langkung dipun rujuki déning para parameng basa, kadosta LA nerangaken
makaten: “Ingkang makaten punika kénging, sarta punika malah kaanggep satunggaling katerangan

ingkang langkung dipun rujuki déning para parameng basa, inggih punika (.-—§_.a é M
ateges Panjenengané bakal males dheweéké kalayan siksa laras karo anggoné padha angguguyu; dados
siksaning awon kapangandikakaken kalayan katembungaken mawi maknanipun awon wau; tuladha

sanesipun malih wonten ing dalem sabdanipun Allah makaten \.Q)uw ‘\iauw ;\.1M» 1,.»

(wantahipun: wawalesing ala iki iya ala papadhané), ing ngriku “ala” ingkang kaping kalih punika
sangs ala saestu (nanging siksa).” Manawi dipun cundhukaken kaliyan 6: 10 teges makaten punika saya
langkung cetha malih “Lan sayekti temen para utusan ing sadurungira padha diguguyu, ananging apa
kang padha diguguyu, anglimputi dheweké sing padha angguguyu.” Ing ngriku kapangandikakaken
bilih siksaning anggugujeng punika: piyambakipun badhé kataman barang ingkang dipun gugujeng. Ing
kitab-kitab Arab kathah tuladhanipun. AH nyebutaken kidung ing ngandhap punika:

Lodobd\ Jger s gzess = Ludessd Jge

ingkang manawi dipun tegesi wantah makaten: poma di poma aja ana wong kang atindak bodho
marang aku kabéh, jalaran yén mangkono aku kabéh mesthi iya atindak bodho, kalayan kabodhoan
kang ngungkuli wong bodho; ing ngriku ingkang dipun kajengaken: pidananipun tindak bodho. Dados
awit saking punika, Allah bakal males angguguyu punika sampun leres.

28. Para titiyang wau sampun sami dipun paringi pitedah dhateng margi ingkang leres, nanging
boten sami purun nganggé, mila sasar. Mila titiyang wau kapangandikakaken nukar sasar kaliyan
pitedah, inggih punika ngurupaken satunggal kaliyan satunggalipun.

29. Ingkang ngurubaken latu punika Kanjeng Nabi, inggih punika ngurubaken oboring papadhang.
Dipun riwayataken wonten hadits pangandika Nabi ingkang kawiwitan kalayan pangandika makaten:
“Sanépaku iku kaya déné sanépané wong kang ngurubaké geni ...... ” (Bkh). Langkung-langkung
suraosipun sanépa ingkang kados makaten punika cocog kaliyan sanépa satunggalipun, inggih punika
jawah, ingkang para ngulami sami sarujuk punika minangka sanépanipun wahyuning Pangéran.

30. Papadhanging mripatipun ingkang pancénipun kénging dipun anggé ngalap paédah papadhang
ingkang dipun urubaken déning Kanjeng Nabi kapundhut. Kasebutaken ing ngriki bilih ingkang
mundhut papadhanging mripatipun punika Gusti Allah. Nanging Panjenenganipun wau sabab ingkang
angka kalih, sanés sabab ingkang angka satunggal, ingkang nyababaken icaling paningalipun wau.
Mirsanana katrangan angka 21 lan 24.

31. Tembung dzulumdt punika jama’-ipun dzulmah, jawinipun pepeteng. Tembung jama’ wau
dipun agem perlu nedahaken pepeteng ingkang sanget, émperipun kados déné pepeteng ingkang sap-
sapan makaten. Pramila ing ngriki tembung wau kula tegesi pepeteng lilimengan, murih cundhukipun
kaliyan tembungipun jama .

32. Bokmanawi ingkang dipun karsakaken déning sanépa punika para titiyang ingkang kasebut ing
ayat 6. Milanipun sanépa ingkang sapisan wau kénging katumrapaken dhateng para titiyang wau, dados
boten dhateng para lamis. Utawi inggih kénging kasuraos nyanépakaken para lamis ingkang sami
ambeguguk ngutha waton wonten ing margi ingkang lepat lan boten purun ngalap paédah dhateng
papadhang lan pitedah ingkang dipun ampil Kanjeng Nabi.

33. Tembung sama’ punika tegesipun ingkang wantah péranganing sadaya barang ingkang inggil
piyambak, mencit piyambak utawi ingkang Iuhur piyambak, sarta ateges langit, utawi méga
(mendhung) (TA). Sama’ punika tembung aran ingkang kénging dipun anggé jama’ lan kénging dipun
anggé mufrad (LL). Wonten ing sanépa wau jawah punika kanggé nyanépakaken wahyuning Pangéran.
Pepeteng lan bledhég kanggé nyanépakaken cobi, babaya lan kasusahan ingkang mesthi nyartani ing
sumiyaripun yakti. Déné thathit nyanépakaken kasaénan (kasenengan) ingkang kala-kala sok dipun
panggih ing salebetipun sami nandhang kasusahan lan rekaos. Inggih cobi lan rekaos punika ingkang
dipun karsakaken wonten ing dhawuh: yén padha kapetengan banjur padha ngadeg jejer. Ingkang
makaten wau ugi kadhawuhaken wonten ing 22: 11 makaten: “Lan sawenehing wong ana kang
anggoné angabdi ing Allah adegé ana ing peperéng, dadi, manawa becik tumiba ing awaké, iku dadi
maremé, lan manawa dheweke kataman coba, ambalikaké rainé.” Rekaos lan kasusahan ingkang
kasandhang déning para Muslimin nalika jaman Islam wiwitan, punika dados papalang ageng
ingatasing sumiyaripun Islam lan ngunduraken titiyang ingkang ringkih manahipun, ingkang upamia
wonten ing kawontenan ingkang saé, yekti sami remen anggolong dhateng golongan Islam.

34. Tembung la’alla punika tegesipun ingkang asli mengku suraos pangajeng-ajeng, nanging

wonten ing pangandikanipun Pangéran, asring mengku suraos mesthi lan kénging dipun tegesi
“satemené” (LL). Miturut AH, tembung la’alla ateges kai, jawinipun supaya (darapon). Dipun
terangaken sababipun, bilih manawi tiyang ageng utawi tiyang berbudi nyukani pengajeng-ajeng,
punika sampun boten wonten semang-semangipun malih piyambakipun mesthi sumedya nuhoni, dados
tumrap piyambakipun tembung wau mengku suraos janji.

35. Kados déné ingkang sampun katerangaken ing katerangan angka 33, tembung sama’ punika
tegesipun ingkang asli: panggenan ingkang inggil piyambak, mila tembung wau kénging dipun tegesi
langit, inggih punika wangwung ingkang gumelar ing sakubenging bumi tuwin ingkang katingalipun
wonten ing nginggil lan ing sakubengipun mémper kados déné plengkung ageng, sajak panggenan
serapipun surya, rembulan tuwin lintang-lintang. Tembung bina’ ateges wangon (LL) kalayan miturut
suraosipun ingkang sakalangkung jembar, liripun sadhéngah yayasan utawi dadamelan ingkang
dumados saking pépérangan ingkang kakempalaken dados satunggal manut tatanan ingkang tartamtu.
Mila wonten ing pangandikanipun Kanjeng Nabi Sulaiman, tembung bina’ pumka dipun anggé

nembungaken badaning manusa. Pangandika wau makaten: (-, JKX» W ) &\,._. (” or®

jawinipun: sing sapa ngrusak wangoné Pangérané dhéweké mesthi bakal dila’nati; suraosipun
W '\A_“jj \);3 ot jawinipun sing sapa mateni wong kalawan ora bener (I’ As). Ing ngriki
langit punika kasebut wangon, amargi punika yayasanipun Allah. Tembung bina’ punika ugi dipun
anggé kalayan mengku teges payon utawi langitaning griya, lah makaten ugi tembung wau kasebut
kanggé nembungaken langit biru ingkang wiyar ing sanginggil kitha punika. Nanging perlu ugi dipun
terangaken bilih tembung sama’ punika inggih dipun anggé kalayan mengku suraos sanés-sanesipun
ingkang mawarni-warni. Sama’ ateges mendhung (méga) punika asring sanget dipun anggé, malah ing
ayat punika ugi mengku teges wau, bab punika dipun kiyataken déning dhawuh candhakipun.

36. Panantang ingkang kados makaten punika ugi kasebut ing 10: 38, saha wonten ing 11: 13 para
ingkang sami semang-semang dipun tantang supados sami damel surat sadasa ingkang kados makaten,
tuwin ing 17: 88 kasebutaken saindhenging kamanusan boten badhé saged damel kitab kados déné
Kitab Quran. Punapa namung margi prakawis saéning ukara miwah saéning pangiketipun kémawon?
Kitab Quran piyambak boten mangandikakaken makaten sarta Hadits pangandika Nabi inggih boten
wonten ingkang mangandikakaken makaten punika. Déné prakawis Kitab Quran dados babaraning
kasusastran Arab ingkang linangkung tur boten wonten ingkang ngungkuli, sarta ingkang tansah
kaanggep dados tutungguling kamurneénipun kasusastran Arab, punika sampun cetha. Nanging
kalangkunganipun Quran ingkang ageng piyambak, ingkang boten wonten kitab sanesipun ingkang
nyameni, punika kawasanipun damel éwah-éwahan tuwin pambangunan ingkang angédap-édapi. Inggih
kalangkungan punika ingkang kadhawuhaken wonten ing wiwitaning dhawuh Quran makaten: “Kitab
iki — ora ana semangé ing jeroné — pituduh tumrap para kang padha bekti.” Ewah-éwahan ingkang
dipun wontenaken déning Quran boten wonten ingkang nyameni wonten ing babading donya sarta
dipun akeni déning sadaya fihak, jalaran manawi Kanjeng Nabi punika “wonten ing antawisipun sadaya
nabi tuwin para gugununganipun agami, ingkang ageng piyambak™ (En. Br. cap-capan kaping Il bab
Koran), agenging kasilipun wau, boten wonten sanés sababipun kajawi inggih awit saking Quran
punika. Dhawuh-dhawuhipun Quran kawasa nyirnakaken piawon warni-warni ingkang sampun
ngoyod, kadosta: panyembah brahala tuwin kasukan minum, ngantos boten wonten tilas-tilasipun malih
wonten ing jazirah Arab, saha kawasa ngempalaken bangsa Arab ingkang remen peperangan punika
kadadosaken bangsa satunggal, sarta saged ambangun bangsa ingkang bodho kadadosaken tukang
nyepeng oboring ngelmu tuwin kawruh. Kajawi punika, saben tembung, dhawuh Quran punika tansah
anggelaraken kamulyan saha kaluhuruanipun Pangéran, kanthi lampah ingkang boten saged dipun
sameni déning kitab suci sanés-sanesipun. Dados dumugi ing dinten punika panantangipun Quran wau
tetep dereng naté wonten ingkang saged minangkani.

37. Tembung syuhadd’ ingkang dipun tegesi rowang utawi panuntun, punika jama -ipun tembung
syahid, tegesipun tiyang ingkang nyukani katrangan ing sadaya prakawis ingkang sampun dipun sipati,
utawi tiyang ingkang nyumerepi lan nglahiraken punapa ingkang sampun dipun sumerepi wau, utawi
tiyang ingkang kasinungan kawruh kathah sanget (LL). Syahid ugi ateges imam utawi panuntun (Rz),
utawi ing ngriki ateges rowang (Bd).

38. Ingkang dipun jarwani watu punika tembung al-hijarah, jama’-ipun tembung hajar. Mila dipun
namakaken makaten awit séla punika gadhah daya nahan margi saking atosipun (tembung kriya hajara
anggadhahi teges nahan, ngalang-alangi, ngawisi lan sasaminipun) (LL). Tembung watu ing ayat
punika limrahipun dipun suraos brahala ingkang sami dipun sembah déning bangsa Arab, awit dalasan
séla wungkul pisan tarkadhang inggih sok dados sesembahanipun bangsa wau. Ndar utawi latu, punika
tumrapipun bangsa Arab dados pasemonipun peperangan, bab punika ugi kasekseén déning Quran

piyambak. “Samangsa padha ngurubaké genining paperangan, iku Allah kang nyirep” (5: 64). Dados
saged ugi ingkang dipun sasmitakaken ing ngriki punika brahala-brahala tuwin tiyang sami sirna nalika
merangi Kanjeng Nabi, minangka pasaksen ing wontenipun siksa ingkang badhé andhawahi
piyambakipun bénjing ing gesang sasampunipun pejah. Nanging tembung hijdrah punika ugi gadhah
teges sanés. Miturut LA manawi tiyang katempuh déning tiyang ingkang anggigiris, punika lajeng
katembungaken: “Wong iku ditempuh kalawan hajar-é bumi.” Nalika Sayidina Mu’awiyah matah
‘Amr bin ‘Ash dados salah satunggaling jurumisah kakalih ingkang tinanggenah supados suka
pancasan bab pasulayanipun Sayidina Mu’awiyah kaliyan Bagéndha ‘Ali, Ahnaf matur dhateng Bagén-

dha ‘Ali makaten (J_b))‘bz_; (.J"ffN Tiyang ingkang wicaksana, linangkung lan wasis pinatah
nempuh ing panjenengan (LL). Awit saking punika, mila saged ugi ingkang dipun karsakaken kalayan
tembung hijarah wau para panuntun,ingkang sampun kadhawuhaken ing ayat ingkang sampun.

39. “Taman kang ing ngisoré kaliné padha mili,” punika gagambaran ingkang asring pinanggih
wonten ing dalem Quran kanggé anerangaken gesangipun para titiyang tulus ing bénjing. Ing
panggeénan sanes, kalimahing iman ingkang suci, punika dipun sanépakaken kados déné tataneman
ingkang tansah angedalaken wohipun ing sadhéngah wekdal (14: 24). Dados iman makaten kados déné
wiji ingkang katanem wonten ing siti, saged semi dados taneman sarta ngedalaken wohipun, manawi
kaupakara punapa mesthinipun. Lepén punika nyanépakaken pandamel ingkang saé, inggih punika
kaperluan ageng tumrap thukulipun wiji. Kajawi punika ugi mengku sasmita bab badhé kamenangan-
ipun para Muslimin; bab punika kula aturi mirsani 2419.

40. Rizq punika ugi ateges hadzdz, panduman utawi pérangan (LL). Wowohan ing gesang
sasampunipun pejah, punika wohing pandamel ingkang katindakaken ing nalika gesang sapunika
punika.

41. Bokmanawi ingkang dipun karsakaken ing ngriki punika makaten: Manawi para mukmin
kadhawuhan ngicipi sapéranganing wohing pandamelipun ingkang saé bénjing ing gesang ingkang
badhé dhateng, para titiyang wau sami badhé nyipati wowohan wau meémper sanget kaliyan wowohan
ingkang sampun dipun raosaken déning jiwanipun nalika wonten ing gesang sapunika punika, ngantos
para titiyang wau lajeng sami nginten bilih inggih wowohan wau ingkang kaparingaken malih. Awit
wowohan ing gesang ingkang badhé dhateng punika badhé ngemperi kaliyan wowohan ruhani ing

gesang sapunika punika. Utawi g}@ d\a{/_j S a0 bg, punika ateges: [ki kang wis dijanjékaké
marang aku kabeh biyen, déné kang saémper iku punika kénging dipun suraos bilih wohing
pandamelipun punika mémper kaliyan pandamelipun wau.

42. Jodho kang suci punika saged ugi para sémahipun para mukmin ingkang ugi mukmin, kados
déné ingkang kapangandikakaken ing panggénan sanes: “Dheweké sarta para jodhoné padha ana ing
eyuban, linggih ing ambeén dhuwur aléléyangan” (36: 56). Nanging ingkang cepak kémawon saged ugi
punika éwonipun nugraha wonten ing gesang kasuwargan ingkang badhé dipun paringaken, sami ugi
dhateng tiyang jaler lan dhateng tiyang éstri. Kawontenanipun nugraha punika ingkang sajatos,
katerangaken ing panggeénan sanes, nalika nerangaken tembung Aur ing 2356. Nanging perlu ugi

katerangaken ngriki bilih sadaya nugraha wonten ing salebetipun gesang kasuwargan, punika miturut
pangandikanipun Kanjeng Nabi “barang kang durung tau dideleng ing mripat, durung tau rinungu ing
kuping lan durung tau kumrenteg ana ing atiné manusa.” Awit saking punika dhawuh-dhawuh ing
Quran ingkang nerangaken nugraha wau, punika sampun dipun lugokaken sanget-sanget anggenipun
nyuraos.

43. Sanépa ingkang kadhawuhaken ing ngriki, punika bokmanawi sanépa ingkang nerangaken
ringkihipun sesembahan palsu, kados déné sanépa kamlandingan ingkang kapangandikakaken ing 29:
41: “Sanépané para kang padha ngalap pangayoman saliyané Allah iku kaya déné sanépané
kamlandhingan kang gawé omah; lan sayekti, ringkih-ringkihing omah iku omah kamlandhingan —
lamun ta padha weruha” lan kados déné sanépa laler ingkang kadhawuhaken wonten ing 22: 73: “E,
para manusa! sawijining sanépa wis digelar, mulané padha sira rungokna. Sayekti kang padha sira
uwuh kang saliyané Allah, iku padha ora bisa agawé laler siji, sanajan padha golong anandangi, apa
déné saupama si laler iku anggondhol apa-apa saka dhéweké, iku ora padha bisa anjabel; apes kang
anguwuh lan kang diuwuh.”

Ing ngriki sanés kamlandhingan lan laler, nanging lemud ingkang kasebutaken, jalaran ba udlah
utawi lemud punika wonten ing antawisipun bangsa Arab kadamel sekar lathi titah ingkang apes, mila

mawi badhé nerangaken punapa-punapa ingkang sakalangkung apes, wicantenipun (- y® u!.p\

“\_,,0 Ko jawinipun: luwih apes katimbang lemud.

44. Ayat punika saged suka katerangan ingkang cetha, Allah nasaraken manusa punika kados
pundi. Gusti Allah boten nuntun manusa dhateng sasar lan boten nedahaken ing manusa dhateng margi
ingkang lepat utawi boten meksa ing manusa supados sami lumampah ing margi ingkang sasar.
Nanging manawi manusa punika dados tiyang ingkang murang-yakti, inggih punika, langkah saking
wates, lan inggih makaten punika ingkang nama Alllah nasaraken ing manusa. Dados: Gusti Allah
nasaraken manusa, punika menggah ing sajatos-jatosipun sami kaliyan anggening Panjenenganipun
andhawahaken pancasan dhateng manusa bilih sami dumunung wonten ing sasar, jalaran ing ayat
ngriku sampun kasebutaken kanthi terang, bilih Panjenenganipun boten nasaraken satunggaling tiyang,
kajawi manawi tiyang wau pancen dados tiyang murang-yakti. Tembung adlalla punika wonten ing
basa Arab kanggenipun kalayan mengku suraos kados makaten wau, kados déné mgkang kasebut ing

kidungipun Tarfa Q% éuﬂXJJ LJ J"J.f d‘xﬂ"\s’ J\ h’,j Nitik

suraosipun tembung \_sg,- SOV WA ing dalem kidung punika, ateges ancaku ngarani aku

dumunung ana ing sasar. Gagandhéngan kaliyan bab punika, ing salajengipun kaéngetana: sapisan, ing
ngriki katerangaken bilih Allah boten anasaraken satunggaling tiyang, kajawi tiyang ingkang murang-
yakti; makaten ugi ing panggénan sanes kadhawuhaken bilih ingkang sami dipun sasaraken déning
Gusti Allah, punika tiyang ingkang atindak dédé (14: 27), tivang ingkang nglangkungi wates (40: 34)
lan tiyang kafir (40: 74). Kaping kalih, ingkang nuntun dhateng sasar punika sétan (28: 15 Isp.) utawi

ingkang anjalari manusa lumampah wonten ing sasar, punika para panuntuning umat ingkang bodho-
bodho (6: 120, 41: 29 Isp.). Dados idlldl,utawi nasaraken ingkang mengku suraos nuntun dhateng sasar,
punika boten kénging katumrapaken dhateng Gusti Allah, jalaran nasaraken ingkang mengku suraos
nuntun dhateng sasar, punika katumrapaken dhateng sétan.

45. Tembung tsumma (ingkang ing ngriki dipun tegesi sarta) punika limrahipun mengku teges nuli
utawi banmjur, lan punika tembung pangiket (panggandhéng) ingkang mengku suraos tumruntun.
Nanging kathah sanget tuladha bab panganggénipun tembung wau wonten ing basa Arab, ingkang
boten mengku teges tumruntun. LL nalika nerangaken ingkang makaten wau mawi nyebutaken dhawuh

ing 39: 6 ingkang mungel \‘Q'V)J\‘P\}zy P" 3amly RS e e.(:u» ingkang ing ngriku
terang bilih tumitahipun sadaya manusa saking jiwa satunggal, punika menggah ing urut-urutanipun
boten langkung rumiyin katimbang lan tumitahipun jodho. Wonten tuladha sanesipun malih ingkang

kasebutaken, inggih punika pawincantenan Arab limrah: Jf‘)\ Castionp \”& |

e w\‘_}.‘uﬂ L ( jawinipun: apa kang kotzndakake ing dina iki agawé gumunku, banjur

(éwadéné) apa kang kotindakaké dhek wingi iku luwih anggumunaké banget. Ing ngriki mawi tembung
tsumma, sanajan barang ingkang katindakaken kala wingi punika langkung rumiyin katimbang lan
ingkang dipun tindakaken ing dinten punika (LL). Tembung fsumma ing ayat punika sami kaliyan
tembung tsumma ing ukara pawicantenan wau, inggih punika lugu tembung pangiket, boten mengku
suraos tumruntun urut-urutan. Awit saking punika mila lajeng kula tegesi sarta, jalaran tumrapipun ing
ayat ngriki inggih teges punika ingkang ceples piyambak. Miturut Akh tuwin wawaton sanes-sanésipun
malih, tembung fsumma punika asring anggadhahi teges wa, jawinipun sarta (LL). Pratélan bumi
katitahaken sasampunipun langit, kateranganipun mirsanana 79: 30.

46. Bab tumitahing ngalam donya ingkang miturut piwulangipun Quran, tangeh lamun saged
katerangaken wonten ing tafsir ingkang rupek punika. Ewadéné manawi namung ular-ularan kémawon
saged katerangaken sawatawis wonten ing ngriki. Sapisan, kaéngetana langkung rumiyin bilih tembung
sab’a, ingkang wonten ing basa Arab ateges cacah pitu, “punika ugi dipun anggé kalayan cara ingkang

30. Luhuring lenggahipun manusa wonten ing jagad. 31-33. Jembaring kasan-
tikanipun nampi kawruh. 34. Kakiyatan saé lan kakiyatan awon. 35. Dipun awisi celak-
celak wit. 36. Kénging cobining piawon dados ical tentreming manah, sarta memengsahan
anglimputi bumi. 37. Mratobat ingkang mangsulaken dhateng wilasanipun Pangéran. 38,
39. Ingkang sami anut ing yakti badhé manggén ing katentreman, nanging ingkang
nglirwakaken, badhé manggen ing kasangsaran.

boten gumathok, kadosta ateges pitu, utawi langkung, warni-warni, utawi kathah, kados déné
kateranganipun Bd ing 9: 80 (LL). Miturut LA saminipun tembung Arab cacah pitu, pitung dasa, lan
pitung atus, punika sadaya déning tiyang Arab dipun anggé kanggé nembungaken wilangan ingkang
kathah: pitu lan pitung dasa banjur pitung atus punika asring kasebut wonten ing Quran saha hadits
pangandika Nabi, sarta déning bangsa Arab dipun anggé nembungaken wilangan ingkang kathah tuwin
kathah sanget.” Makaten ugi Az nerangaken tembung sab ‘ina, ingkang jawinipun pitung dasa, kados
déné ingkang kasebut ing 9: 80 punika “dipun anggé kanggé nembungaken wilangan ingkang kathah
lan kathah sanget, boten nedahaken cacah ingkang trep,” dados, (lah makaten pangandikanipun Az

wau) tegesipun dhawuh 8 7@ (raRRoe e—-QBJ_qX-MN & punika makaten: sanajan sira tansah

nyuwunaké pangapura marang dhéwéké (LA), inggih punika dipun tegesi tamsah, boten dipun
lugokaken 70, awit punika suraosipun tembung sab ’ina ingkang sajatos. Awit saking punika mila langit
pitu punika kénging ugi dipun tegesi langit ingkang kathah sanget cacahipun. Kaping kalih, tegesipun
tembung sama’, ingkang asuraos samukawis ingkang katingal ing sanginggil kita, punika sampun
ngantos dipun supekaken. Rgh nyethakaken teges wau makaten: “Satunggal-tunggaling sama’ utawi
langit, punika langit manawi katumrapaken dhateng barang ing sangandhapipun, saha nama bumi
manawi katumrapaken dhateng barang ing sanginggilipun.” Kaping tiganipun, ing 65: 12 kasebutaken,
rehning langit punika pitu mila bumi inggih wonten pitu; punika cocog kaliyan panyuraos kasebut
nginggil. Kaping sekawan, langit pitu, punika ugi naté kasebut margi pipitu (23: 17). Miturut panyuraos
punika dados buwengan lampahipun (falakipun) satunggaling lintang utawi planit, punika inggih
kénging kawastanan langitipun. Malah yektinipun panyuraos punika saged mewahi saya terangipun
suraosing dhawuh ing 65: 12, jalaran satunggal-tunggaling bumi pitu punika lajeng gadhah langit
piyambak-piyambak. Dados, bumi pitu, kawewahan bumi ingkang kita enggeni punika, punika dados
planitipun solar system kita cacah wolung iji, ingkang enggel-enggel lan ingkang baku-baku. Utawi
langit pitu punika kénging dipun suraos sadaya makhluk bangsaning lintang. Lah manawi mawi
panyuraos punika, ingkang dipun karsakaken ing ngriki punika lintang pitu ingkang ageng-ageng
ingkang saged tiningalan ing nétra-kapala.

Saprakawis malih perlu pinengetan ing ngriki, inggih punika, sama’ utawi langit, punika wonten
ing 41: 11 kasebut dukhdn, jawinipun kukus utawi uwab.

47. Ing basa Arab, malaikat punika tembungipun maldikah, inggih punika jama’-ipun tembung
malak. Kacariyos bilih tembung wau asal saking tembung malak ingkang ateges panguwaos utawi
kakiyatan, jalaran malaikat punika titahing Pangéran ingkang nindakaken karsanipun Pangéran,
kénging winastan malaikat punika titahing Pangéran ingkang tinanggenah ngreksa sarupining daya
kakiyatan ingkang tumindak ing ngalam donya punika. Utawi asal saking tembung alukah (mufrad-
ipun: mal’ak, saking kelanturing tembung ma 'lak), tegesipun: risalah, jawinipun ngampil ayahan, awit
para malaikat wau titah ingkang padamelipun dados juru-pantawis antawisipun Allah lan manusa (1J).

Dados teges asli warni kalih wau mengku suraos nyebut padamelan ingkang baku, ingkang
katindakaken déning para malaikat. Bab prakawis wontenipun juru-pantawis ingkang makaten wau,
sampun dipun akeni déning para titiyang tulus ing sadaya jaman lan sadaya nagari. Bab sanés-
sanesipun ingkang gagandéngan kaliyan pandamelipun para malaikat, badhé dipun rembag wonten ing
papanipun piyambak-piyambak.

Nitik sadaya ingkang sampun katerangaken ing nginggil bab pandamelipun para malaikat, tétéla
manawi Gusti Allah ngandika dhateng para malaikat, punika menggah ing sajatos-jatosipun wedharing
karsa, ingkang kedah katindakaken déning para malaikat wau. Dados boten teka lugu ngandika utawi
imbal wacana utawi ngandika saraséhan kaliyan para malaikat, punika boten; wangsul punika
wedharing karsanipun Pangéran dhateng para makhluk juru-pantawis wau, tur ingkang sami
tinanggenah nindakaken punika déning Pangéran. Prayogi dipun terangaken pisan bilih para malaikat
ing ngriki, punika ingkang dipun karsakaken inggih para malaikat ingkang kaprasahan bab prakawis
punika, dados boten sadaya malaikat ing sajagad (1J).

48. Tembung ard! punika kénging dipun tegesi bumi utawi sadhéngah tanah utawi nagari ingkang
tartamtu. Tegesipun tembung ard/ ingkang kantun wau kasebut wonten ing panggeénan sanes ing Quran
Suci, malah saweneh ngulami wonten ingkang nyuraos tembung ardli ing ngriki tanah Makkah (Rz).

49. Punika nedahaken manawi manusa punika pinasthi langkung luhur ngungkuli sagung dumados.
Tembungipun ingkang asli, khalifah (saking tembung khalafa, jawinipun ngantuni utawi dhateng utawi
anggentosi tiyang sanes ingkang sampun boten wonten utawi ingkang sampun pejah), punika tegesipun
ingkang asli: gegentos, mila lajeng mengku teges: ingkang ngasta pepréntahan ingkang minulya utawi
ingkang ageng piyambak, ingkang anggentosi palenggahanipun tiyang ingkang sadéréngipun (TA-LL).
Tembung Jawi “Kalipah” punika inggih tembung wau, ateges: susulihipun Kanjeng Nabi. IMsd saha
I’Ab nerangaken bilih tembung khalifah punika tegesipun tiyang ingkang mancasi utawi maréntah
titahipun Allah kanthi idin-Ipun (1J). Sagaduking panyuraos kula, sadaya ingkang kasebutaken wonten
ing dhawuh ngriki, punika dapur istingarah (entar), ingkang ngisarahi bilih manusa wonten ing bumi
punika sinung panguwaos ngungkuli sagung dumados, salajengipun ngisarahi bilih Gusti Allah badhé
anjumenengaken kawula-Nipun ingkang tulus saking éwonipun para manusa wau, supados nuntun
tiyang sanes dhateng margi ingkang leres. Satengah saking anggeénipun nyuraos para mufassirin ing
tembung khalifuh wau: tedhak turunipun Adam (Az), inggih punika manusa sadaya. Pamanggih punika
leres, sarta dipun kiyataken déning Quran piyambak, ingkang andhawuhaken, tumuju dhateng sadaya
manusa, makaten: “Panjenengané iku kang wus amisuda sira dadi pamaréntahing bumi” (6: 166);
tembung ingkang kagem mangandikaken “pamaréntah” punika khalaif, inggih punika jama’-ipun
tembung khalifah. Dados ingkang dipun karsakaken ing ngriki punika sadaya manusa. Dhawuh-dhawuh
ingkang nerangaken bab Adam kasebutaken wonten ing 2: 30-39, saha ing 3: 58, 4: 11-25, 15: 28-44,
17: 61-65, 18: 50, 20: 115-124, tuwin ing 38: 71-85. Manawi ngarsakaken katerangan ingkang
langkung panjang, kula aturi mirsani tafsiripun dhawuh-dhawuh wau.

50. Bokmanawi ingkang dipun karsakaken wonten ing dalem pitakénan punika gambaripun sagung
para manusa ingkang peteng (awon). Kepéngin maréntah, punika adhakanipun murugaken manusa
damel wisuna wonten ing bumi tuwin mutahaken rahipun sasamining manusa.

51. Tasbih, utawi mahasucekaken ing Pangéran, punika sajatosipun ateges angundhangaken bilih
Panjenenganipun punika suci saking cacad, utawi saking rereged, utawi saking sadaya samukawis
ingkang nyudakaken ing kaluhuran-Ipun (LL). Déné para malaikat sami angundhangaken mahasuci-

nipun Pangéran, punika ateges bilih cacad boten saged dipun sifataken dhateng Panjenenganipun,
kadosta Panjenenganipun ngantos kapareng damel tiyang maréntah wonten ing bumi, tiyang ingkang
boten sanes pandamelipun kajawi namung muntahaken rah, ingkang lajeng nama langkung kathah
awonipun katimbang kaliyan saénipun. Kosokwangsulipun, mutahaken rah, punika wonten
masakalanipun sok perlu kanggé ngusadani awon tuwin kanggé nyirnakaken panganiaya.

52. Ing ngriki punapa déné ing panggeénan sanes ing Quran Suci, boten wonten ingkang nerangaken
bilih Adam punika kawitaning manusa, sarta boten wonten ingkang nerangaken bilih ing saderéngipun
Adam boten wonten titahing Pangéran, makaten ugi boten wonten ingkang nerangaken bilih wiwit
tumitahipun manusa punika sareng Adam sampun wonten, saha boten wonten ingkang nerangaken bilih
tumitahipun bumi punika saweg nalika nem éwonan taun kapengker.

53. Nalika nerangaken tembung asma’, ingkang tegesipun wantah aran (inggih punika jama -ipun
tembung ism) Rz ngandika makaten: “Panjenenganipun mulang ing Adam sifat-sifatipun sadaya
barang, kawontenanipun tuwin wawatekanipun, jalaran sifat-sifatipun satunggaling barang, punika
ingkang nedahaken kawontenan ingkang sajatos barang wau.” Awit saking punika dados Adam
kaparingan ngelmunipun sadaya barang, punika ateges bilih Adam punika sinung kasantikan ingkang
sakalangkung jembar tuwin kawruh ingkang linuhung ngungkuli para malaikat sadaya. Utawi, saged
ugi ingkang dipun karsakaken punika anggeénipun saged wicantenan, awit punika jatos-jatosing tukipun
kamulyaning manusa ngungkuli titah sadaya punika. Inggih ing babagan punika ugi, ingkang
kadhawuhaken déning Quran wonten ing sanes panggénan, makaten: “Panjenengané anitahaké manusa,
amulang dhéweké caraning anyethakaké.” Mirsanana katrangan angka 2405, inggih punika
katranganipun dhawuh ing 55: 3, 4.

54. Manusa punika saged dados tukang damel wisuna lan tukang mutahaken rah. Nanging
piyambakipun punika ing atasing kawruh kasinungan kasantikan ingkang linuhung; mila
panganggepipun para malaikat dhateng manusa, ingkang namung nyawang dhateng péranganing
gambaripun ingkang peteng, punika sanés panganggep ingkang leres. Saged ugi manusa punika
kadunungan awon, nanging saénipun menang anyrambabhi.

Kapengetana bilih tembung sidg (ingkang wantahipun ateges femen) punika terkadhang sok ateges
shawdb, jawinipun leres, boten prabéda kalayan tembung kidhb (tegesipun ingkang lugu: gogorohan),
punika tarkadhang inggih sok ateges khatha’, jawinipun: lepat (Rz).

55. Dhawuh ingkang mungel “Samubarang kang padha sira singidaké,” punika ingkang dipun
karsakaken sifat-sifatipun manusa ingkang adiluhung, ingkang langkung anyrambahi katimbang
kalayan awonipun, ingkang tansah sumingid boten kawistara, ngantos manawi sampun kababar lantaran
ngeélmu paparingipun Pangéran. Nalika manusa dumunung wonten ing tataraning kamajenganipun
ingkang wiwitan, kasantikanipun manusa anggayuh dhateng kamajengan punika taksih sumingid,
nanging awonipun amutahaken rah sampun kababar ngeléla.

56. Sajatosipun tembung sajada punika sami kaliyan tembung khadla’a, jawinipun andhap asor
utawi sumarah (TA-LL). Wonten ing dalem sembahyangipun tiyang Muslim, sujud punika
katindakaken sarana nyeléhaken bathukipun kalayan tanganipun kakalih tuwin dhengkulipun wonten
ing siti. Nanging wonten ing dalem Quran Suci asring kémawon tembung wau dipun agem namung

kalayan mengku teges nungkul sumarah. Tetembungan limrah ingkang mungel al D% punika

jawinipun: ngurmati ing dhéwéké utawi aweh pakurmatan marang dheéwéké (Ham-LL). Inggih
ngurmati utawi sumarah ingkang kados makaten wau, tegesing tembung wau wonten ing dhawuhing
ayat punika.

Aksara Jam ingkang wonten ing sawingkingipun tembung kriya, punika kala-kala sok ateges

karana. Kadosta wonten hadits pangandika Nabi makaten: C)w‘)’“‘“ L)K ; suraosipun: manawi

panah lumepas ngantos nglangkungi ing lésanipun, langkung ing sanginggilipun, dhéweké banjur
nungkulaké awaké marang iku (LL), inggih punika: nungkulaken sirahipun karana panah wau.

Makaten ugi 5 _J-“W w\ punika tegesipun: prau iku miring jalaran angin (TA). Awit

saking punika ing margin dipun sukani teges satunggalipun.

Punapa ta tegesipun para malaikat sami ngurmati utawi sujud dhateng Adam punika? Boten
wonten tiyang satunggal kémawon ingkang gadhah paham bilih malaikat sajagad dipun klempakaken
sadaya wonten ngajengipun Adam tuwin lajeng kadhawuhan sujud dhateng Adam kalayan nyelehaken
bathukipun wonten ing siti. Kados déné ingkang sampun katerangaken wonten ing ngajeng, malaikat
punika juru-pantawis ingkang nindakaken karsanipun Pangéran. Manawi manusa punika sampun saged
anggayuh ing kasampurnan jalaran kasinungan ngeélmunipun sadaya barang ingkang bangsa Ilahi,
terangipun manawi manusa sampun kawedharan ing wahyuning Pangéran, daya kakiyatan saé ingkang
pangreksanipun dados bebahanipun para malaikat, punika lajeng nungkul dhateng piyambakipun.
Nanging daya kakiyatan awon, punika taksih lastantun milawani dhateng piyambakipun, ngantos
manawi piyambakipun punika sampun nandhang saweneh cobi, piyambakipun saweg saged nelukaken
daya kakiyatan awon wau. Makaten punika katerangaken déning Quran piyambak kalih ambalan,
inggih punika ing 15: 29 tuwin ing 38: 72, nalika nerangaken Adam, makaten: “Bareng iku wus Ingsun

gawé ganep langkep sarta ing jeroné wus Ingsun tiyup sarana ruh-Ingsun (wahyu-Ningsun), padha
tumundhuka marang dhéweké, sumujud.” Lah ing ngriki boten nyebutaken bilih sadéréngipun para
malaikat sami sujud, Adam kaparingan ngelmunipun sadaya barang langkung rumiyin, nanging
katerangaken bilih Adam kaparingan wahyuning Pangéran. Dados punika nélakaken bilih pratélan
warni kalih wau sami suraosipun.

Bokmanawi perlu ugi dipun terangaken pisan, bilih Quran Suci boten salaminipun ngagem
tembung Adam wau kalayan mengku teges ingkang tartamtu. Panganggénipun tembung wau mengku
teges ingkang umum, inggih punika ateges sadaya manusa, déné sujudipun para malaikat punika inggih
anggadhahi teges umum. Minangka tuladha upaminipun dhawuh ingkang kasebut ing 7: 10-11
makaten: “Lan sayekti temen Ingsun anetepaké sira (manusa) ana ing bumi, sarta ing kono Ingsun
andadékaké panguripan tumraping sira; sathithik temen anggonira padha atur panuwun. Lan sayekti
Ingsun wus anitahaké sira, tumuli Ingsun ambangun sira, nuli Ingsun angandika marang para malaikat:
padha sujuda marang Adam” (7: 11). Ing ayat sanés, ugi nunggil babagan kapangandikakaken, malah
ngagem tembung basyar (tiyang), “Nalika Pangéranira ngandika marang para malaikat: Sayekti Ingsun
lagi anitahaké basyaran (manusa) saka lebu; lah bareng iku wus Ingsun gawé sampurna sarta ing jeroné
wus Ingsun tiyup kalawan ruh(wahyu)-Ningsun, tumuli tumundhuka marang dhéweké, sumujud” (38:
71-72).

57. Iblis punika sanés panunggilanipun para malaikat, kados déné ingkang katerangaken wonten
ing 18: 50, ingkang mangandikakaken bilih Iblis punika “golongané jin, mulané nerak paréntahé
Pangérané.” Déné malaikat punika kapangandikakaken wonten ing 66: 6 bilih: “ora padha ambangkang
ing Allah tumrap sabarang kang diparéntahaké marang dhéweké, sarta nindakaké sabarang kang
didhawuhaké.” Dados /blis punika ingkang nandukaken daya kakiyatan awon: boten sami kaliyan
ingkang nandukaken daya kakiyatan saé. Salajengipun kaengetana bilih /blis lan Sétan (basa Arab:
Syaithdn) punika sami. Kitab Quran ngagem tembung /b/is, manawi piawonipun pun Iblis wau namung
ngundher wonten awakipun piyambak, nanging ngagem tembung syaithdn, utawi sétan, manawi
piawonipun namani dhateng sanes. Utawi /blis punika ingkang gumedhé, déné sétan tukang ambubujuk.
Dados ing ayat angka 36 piyambakipun dipun namakaken Syaithdn, punika jalaran ing ngriku
piawonipun namani dhateng Adam. Tembung /blis punika asal saking tembung balasa, jawinipun:
mupus, déné syaithan, saking syathdna, jawinipun tebih, utawi saking tembung syatha, jawinipun sirna.

58. Barang ingkang dipun kajawekaken sarana tembung illd (tegesipun wantah: kajaba), punika
tarkadhang boten sami jinisipun kaliyan barang ingkang kalebetaken ing cacah. Dados pratélan ingkang
dhumawah ing sasampunipun i//a, punika pratélan énggal, boten wonten sambetipun kaliyan ingkang
rumiyin. Awit saking punika anggen kula anjarwani boten kados jarwan ingkang limrah-limrah: kajaba
Iblis, nanging kula jarwani: nanging Iblis ora.

59. Piyambakipun kapancasan kafir punika boten teka margi boten purun sujud dhateng Adam;
wangsul boten purunipun sujud wau margi sampun karumiyinan kafir, salajengipun punika ngiyataken
pratélan ingkang nerangaken bilih /blis utawi Sétan punika titah ingkang nindakaken awon.

60. Sampun terang kasebut ing ayat angka 30, bilih manusa punika kapanggénaken wonten ing
bumi, pinasthi supados maréntah. Dipun panggénaken ing taman (suwarga), punika ateges ngalami
gesang sakeca tuwin seneng, boten kairing ing rekaos lan kasusahan, kados déné ingkang kacetha
wonten ing dhawuh candhakipun: “Padha mangana wetune, umbaran endi ing sakarepira.” Ewadéné
taksih wonten kateranganipun gesang wonten ing suwarga ingkang langkung cetha malih, inggih
punika ingkang kasebut ing 20: 117-119, makaten: “mulané aja nganti sira sakeloron diwetokaké saka
ing taman mundhak cilaka. Sayekti ana ing kono sira (tinamtu), yén ora bakal kewudan. Lan ana ing
kono (tinamtu), yén sira ora bakal kaluwen lan ora bakal kepanasan.” Punika sadaya nedahaken bilih
gesang ing suwarga punika ateges gesang seneng, sakeca tuwin bingah, boten mawi rekaos utawi susah.

61. Tembung raghadan ing dhawuh punika kénging dipun suraos kados sifatipun tembung aran
ingkang kaanggep sampun kasumerepan (sampun genah), ukaranipun lajeng makaten: \ ).&)S\
jawinipun: pangan kang akéh banget. Utawi kénging kasuraos punika nerangaken kawontenanipun
Adam lan Khawwa’ (Ibu Kawa), tuladhanipun wonten ukara makaten: }\-C/ P ‘).9 jawinipun tiyang

ingkang gesangipun tansah kaomberan, utawi tiyang ingkang gadhah barang-barang kathah sanget
tuwin gesang sakéca lan nyenengaken (LL). Dados dhawuh wau ugi kénging dipun tegesi: Padha
mangana saka kono samangsa-mangsa sira padha karep, kalayan mluwah-mluwah samubarangé.

62. Wit ing ngriki kasuraos: awon, jalaran inggih awon punika ingkang murugaken manusa keplorod
ing asor, sarta inggih awon punika ingkang dipun awisi déning sadaya Nabi-nabinipun Allah supados
dipun tebihi déning manusa. Quran piyambak wongsal-wangsul tansah paring pepénget dhateng para
manusa, supados sampun ngantos celak-celak kaliyan awon wau. Syajarah utawi wit dados tembung
entar, punika sampun genah, manawi kacundhukaken kaliyan dhawuh ing 20: 120. Ing dhawuh wau
katerangaken manawi pun sétan ambujuk ing manusa sarana mastani wit wau witing kalanggengan
tuwin karaton ingkang boten saged risak. Kateranganipun pun sétan ingkang makaten wau mesthi
kémawon akosok wangsul kaliyan kawontenanipun ingkang sajatos, awit pancén anggeénipun sétan
nerangaken makaten wau mengku sedya badhé ambujuk Adam. Nanging kapengetana bilih witing
kalanggengan punika sami kémawon kaliyan karaton ingkang boten saged risak; punika ambuktekaken
bilih tembung syajarah wau tembung entar.

63. Sétan punika dados sarana éwahing kawontenanipun Adam lan Khawwa’. Saka “kono”
tegesipun saking kawontenan gesang sakéca ingkang dipun dunungi ing sakawit.

64. Sampun boten wonten semang-semangipun malih tembung habth punika ateges anjojrog
mangandhap, utawi mlorod saking nginggil mangandhap; nanging wonten ing kapustakan tembung
wau asring dipun anggé kalayan namung mengku teges: pindhah saking satunggaling panggénan

dhateng panggeénan sanés, kados déné \\/—,a»o b_}a.;},b\ ing ayat 61, ateges: lungaa utawi lumebua

marang kutha. Tembung wau ugi gadhah teges: éwah kawontenanipun. Miturut LL habatha punika
ateges medal lan ugi ateges keplorod. Salajengipun tembung habth gadhah teges dhumawah ing awon;
utawi dados asor utawi ina; utawi nandhang pituna utawi susut.

65. Kawontenan énggal ingkang dipun alami déning manusa, inggih punika kawontenan
memengsahan satunggal kaliyan satunggalipun. Kawontenan énggal wau kosokwangsul kaliyan
kawontenan gesang sakéca, awit ing kawontenan wau manusa ngadhepi sawarnining kasusahan lan
rekaos. Ing dalem kawontenan gesang ingkang kados makaten wau tiyang tulus lan tiyang duraka sami
kémawon, sami déné kedah ngalami. Malah menggah ing sajatos-jatosipun inggih cobi lan rekaosing

gesang wau ingkang murugaken tiyang saged anggayuh kasampurnan. Kawontenan sakéca ingkang
wiwitan, punika sanés kawontenan ingkang sampurna, wangsul punika namung kados déné
kawontenanipun laré alit, sanajan saged ugi ingkang dipun alami punika kawontenan sakéca tuwin
seneng saéstu; nanging rehning tiyang punika kedah anggayuh ing kawontenan sampurna, mila inggih
kedah ngalami cobi, ingkang boten kénging boten dados kanthinipun panggayuhing kawontenan
sampurna wau. Ingkang makaten wau kacethakaken wonten ing ayat 38, ingkang andhawuhaken
dhateng sadaya manusa, sinten ingkang kepéngin anggayuh kawontenan ingkang sepen saking
sawarnining kukuwatosan lan kasusahan, kedah sami andherek ing tuntunaning Pangéran. Kawontenan
“sepen saking kukuwatosan tuwin kasusahan,” punika wonten ing Quran Suci kanggé nggambaraken
tujuaning ngagesang, utawi kawontenan ingkang sampurna piyambak, ingkang gagayutan kaliyan
gesang sapunika punika.

66. Tembung Arab taubah (tobat) punika sajatosipun mengku kateranganipun tobat ingkang sajati.
Tdba, tegesipun ingkang sakawit: wangsul, dados tetembungan tdba ilalldhi punika tegesipun ingkang
asli: wangsul dhateng Gusti Allah, sarta manut istilahipun agami, tembung taubah punika ateges:
wangsul dhateng kawontenan pamanut-miturut. Dados taubah punika mengku kajeng ambangun
gesangipun kalayan pambangunan ingkang sampurna. Lah, inggih makaten punika tobat ingkang
miturut Quran Suci. Dados taubah punika boten kok namung lugu maos ungel-ungelan sawatawis,
nanging nyackaken gesangipun kalayan saestu. Tembung tdba wau ugi kanggé nembungaken
anggenipun Gusti Allah nampi pitobat, ingkang ugi mengku suraos kados déné tegesipun tembung wau
ingkang asli, jalaran tumrap prakawis punika Pangéran ngrengkuh dhateng tiyang ingkang sampun
tobat wau kalayan sih-wilasa.

67. Tembung dyah (jama -ipun: dydt), punika asring sanget kasebut wonten ing Quran Suci, sarta
mengku teges warni-warni. Tegesipun tembung dyah ingkang asli punika tandha utawi titikan ingkang
pratéla (Rgh), ingkang kanggé nyumerepi satunggaling barang. Dados tembung wau ateges tandha
yekti ingkang mengku suraos: bukti, pratandha, utawi cihina (TA-LL). Ing panyuraos punika tembung
wau ugi mengku teges mujizat utawi pangéram-éram, ingkang wonten ing Quran tansah
kapangandikakaken mawi tembung dydt, boten mawi tembung mu jizat. Dados ingkang makaten wau
anedahaken bilih mu’jizat, punika saneés pangéram-éram, nanging pasaksén utawi tandha yekti ingkang
pratéla ing kayekténipun satunggaling Nabi. Nanging ingkang asring sanget kagem wontening dalem
Quran Suci, tembung dydt wau ateges: ayahan utawi dhawuh (ingkang dipun ampil déning para andika
Nabi), sarta inggih manut panyuraos punika déné tembung wau kanggé mastani ayat-ayatipun Quran

Suci. Inggih punika klempakaning dhawuh-dhawuh Quran ingkang lalajengan dumugi sacuthelipun,
utawi sapéranganing Quran ingkang satelasipun pérangan wau dipun prayogekaken kéndel rumiyin
pamaosipun (TA, Msb-LL). Nanging ingkang asring tembung wau mengku teges tandha yekti utawi
ayahaning Pangéran utawi Dhawuhipun Pangéran, ingkang mengku suraosipun ingkang sakalangkung
jembar.

68. Tembung khalada punika tegesipun ingkang asli manggen utawi manggen ingkang dangu;

jalaran tembung wau sami tegesipun kaliyan tembung agdma utawi kaliyan tembung VN »\JU"

(A). Mila tembung Khawalid (jama -ipun tembung khalid), punika tegesipun: séla tigang iji ingkang
kanggé banciking kwali. Milanipun dipun wastani makaten, awit séla tiga ingkang kanggé pawonan
wau lastantun wonten ing panggenanipun ngantos dangu, sanajan tilas adeging griya sampun sirna (LA-
LL). Awit saking punika tembung khdlidun punika lugu ateges manggen, tuwin boten kedah mengku
suraos langgeng tanpa wekasan.

69. Kacocogna kaliyan Pangandharing Torét 26: 17-19: “Ing dina iki kowé wus padha anampani
prasetyaning Yéhuwah yeén bakal tetep dadi Allahmu, sarta yén kowé mesthi padha ngambah dalan
pitedahé, anetepi pranatané lan papakoné tuwin saraké, apa déné angestokaké sadhawuhé kabeh, lan
uga ing dina iki Yéhuwah mundhut sanggemanmu, bakal tetep dadi bangsa kagungané piyambak, kaya
kang dadi prasetyan marang kowé, sarta mesthi anetepi sakehé papakoné kabeh, supaya kowé
diparingana pangkat kang Iuhur, angungkuli sakehé para bangsa kang wus dititahaké, dadia margining
puji lan misuwur tuwin kaluhuran.” Déné “ngestokaké sadhawuhé kabeh,” punika tegesipun ngakeni
kayekteéning wahyu ingkang katampi déning nabi ingkang kajanjékaken wonten ing Pangandharing
Torét 18: 18, kados déné ingkang kalayan cetha kasebutaken wonten ing Pangandharing Torét 18: 19
makaten: “Ana déné sing sapa ora amiturut marang dhawuh ingsun, kang dilahiraké terang saka ing
asmaningsun, iku amesthi sunsiksa.”

70. “Dumunung ambenerake” ing ngriki ingkang dipun karsakaken tetela manawi kanyataaning
wahananipun piweca ingkang kasebut ing Pangandharing Torét 18: 15-18: “Yéhuwah Allahmu amesthi
bakal anjumenengaké Nabi siji, kapundhut saka ing antaramu, iya saka ing tengahé para sadulurmu,
kaya aku mangkono, iku padha korungokna ..... Ingsun amesthi bakal anjumenengaké Nabiné siji,

sunpundhut saka ing antarané para saduluré, iya kaya sira mangkono, ing 1ésané bakal suniseni
pangandika-Ningsun. Sarta apa kang sunparéntahké iku bakal dilairaké marang bangsa iki.”
“Pangandikanipun Pangéran” ingkang kajanjekaken ing ngriki” dipun ise¢kaken dhateng Iésanipun
Kanjeng Nabi” wau, boten wonten malih-malih kajawi namung wonten ing dalem Quran piyambak,
sarta malih boten naté wonten nabi satunggal kémawon ingkang ngaken bilih rawuhipun punika
nglaksanani wahananing piweca punika, kajawi namung Kanjeng Nabi Suci Muhammad saw.
piyambak. Babad Yahudi ing sapengkeripun Kanjeng Nabi Musa a.s. babar pisan boten wonten
ingkang nyebutaken bab rawuhipun nabi, ingkang kajanjekaken ing pangandharing Torét wau. Dalasan
Kajeng Nabi ‘Isa inggih boten naté ngandika, bilih rawuhipun punika anglaksanani wahananipun
piweca wau. Para sahabatipun Kanjeng Nabi ‘Isa, nalika sami anggadhahi pamanggih bilih piweca wau
badhé dipun tuhoni kanyataanipun déning rawuhipun Kanjeng Nabi ‘Isa ingkang kaping kalih, punika
tétéla manawi sami kemengan. Kosokwangsulipun saweneh saking wasitanipun Kanjeng Nabi ingkang
rumiyin piyambak, sapunika andhawuhaken bilih panjenenganipun punika saminipun nabi ingkang
kautus dhateng raja Fir’aun (73: 15). Sarta pangaken punika tansah kasebutaken marambah-rambah
wonten ing dalem Quran Suci.

71. Para titiyang wau sami angemohi ing dhawuhipun Pangéran, margi ajrih kécalan
kawibawanipun anggening dados panuntuning rakyat ing babagan kadonyan tuwin ing babagan ruhani,
saha sami milaur nampik yakti margi kapikut ing panggodhaning donya, dados minangka lilintuning
yakti, para titiyang wau sami ngalap “pengaos ingkang sakedhik sanget,” jalaran kasebutaken ing 4: 77
makaten: “Kabungahan ing donya iku sapélé.”

72. Manawi tembung kriya ittagii gandhéng kaliyan tembung Allah utawi dlamir (pronoun utawi
personliyk voornaamwoord) ingkang wangsul dhateng Panjenenganipun, minangka l€sanipun, kados

déné tembung 41)\ bj_-;) utawi -y J_&;\ punika tegesipun wigatos dhawuh supados sami anjagi

sampun ngantos kadhawahan ing siksanipun Allah ingkang sampun kaancamaken, utawi supados samia
ngatos-atos anggeénipun sami netepi kawajibanipun dhateng Allah.

73. “Nyarup yakti kalawan dudu” punika ateges anggenipun sami nyarup piweca kaliyan
anggénipun negesi piyambak kanthi lepat, dados damel burengipun piweca wau. Déné “ngumpetaken
yakti” ateges anggeénipun sami nyingidaken wontenipun piweca wau, jalaran asring kémawon para
titiyang wau sami maréntahaken dhateng panganutipun, supados sampun sami medharaken piweca-
piweca ingkang sampun kaloka wonten ing kalanganipun, dhateng para Muslimin. Kacundhukna
kaliyan ayat 76.

74. Titiyang ingkang sami ruku’ punika para Muslimin, dados para titiyang wau sami kadhawuhan
tutwingking para Muslimin samangsa sami sembahyang.

RUKU’ 6

Nugrahanipun Pangéran dhateng tiyang turun Israil sarta bab ambegugukipun para
tiyang Israil wau

47, 48. Badhé dhatengipun tiyang turun Israil ing dinten kasusahan. 49, 50.
Luwaripun saking Fir’aun. 51-54. Manembah pedhét sarta siksanipun. 55, 56. Para
pinisepuh sami kantu. 57-59. Paparing rejeki manna lan salwa ing ara-ara samun,
pambangkangipun tiyang turun Israil sarta karisakan jalaran saking pageblug.

75. Piyambakipun sami kadhawuhan ngentosi kanthi sabar, awit tandha yektinipun ingkang ageng
lan miyambaki nabi ingkang kajanjékaken ing Pangandharing Torét 18: 18 wau, panjenenganipun
badhé anggelaraken piweca ingkang badhé kanyataan saestu wahananipun, “Mulané manawa kowé
duwé osik ing atimu mangkéné: Kapriyé anggonku bakal bisa ambédakaké sadhéngaha pitutur kang
dudu dhawuhé Yéhuwah? Nabi iku mau manawa duwé pitutur kalawan nyebut asmané Yéhuwah,
mangka kang dadi pamecané ora ana kadadéané lan ora netes, iya iku pitutur kang dudu dhawuhé
Yéhuwah, kalawan sumengah nabi mau anggoné ngucapaké, wong mangkono iku aja koanggep,”
Pangandharing Torét 18: 21, 22. Nalika sanget-sangetipun Kanjeng Nabi nandhang apes wonten ing
Makkah, tuwin nalika para titiyang Quraisy rinten lan dalu tansah ngrencana badhé nyédani
panjenenganipun, Quran sampun angundhangaken piweca badhé menangipun ingkang wekasan
Kanjeng Nabi tuwin Islam, punapa déné badhé kawonipun tuwin leburipun babar pisan mengsah-
mengsahipun. Miturut Ieleranipun Pangandharing Torét 18: 21, 22 wau, leresipun ing salebetipun
sawatawis taun kémawon titiyang Israil sampun saged nyumerepi kalayan gampil, bilih panjenengan-
ipun punika pranyata nabi sa¢stu.

76. Tembung dzann punika tegesipun: panyana utawi panginten-inten sarta ugi ateges mangertos
utawi yakin ingkang “angsalipun sarana nimbang-nimbang kalayan pangudi badhé mangertosi, boten
sarana sumerep saking dayaning mripat, utawi boten saking pangraosing indriya” (LL).

77. Tembung “ngalam kabeh” (sakeéhing bangsa) punika ingkang dipun karsakaken umat ingkang
nunggil jaman kaliyan bangsa Bani Israil nalika ngalami jaman kamenangan, utawi umat kathah
sanget (AH). Kathah nabi-nabi ingkang sampun kajumenengaken ing tengah-tengahipun bangsa Bani
Israil, saha bangsa wau saged maréntah bangsa sanés-sanésipun, sarta punika wau sadaya nugraha
ingkang tansah dipun émutaken dhateng piyambakipun déning Kanjeng Nabi Musa (5: 20).

78. Dinten ingkang kadhawuhaken ing ngriki punika sampun namani titiyang Israil ing donya
punika, minangka pupucukipun kasusahan ingkang badhé dipun sandhang bénjing wonten ing akhirat.
Para pancer Yahudi ingkang sami dudunung wonten ing Madinah sami sakuthon kaliyan mengsah-
mengsahipun Islam, suka sawarnining pitulungan kalayan dhedhemitan dhateng titiyang Makkah,
malah ngojok-ojoki punapa dhateng titiyang Makkah supados sami nempuh kaum Muslimin, sanajan
golongan Yahudi wau sampun sami aprajanji kaliyan para Muslimin, bilih badhé lumawan sasarengan
manawi katempuh ing mengsah. Awit saking punika, nama sampun samesthinipun, manawi boten
kadumugenipun titiyang Makkah nyures para Muslimin, punika lajeng katungka ing dhumawahing
pidana dhateng para Yahudi ingkang sami cidra, déné para titiyang munafik tuwin titiyang musyrik
ingkang sampun sami aprajanji badhé mitulungi, boten sami dhateng. Lalampahan punika karembag
wonten ing surat 59.

79. Syafd’ah (ingkang wonten ing basa Jawi dipun lastantunaken dipun jarwani safangat), punika
asal saking tembung syaf’, ingkang tegesipun damel satunggaling barang dados rakitaning
satunggalipun (TA-LL) utawi anjodhokaken satunggaling barang kaliyan tunggilipun (Rgh-LL), mila
tembung wau lajeng meh ateges panebus. Piwulang bab syafa’ah utawi safangat, punika piwulang
ingkang misuwur. Miturut piwulang wau, para andika nabi tuwin para tiyang tulus badhé nebusi,
mitulungi utawi ambélani para titiyang dosa bénjing ing dinten pancasan. Wondéné piwulang wau,
punika adhadhasar saweneh dhawuh-dhawuhipun Quran Suci tuwin hadits pangandikanipun Kanjeng
Nabi, ingkang badhé dipun rembag wonten ing papanipun ingkang prayogi. Nanging safa’ah punika ugi
gadhah teges sanesipun malih, ingkang kasebutaken wonten ing 4: 85, inggih punika damel margi
ingkang supados dipun ambah ing ngasanes, murih tiyang wau lajeng nama anggolong nulad
piyambakipun; lan inggih punika sajatosipun kajengipun ingkang sakawit piwulang wau. Dados
syafa’ah makaten mengku maksud warni kalih, sapisan: nyagedaken tiyang sane¢s lumampah wonten
ing margining katulusan sarana nulad piyambakipun, tuwin kaping kalih: nyukani pangayoman ing
tiyang sanes saking temahan awon wohing saweneh kasekenganipun, ingkang piyambakipun piyambak
boten kuwagang nelukaken.

Wondéné pratélan ing ngriki, bilih ing satunggaling dinten safa’at boten badhé katampi, punika
tumrap para titiyang ingkang pancen boten pantes angsal safa’at, inggih punika titiyang ingkang boten
purun anggolong kaliyan kawulanipun Pangéran ingkang tulus karana badhé nulad panjenenganipun.
Rehning para tiyang wau boten saged anggagapi tegesipun safa’at ingkang wiwitan, mila piyambakipun
punika inggih boten badhé angsal faédah ing tegesipun safa’at ingkang kaping kalih. Prayogi dipun
péngeti ing ngriki bilih safa’at punika nugraha, para titiyang dosa boten anggadhahi wewenang
mesthekaken angsalipun safa’at wau; lan inggih punika karsanipun pratélan ing ngriki punika.

80. Quran Suci boten nyebutaken piprincénipun panganiaya ingkang dipun sandhang déning ti-

tiyang Israil. Miturut Pangentasan 1: 11 “Bani Israil tumuli padha didhodhoki panggedhé ayer
pagawéan, supaya ditindhes ing pagawéan abot,” sarta Pangentasan 1: 14 “Kongsi uripé digawé
nandhang pait getir kalawan pagawéan rekasa, yaiku anggoné anggarap latung lan bata, tuwin sarupané
pagawéan angolah bumi, apa maneh saliya-liyané pagawéan kang kabutuhaké kalawan siya-siya.”

81. Mirsanana Pangentasan 1: 15-18 lan 1: 22 “Pirngon tumuli paréntah marang sakehé para
kawulané dhawuhé: Sakéhé bayiné wong Israil metu lanang, padha labuhen ing bengawan. Mung kang
metu wadon iku uripana.”

82. Quran boten mangandikakaken kados pundi anggenipun titiyang Israil nglangkungi saganten
utawi inggih boten nerangaken kados pundi patrapipun piyaking saganten. Tembung bahr punika teges:
saganten utawi bengawan. Manawi bengawan, katranganipun gampil. Saged ugi nalika titiyang Israil
langkung ing ngriku bengawan wau pinuju asat, nanging nalika wadyabalanipun Fir’aun ingkang sami
nututi langkung ing ngriku, bengawan rob tuwin ngelem Fir’aun sawadyanipun wau. Ingkang cepak
kémawon kados déné cariyosipun Bébel, saganten wau Saganten Abrit poncot ler piyambak, sarta
miturut Bébel: “Yéhuwah tumuli andadékaké laruding banyuné asarana angin kenceng saking wétan
sawengi muput” (Pangentasan 14: 21), dados tiyang Israil lajeng saged langkung ing ngriku.
Kateranganipun satunggaling sarjana Muslim langkung pasaja malih. Katerangaken bilih awawaton
kawruh ngelmu bumi kina, ing Saganten Abrit punika wonten pulo-pulonipun kathah sanget; punika
nukulaken pupuntoning pamanggih bilih nalika wekdal samanten Saganten Abrit punika sanés saganten
ingkang lebet kados kawontenanipun ing samangké. Ingkang dipun sabrangi punika ing anakipun
ingkang sisih kiwa ing poncot lér, dhasar saganten cethek, tur nuju surud, mila titiyang Israil saged
langkung ing ngriku kanthi wilujeng; déné nalika rob, ngelem titiyang Mesir (S. A.). Mirsanana ugi
1593.

83. “Sawusé Musa minggah ing dhuwur gunung, nuli lumebu ing satengahé mendhung, mangka
anggoné Musa ana ing dhuwur gunung lawasé patang puluh dina patang puluh wengi” (Pangentasan
24: 18).

84. Piprincenipun kasebut ing 20: 87-97. Cariyos damel pedhet punika wonten ing Bébel kasebut
wonten ing Pangentasan bab ingkang kaping 32. Nanging wonten bédanipun ingkang wigatos, inggih
punika manawi miturut Bébel dipun cariyosaken ingkang damel pedhét punika Kanjeng Nabi Harun,
nanging Quran nerangaken bilih Kanjeng Nabi Harun wau boten tumut-tumut ing bab prakawis punika,
tuwin nerangaken bilih ingkang mandhégani damel pedhet lan nembah pedhet punika pun As-Samiri.
Sajakipun manembah pedhét utawi lembu punika tularan saking tiyang Mesir. Miturut pamanggihipun
tuwan-tuwan Renan, Maspero tuwin Konig, “nembah lembu punika saged ugi tiron saking panembah
Apis ing Memphis utawi Mendes ing Heliopolis” (En. Bib. col. 631). Nanging ingkang ngimpun
gubahan bab pedhét mas gadhah pamanggih bilih “boten mémper manawi tiron saking Mesir,” déné

nalaripun ingkang baku kasebutaken, jalaran “tiyang Mesir punika ingkang dipun sembah namung
kéwan ingkang gesang.” Ananging semunipun tiyang Israil punika ugi sampun sami nembah kéwan
gesang nalika jamanipun Kanjeng Nabi Musa, katitik saking wontenipun lalampahan ingkang
kacariyosaken ing ayat 67-71; déné pedheét mas wau, punika namung pepethanipun kéwan gesang.
Saboten-botenipun sasrawungan kaliyan bangsa Mesir ngantos 400-san taun, punika mesthi katularan,
mangka panembah lembu ing Mesir punika sampun wiwit kinaning makina. Inggih sabab saking
punika mila saréngat Musa migatosaken sanget bab mragad lembu, sarta dhawuh ingkang kasebut ing
ayat 67 punika bokmanawi inggih gagandhengan kaliyan sabab punika. Sanajan sampun di kados
punapa kémawon anggenipun Kanjeng Nabi Musa badhé nyirnakaken kabrahalan cakrik punika saking
antawisipun titiyang Bani Israil, éwadéné panembah lembu punika meksa taksih wonten kémawon
ngantos jamanipun nabi Hoséa; panjenenganipun punika tansah ngolok-olok kabrahalan wau kalayan
tetembungan ingkang sakalangkung sereng (Hoséa 8: 5, 10: 5).

85. Tembungipun ingkang asli furgan, inggih punika tembung aran saking lingga farg, ingkang
tegesipun nyilahaken antawisipun barang kalih, déné furgan, miturut LL ateges barang ingkang saged
nyilahaken utawi ambédakaken antawisipun leres kaliyan lepat, mila lajeng ateges tandha yekti utawi
pasaksén lan ugi pitulung utawi kamenangan. Furqan utawi panyilah ingkang ing ngriki
kapangandikakaken dipun paringaken dhateng Kanjeng Nabi Musa, inggih punika kelemipun raja
Fir’aun ing saganten tuwin wilujengipun titiyang Israil. Perang Badar punika dados furgan utawi
panyilah tumrap Kanjeng Nabi, mila perang Badar punika ing Quran 8: 41 kasebut Yaumu-I-furgan,
jawinipun dinaning panyilah.

86. Tiyang ingkang kadhawuhaken supados sami dipun pejahi, punika sampun terang manawi para
panuntuning panembah pedhet. Miturut Bébel, para titiyang trah Lewi sami kadhawuhan mejahi
sangsipun, ngantos ing dinten wau wonten tiyang 3000 ingkang sami dipun pejahi. Quran Suci boten
mangandikakaken punapa dhawuh wau katindakaken sa¢stu; kosokwangsulipun kapangandikakaken
bilih kalepatan wau dipun apunten, nadyan saged ugi pangapunten punika anggenipun kaparingaken
sasampunipun pidananipun katindakaken. Anéhipun, Kanjeng Nabi Harun ingkang manawi miturut
Bébel ingkang damel brahalanipun tuwin ingkang dados panuntunipun tiyang kathah nembah pedhét,
miturut Bébel wau teka boten dipun pidana babar pisan.

87. Pinanggihipun wonten ing Bébel cariyos punika namung kasebut wonten ing Pangentasan 19:
16, 17. “Kacarita ing dina kateluné ing wayah ésuk ing gunung ana gludhug lan bledheg tuwin
mendhung kang kandel, apa manéh suwarané kalasangka luwih sora, temahan para wong sapakuwon
padha gumeter. Musa tumuli ngirid para wong metu saking pakuwon, padha madhep marang Allah,
anggoné ngadheg ana ing ngarepé perenganing gunung.” Ananging cariyos Israil nerangaken
piprinceénipun, dados kateranganipun Quran punika wonten ingkang ngiyataken.

Tembung Shd’igah, kados déné ingkang kasebut ing dhawuh ngriki, tuwin dipun tegesi: siksa,
punika sajatosipun ateges: “sabab ingkang anjalari pejah,” dados sanes “pejahipun” (AH, Zj). Ingkang
asli tembung wau ateges bledhég utawi suwantening bledhég, mila inggih ateges sadhéngah suwanten
ingkang anggigirisi (AT-LL). Tembung wau ugi ateges sadhéngah siksa ingkang ambilaéni (LL).
Lalampahan punika ugi kasebutaken ing 7: 155 makaten: “Lan Musa wus milih wongé, wong lanang
pitung puluh, tumrap waktu kang wus Ingsun tamtokaké; lah bareng lindhu anempuh dhéweké ......”
Dados sha’igah ingkang kasebut ing ayat ngriki, punika sami kaliyan /indhu ingkang kasebut ing 7:
155, milanipun tembung wau ing ayat ngriki ateges: suwanten ingkang anggigirisi ingkang ngrumiyini
lindhu.

88. Tembung maut punika boten mesthi ateges pejah. Tembung wau gadhah teges: ical raosipun,
ical kakiyatanipun mikir, tilem, tuwin sanes-sanésipun (Rgh, LL). Déné maut ingkang kasebut ing ayat
punika, punika ingkang dipun karsakaken ical raosipun ing sawatawis wekdal, jalaran ing ngriku ugi
Kanjeng Nabi Musa ugi kapangandikakaken manawi “ambruk sumaput” (7: 143), sarta pratélan wau
dipun sambeti malih “bareng wus éling.” Ingkang makaten punika ugi namani para sahabatipun, awit,
saking punika, mila tembung wau namung ateges: ical raosipun utawi sumaput utawi boten énget.

89. Miturut Pangentasan 13: 21 tuwin ayat sanes-sanésipun, nalika titiyang Israil bidhal saking
Mesir, Pangéran maringi tugu méga kanggé nuntun lampahipun. Wiwit ing wekdal wau tugu méga wau
tansah ngiringaken titiyang Israil wonten ing saganten wedi. Tugu méga wau manawi ing wanci dalu
padhang mencorong, supados madhangi manawi sampun wanci peteng, déné ing wanci siyang tugu
méga wau kandel sanget tuwin anggameng, prayogi sanget kanggé ngayomi titiyang Israil saking
bentering Saganten Wedhi Arab ingkang anggigirisi punika salebetipun sami andhon lampah. Quran
boten mangandikakaken bangsanipun tugu méga ingkang saged madhangi ing wanci dalu lan saged
mayungi ing wanci siyang kados makaten wau, inggih punika kawontenan ingkang sulaya sanget
kaliyan kudrat, tur lastantun ngantos sekawan dasa taun laminipun. Quran namung nerangaken bilih

wonten ing saweneh panggenan, salebetipun sami andhon lampah wonten saganten wedhi, titiyang
Israil wau sami dipun ayomi ing méga, bokmanawi punika nalika banteripun Saganten Wedhi Arab
sakalangkung déning sanget ngantos boten kiyat sinandhang malih.

90. Manna lan salwa punika saminipun ing Serat Pangentasan bab ingkang kaping 16, manna lan
peksi selaf (gemak). Tegesipun ingkang asli, samubarang ingkang saged dipun pikantuk ing tiyang

kalayan boten mawi rekaos (LL), saking tetembungan dL_,J\c (o® Jjawinipun: maringi nugraha

punika kapangandikakaken manawi satengah saking mann. Nalika nerangaken tembung turanjabil, LL
nerangaken makaten: “Bangsanipun manna; manna ingkang saking tutuwuhan ingkang mawa eri,
ingkang déning tiyang Arab kawastanan haj, mila para sarjana ahli kawruh tutuwuhan bangsa Eropa
mastani 4/hagi; miturut Dr. Roylé punika legen ingkang legi raosipun, ingkang kaderes saking Alhagi
maurorum, ingkang lajeng anjendhel dados pringkilan alit-alit kathah kados wiji gandum, ingkang
kaprahipun kanamakaken ing basa Pérsi manna; bangsanipun ebun ingkang asring dhumawah ing
Khurasan sarta ing Ma-wara-un-nahr punapa déné ing nagari kita, ingkang asring ing /aj; ingkang saé
piyambak inggih punika ingkang taksih énggal utawi taksih teles lan pethak (Ibnu Sina’), inggih punika
mann utawi manna ingkang kasebut ing dalem Quran.” Saweneh mastani mann punika maben. Salwa
tegesipun: “samukawis ingkang saged suka pamarem ing tiyang nalika kikirangan tedha.” Salwa punika
saweneh peksi ingkang rupinipun kados gemak (LL). Manna lan Salwd punika dados tetedhanipun
titiyang Israil wonten ing saganten wedhi. Miturut Zj Manna lan Salwa punika nyakup sadaya barang
ingkang kaparingaken déning Allah dhateng titiyang Bani Israil ing saganten wedhi, minangka nugraha
punapa déné kaparingaken lalahanan, boten mawi rumagang ing damel (AH).

91. Bokmanawi kitha punika kitha Syittim “Anggone apakuwon iku ana ing imbangé Yarden, saka
ing Beth-Yesimoth tutug ing Abel-Syittim, ing aré wawengkoné bangsa Mo’ab,” utawi Yerikho,
ingkang dunungipun ing sacelakipun nunggil satanah ngaré (Wilangan 33: 49, 50). Inggih nalika
wonten ing ngriki punika anggeénipun para titiyang Israil sami mintonaken tindak dosa ingkang
sakalangkung anjejemberi. “Kacarita Israil isih apakuwon ana ing Syittim, mangka para wong akeh
padha wiwit laku jina karo wadon wong Mo’ab” (Wilangan 25: 1).

92. Lumebet ing gapuraning kitha kalayan tumundhuk, punika boten teka ateges bilih para titiyang
wau sami kadhawuhan lumebet kitha nyelehaken bathukipun wonten ing siti. Déné tegesipun wigatos
andhawuhaken, salebetipun sami manggen ing kitha, ingkang ing ngriku badhé sami saged ngraosaken
sawarnining kasenengan, punika samia tetep konjem lan sumarah.

93. Hiththatun (saking tembung haththa jawinipun nyéléhaké), punika panyuwun supados dosa
sasanggenipun kabirat. Dipun riwayataken Kanjeng Nabi dhawuh dhateng pandhéreékipun makaten:

Nugrahanipun Pangéran dhateng tiyang turun Israil sarta bab ambegugukipun para
titiyang Israil wau

60. Nabi Musa andodonga nyuwun toya ngombé sarta manggih tuk kalihwelas. 61.
Tiyang turun Israil sami jeleh dhateng tedhanipun ing ara-ara samun sarta punika
kadhawuhan manggen ing kitha. Gesang angéca-éca nuntun dhateng panerak sarta
wekasanipun dhateng karisakan.

Ut. goléka 60 Lan nalikané Musa nyu- 2 A el 6‘\‘;9‘ :.;{.,‘5‘;
dalanma- | wunaké ngombé kaumé, Ingsun v vz S e

“Padha ngucapa: Kula sadaya sami nyuwun pangapunten dhateng Gusti Allah tuwin wangsul dhateng
Panjenenganipun kanthi piduwung (tobat);” lajeng dipun sambeti pangandika makaten: “Sayekti iku
hiththatun kang kadhawuhaké supaya diucapake déning wong Bani Israil kaé” (I, Hsh. Bab
Hudaibiyyah). Awit saking punika, nadyan saweneh mufassirin negesi tembung wau mengku suraos
ngakeni ing kasawijénipun Allah utawi prakawis pamanggénipun wonten ing kitha, dhawuh
pangandika Nabi Suci wau saged nyethakaken, bilih tembung wau namung ateges nyuwun
pangapunten.

94. Para titiyang wau sami gadhah tindak ingkang sulaya kaliyan angger-angger lan dhawuhipun
Pangéran ingkang sampun kaparingaken dhateng piyambakipun. Ngéwahi wahyuning Pangéran punika
tegesipun ngéwahi wujudipun panapa déné atindak ingkang nulayani kaliyan ngesipun Kitab. Miturut
Bébel: “Kacarita Israil isih apakuwon ana ing Syittim, mangka para wong akéh padha wiwit laku jina
karo anaké wadhon wong Mo’ab. Déné iku padha ambujuk para wong akeéh mau ingajak melu sidhekah
anyembah déwané wong Mo’ab; banjur kalakon padha mangan kambi nyembah déwa mau. Israil
dadiné rumaket marang Ba’al-peor, mulané bebenduné Yéhuwah mulad-mulad marang Israil”
(Wilangan 25: 1-3).

95. Siksa ingkang andhawahi manusa margi saking tindakipun duraka, dipun pangandikakaken
bilih dhatengipun saking langit, punika bokmanawi kémawon mengku teges bilih siksa wau boten
kénging tinulak sarana ikhtiyar limrah. Pageblug ingkang kapangandikakaken ing ngriki punika kasebut
wonten Bébel ing Wicalan 25: 8, 9; miturut Bébel wau wonten tiyang 24.000 ingkang sami pejah
déning pageblug wau. Lalampahan punika ugi kasebutaken malih ing 7: 161, 162.

96. »;;:’:” JL;;‘] :) )-:0\ punika limrahipun dipun jarwani nyabeta watu kalawan tekenira.
Ananging kula nganggé feges/sanés; malah dhawuh wau ugi kénging dipun tegesi: Gawéya dalan
marang gunung kalawan umatira. Tembung titiga ingkang anggatrakaken dhawuh wau perlu
katerangaken. Ingkang rumiyin piyambak tembung dlarb, tegesipun ingkang sakawit anggebug utawi

nyabet. Nanging miturut LL “Tembung dlarb punika kanggé nedahaken sawarnining tindak kajawi
namung sawatawis ingkang boten.” Nanging tembung dlarb ingkang mengku teges kekésahan utawi

ngupados margi, punika asring sanget pinanggih. L/_’Q 3‘ L_)J—»D tuwin wSS L)J*D
sami tegesipun, inggih punika lalaku ana ing bumi utawi lulungan utawi gagancangan ana ing bumi
(TA-LL). Tembung wau ingkang mengku suraos kados makaten punika kagem wonten ing pangandika-

nipun Bagéndha Ali ingkang misuwur 4—> JJ(_)’ 3 L_.)M Lf)—\p jawinipun Panuntuning
agama bakal énggal-énggal lunga ana ing bumi. Tetembungan L%K(J.a/ 3 W dipun tegesi

déning LA makaten: Aku wis anggoleki dhéweké ing saindhengé bumi. Samangké lajeng tembung
‘asha, ingkang tegesipun ingkang limrah feken, nanging tegesipun ingkang sakawit kawontenan kempal
dados satunggal (TA-LL), sarta tembung wau dipun anggé sacara ngibarat kanggé nembungaken umat;

\_,,a:d‘ L}-““-‘ tegesipun misah saking kempalanipun titiyang kathah utawi umat (Islam), makaten ugi
tiyang Khawarij dipun tembungaken u»&t)-u»“ \,\a): bﬂ.«; S jawinipun padha gawé pepeca
han ana ing pakumpulané lan kasawijené utawi umat Islam. Mila tetembungan L.a;z).“)_,u\)J ‘:J\_,)
punika tegesipun dingati-ati aja nganti kowé dadi wong kang maténi utawi wong kang pinaténan
Jjalaran gawé pepecahan ana ing kalangané umat Islam (LA). Makaten ugi W‘ Cal :', 5)

tegesipun tuwuh ana pasulayan (LA). Hajr tegesipun séla, tuwin ugi ateges redi ingkang boten wonten
marginipun, kados déné kateranganipun Tsa’labi nalika nerangaken tembung wau ingkang pinanggih
wonten ing kidunganipun Firazdaq. Awit saking punika dados teges ingkang kanggé ing ngriki, tuwin
teges warni kalih sanesipun, punika ing atasing tembung sampun leres. Ing Bébel boten wonten
péngetan ingkang pandamelipun nunggili wekdal kaliyan kelampahanipun lalampahan punika, déné
pengetan ingkang pinanggih ing ngriku, boten saged suka pitulungan kathah. Ing Pangentasan 17: 1-6
kacariyosaken bilih Kanjeng Nabi Musa minggah dhateng parang ing Khoréb kaliyan para pinisepuh,
saha sareng nyabetaken agemipun sampéyan dhateng parang, sanalika parang lajeng medal toyanipun;
nanging boten wonten ingkang nyebutaken tuk kalihwelas, sarta katerangaken bilih wedaling toya wau
namung kasumerepan déning para pinisepuh pitung dasa. Nanging rehning Marah (Pangentasan 15: 23)
punika ing sapunikanipun misuwur nama ‘Uyuni Musa, inggih punika tukipun Nabi Musa (Bib. Dict.
Cambridge Press, Art. “Wilderness”), mila lajeng tuwuh wonten semang-semang, punapa lalampahan
ingkang kasebutaken ing Pangentasan 17: 1-6 wau sampun leres anggenipun mengeti, langkung-
langkung punika cawuh kaliyan lalampahan sanés ingkang kacariyosaken kelampahan wonten ing
Rephidim, inggih punika panggenan anggeénipun Kanjeng Nabi Musa nyabet séla.

97. Cacahipun tuk punika sami kaliyan cacahipun pancer. Awit saking punika mila saged ugi
ingkang dipun karsakaken ing ayat punika sendang kalihwelas iji ing Elim (Pangentasan 15: 27), inggih
punika panggenan leremipun titiyang Israil wiwit saking anggénipun sami bidhal saking Marah.
Langkung-langkung pancer kalihwelas, ingkang mengku jiwa watawis 600.000 tiyang, punika
sagedipun kacekap kalayan tuk kalihwelas ingkang pisah-pisah, punika namung manawi tuk-tuk wau
manggenipun tebih letipun antawisipun satunggal kaliyan satunggalipun punapa déné boten ngetuk
saking tuk satunggal. Kacocogna ugi kaliyan ayat candhakipun, ing ngriku kapangandikakaken bilih
panyuwunipun titiyang Israil tetedhan warni-warni, punika dipun pinangkani sarana kadhawuhan
migunakaken lampah ingkang limrah, inggih punika dudunung ing kitha tuwin ngolah siti.

98. “Aku padha karantan-rantan marang iwak olehku mangan tanpa pathukan ana ing Mesir, lan
marang timun, semangka, khatsir, brambang apa déné bawang putih ing kono. Mangka saiki nglentéré
baé nyawaku; ing ajangan ora ana barang-bereng kajaba mung éman iki baé ...... Musa amiarsa tangisé
para wong ing sabrayat-brayaté, ana ing lawanging tarubé dhéwé-dhéwé” (Wilangan 11: 5-10).

99. Tembungipun Arab fum, ingkang kénging dipun tegesi bawang utawi wiji gandum; nanging
rehning waosanipun ingkang kaping kalih zsum, ingkang namung ateges: bawang, mila tétéla tembung
wau boten saged dipun tegesi wiji gandum.

100. Anggenipun negesi tuwan Sale “Padha menyanga Mesir” punika lepat. Tembung mishr
ingkang kagem ing ayat ngriki punika tembung aran limrah, tegesipun kitha. Bokmanawi panggenan
ingkang dipun karsakaken ing ngriki punika Chatzerot (Wilangan 11: 35), “satunggaling papan
pakéndelan manawi lalampah ing saganten wedhi, pakendelan ingkang kaping kalih sasampunipun
Thur Sina, bokmanawi ingkang ing samangkénipun dipun wastani ‘Adinu-I-Huderah, watawis sekawan
dasa mil salér-wétanipun Jabal Musa” (Bib. Dict. Camb.).

101. Ayat punika mangandikakaken temahan ingkang kasandhang déning titiyang Bani Israil,
sareng piyambakipun sami ambeguguk nglirwakaken dhawuhipun Pangéran tuwin manggung
nindakaken pandamel awon tuwin pandamel nistha. Ingkang dipun karsakaken ing ngriki punika
langkung tartamtu tumuju dhateng lalampahanipun Bani Israil ing jaman pawingkingipun. Manawi
kacocogaken kaliyan 3: 111 cetha leresipun katrangan punika, jalaran ayat wau, ingkang meh sami
kémawon ungelipun kaliyan ayat ingkang karembag punika, kalayan cetha anggénipun mangandikak-
aken lalampahanipun Bani Israil ing jaman pawingkingipun.

102. Kados déné ingkang sampun katerangaken ing nginggil, dhawuh punika mangandikakaken
lalampahanipun Bani Israil ing jaman pawingkingipun, dados para mufassirin sami mratélakaken
contonipun, Nabi Yahya Pambaptis tuwin Nabi Zakariya putranipun Barakiyah kasédanan déning
titiyang Yahudi, punika boten nama cawuh anggénipun ngurutaken satunggal-tunggaling lalampahan
ingkang béda-béda wekdal kelampahanipun. Déné titiyang Yahudi pranyata sami nyédani nabi kakalih
wau, punika kabuktén déning pasaksenipun Kanjeng Nabi Isa piyambak, inggih punika

62. Rahayu punika boten namung kadhaku ing umat satunggal kémawon. 63, 64.
Prajanjian kaliyan Israil sarta anggénipun nyidrani. 65, 66. Ingkang sami nerak Sabbath
kadadosaken nistha. 67, 71. Nabi Musa dhawuh mragat lembu minangka pambirating
panembah lembu.

62 Sayekti wong kang padha ' P /; & 3 ,;,' “

panjenenganipun netepaken kalepatanipun titiyang Yahudi margi “sakehing getih resik kang wus
kawutahaké ana ing bumi, wiwit saka getihé Abil kang mursid, kongsi tumeka getihé Zakariya anaké
Barakiyah” (Mattéus 23: 35), tuwin nglepataken para Yahudi wau margi pangakenipun ingkang
lalamisan bilih “manawa aku padha menangana ing jamané luhurku, mesthi aku padha ora ngubungi
anggoné mutahaké getihing para nabi” (Mattéus 13: 30). Sampun boten wonten semang-semangipun
malih bilih punika ugi nyasmitani anggenipun para Yahudi sami damel upaya badhé nyédani ing
Kanjeng Nabi Muhammad saw.

103. Tiyang Shabi’ah punika kasebutaken wonten ing dalem Quran Suci ambal kaping tiga, ing
ayat punika, ing 5: 69 kasebutaken sasarengan kaliyan titiyang Yahudi lan titiyang Nasrani, tuwin ing
22: 17 kasebutaken kaliyan titiyang Yahudi, Nasrani lan titiyang Majusi. Miturut En. Br., titiyang
Sabi’ah punika golongan satengah Nasrani ing Babilonia, sami kaliyan ingkang sok kawastanan
“Sraniné nabi Yahya Pambabtis.” Panginten-inten asal saking basa punapa nama wau, pinanggih asal
saking basa Aramaik, kacariyos tegesipun ingkang asli wong kang padha adus; kacariyos ugi punika
dipun kiyataken déning para pangarang Arab margi anggénipun sami mastani titiyang Sabi’ah wau A/-
mugtasilah. Panganggep bilih para titiyang Sabi’ah punika para manembah lintang, punika klentu.
Kacariyos klentunipun wau déné cawuh kaliyan tiyang Sabi’ah-tiron ing Harrian, ingkang nalika jaman
pepréntahanipun Khalifah Al-Ma’mun ing taun Maséhi 830, sami nedha dipun namakaken tiyang
Sabi’ah, supados saged kagolongaken éwonipun “tiyang ahli Kitab.” Para mufassirin sami béda-béda
pamanggihipun ing babagan tiyang Sabi’ah wau. Ingkang kathah sami sarujuk mastani bilih tiyang
Sabi’ah punika tiyang ingkang nganggé agami satengah Yahudi satengah Nasrani, adhadhasar
pangandel tauhid (mastuti ing kasawijénipun Pangéran), nanging ugi nembah para malaikat. Ingkang
kathah-kathah boten sami anggolongaken tiyang Sabi’ah wau éwonipun Ahlu-I-Kitdb, pandhereking
Kitab (AH).

104. Ayat punika nyirnakaken panganggep bab wontenipun umat utawi bangsa sinelir, kinasih,
ingkang miturut panganggepipun namung tiyang saking golonganipun umat sinelir wau ingkang saged
manggih karahayon. Bab punika katerangaken ing ngriki kanggé anedahaken bilih sanajan tiyang
Yahudi pisan, ingkang jalaran saking anggénipun sami murang-yakti pantes tampi bebenduning
Pangéran, punika ugi taksih saged angsal ganjaran ageng, manawi sampun purun angestu tuwin purun
nindakaken pandamel saé. Kaeéngetana, kados déné ingkang sampun kapratélakaken ing katrangan
angka 9, iman ing Allah lan iman ing dinten akhir, punika ingkang dipun karsakaken iman bilih agami



46 Lembu Juz 1

63 Lan nalikané Ingsun amun- ;; /,,;6 /, ,
dhut prajanjinira sarta Ingsun

< Z . u,,./ﬁ £A57) 25,8 b w
a.ndﬁléswurake gunungé angungkuli 1 )f 3‘ g ‘(‘ Bos Lf’
sira: Padha cekelana kalawan y

santosa apa kang wus Ingsun jo-%)uj,’,u
paringaké marang sira sarta padha

élinga apa kang ana ing jeroné,

darapon sira padha kareksa (saka

ing ala).

64 Tumuli, sawisé mangkono, Ly 2 2ANG LT, 28,4510,
. . e e AT AR
sira padha ambalik, mulané yen ta

ora anaa nugrahaning Allah sarta @U,JM " ‘””” "””’;Sa’];
wilasa-Né marang sira, sayekti sira
padha kapitunan.

../

65 Lan sayekti sira temen wis .

% ,//’ r; ﬁ,/,/*/
weruh wong ing antaranira kang S [‘c“' U:f )‘“‘\"’
padha nerak  wawates ing
Sabbat,'® — mulané padha Ingsun

Islam punika agami ingkang yekti. Andharanipun makaten: karahayon punika boten saged kagayuh
namung sarana pangakening lésan kémawon, sami ugi déning para Muslimin punapa déning umat
sanes; sagedipun kagayuh ngemungaken manawi sami purun manut iman ingkang sajati, ingkang leres,
tuwin pandamel ingkang saé¢. Wondéné para ingkang sami anggegegi agaminipun piyambak-piyambak,
punika kadhawuhaken ing 22: 17 bilih “ing dina kiyamat Allah bakal amancasi antarané dheweké.”
Prakawis wontenipun titiyang utami ing agami sanés, punika boten kok boten dipun akeni déning
Quran Suci. Nanging karahayon ingkang sampurna, inggih kawontenan tentrem ingkang sampurna,
ingkang katembungaken “uwal saking susah lan kuwatos,” punika namung saged ginayuh ing dalem
agami Islam piyambak, jalaran inggih namung agami Islam piyambak, agami sumarah ingkang
ambabar pisani dhateng Pangéran punika.

105. “Anggoné ngadeg ana ing ngarepé péréngané gunung.” (Pangentasan 19: 17). Boten wonten
satunggal punapa ing dalem dhawuhing Quran, ingkang ngiyataken cariyos tanpa waton, bilih
redinipun gumantung ing awang-awang ing sanginggiling sirah-sirahipun titiyang Bani Israil, murih
samia giris manahipun tuwin lajeng sami purun sumarah (mirsanana katrangan angka 957).
Anggénipun ngagem tembung rafa’a, punika nocogi kaliyan wateking basa Arab, jalaran tembung wau
ateges ngadegaken utawi nginggilaken griva (Rgh-LL). Tembung punika ingkang mengku suraos
makaten wau kagem wonten ing ayat 127.

106. Tegesipun ingkang asli tembung sabt (saking ngriki punika tuwuhipun tembung Sabt ingkang
jawinipun dinten sabat) punika medhot (Rgh). Inggih kados makaten punika ugi pamanggihipun Az,
ingkang boten ngrujuki manawi tembung sabt wau mengku teges ngaso (LL). Mila dipun wastani Sabt
utawi dinten Sabat, jalaran ing dinten wau titiyang Yahudi sami kéndel, boten nyambut damel (TA).
Para titiyang Yahudi lan para titiyang Nasrani sami minakaken dinten satunggal ingkang mligi namung
kanggé nindakaken panembah miturut agaminipun, sarta ing dinten wau sami kaawisan nindakaken
padamelan punapa kémawon. Ing kalanganipun tiyang Muslimin boten wonten dinten Sabat ingkang
kados makaten wau leregipun, awit ing dalem agami Islam boten wonten dinten ingkang tartamtu
ingkang dipun ginakaken mligi namung kanggé manembah dhateng Pangéran. Kosokwangsulipun,
titiyang Muslimin kadhawuhan sembahyang ing salebetipun nindakaken padamelanipun ing sadinten-

dinten, dalasan sembahyang Jum’ah inggih makaten ugi, jalaran Quran piyambak kanthi dhawuh
ingkang terang marengaken nindakaken padamelan, sami ugi sadéréngipun utawi sasampunipun
sembahyang Jum’ah (mirsanana katerangan angka 2505).

Dhawuh-dhawuh supados titiyang Yahudi sami mulyakaken dinten Sabat punika kathah sanget,
nanging pinanggihipun titiyang Yahudi tansah sami nerak wantun, ngantos inggih jalaran saking punika
para nabi ingkang kantun-kantun sami andukani piyambakipun kanthi ngeblak (mirsanana katrangan
angka 107).

107. Mjd nerangaken dhawuh punika makaten: Para titiyang wau boten teka lajeng malih rupi,
wangsul punika namung sanépa ingkang kadamel déning Allah tumrap para titiyang wau, saminipun
kados déné anggenipun Allah nyanépakaken tiyang wau kados himar (62: 5) inggih punika manah-
manahipun sami malih, boten teka rupinipun ingkang malih dados kethék (1J). Ayat sambetipun
ngiyataken katrangan punika, awit kethek makaten boten saged dados piwulang dhateng tedhak
turunipun, ing sasampunipun kelampahan malih rupi wau. Nanging manawi kawontenanipun titiyang
Israil ingkang nistha, punika saged dados piwulang. Nalika nerangaken ayat punika Rgh mawi
ngandika: Kacariyos bilih Gusti Allah andadosaken budipakertinipun ingkang kados déné kethék.
Mirsanana ugi 5: 60 “(Sing luwih ala iku yaiku) sapa kang dila’nati déning Allah sarta kang katibanan
bendu-Né, tuwin ana kang padha kadadekaké kethek lan celeng apa déné kang ngabdi sétan: iki padha
luwih ala panggonané sarta luwih sasar saka dalan kang bener.” Katerangan kawontenanipun titiyang
Israil ingkang kados makaten punika nelakaken kanthi cetha, bilih ingkang dipun karsakaken punika:
titiyangipun, ingkang sami niru kethe¢k lan andhapan. Mirsanana ugi 4:47: “Utawa (Ingsun bakal)
ngla’nati dheweké kaya anggon-Ingsun wus ngla’nati para panerak dina Sabat.” Ingkang tumrap para
mengsahipun Kanjeng Nabi saking ewonipun titiyang Yahudi, ingkang dipun karsakaken wonten ing
dhawuh Ingsun bakal ngla’'nati ing dhéweké, punika boten sami malih rupinipun, éwadené
katerangaken ing ngriki bilih mesthi badhé sami kataman ing la’nat saminipun ingkang sampun namani
para panerak Sabat. Manawi kacocogaken kaliyan Pangandharing Torét bab 28, tétéla bilih la’nat
ingkang dipun wecakaken déning Kanjeng Nabi Musa tumrap titiyang Israil, punika ingkang dipun
karsakaken anggenipun para titiyang Israil wau sami sumebar wonten ing tengah-tengahing bangsa-
bangsa ing bumi punika, sarta inggih makaten punika nasib ingkang kasandhang déning para Yahudi
mengsahipun Kanjeng Nabi. Asal-usulipun tembung giradah, ngiyataken pamanggih ing nginggil. Fi’il
madli (tembung kriya ingkang nedahaken wekdal ingkang sampun) garida punika tegesipun (wuluning
ménda) sami anggegregi saking sakedhik saking badanipun ménda, sarta ugi ateges: dados nistha,
utawi kendel cep jalaran kanisthan (LL). Qiradah punika jama -ipun tembung gird, jawinipun kethék,
saha tumrapipun bangsa Arab kethék punika kanggé sekar-lathi kéwan ingkang resah. Titiyang Arab

wicanten: O Jﬁ L)AJJ\ jawinipun luwih rusuh katimbang kethék (LL). Manawi ningali Bébel,

ing ngriku pinanggih bilih titiyang Israil sami dados kethék miturut suraosipun tembung ingkang
kanggé ing basa Arab, déning anggeénipun sami nerak dhawuhipun Pangéran. “Sesengkeraningsun wus
sira campahi, tuwin sabatingsun sira sawiyah. Wong ambeg wadul ana ing sira kang padha ngarah
angwutahaké getih, ing tengahira wong padha mangan ana ing gunung-gunung, wong padha duwé
pokal kang ngisab-isabaké ana ing tengahira. Ana ing sira kalakon wong angungkabi kawirangan
wewenangé bapakné, wong wadon kang nandhang najis lagi suker diramuhi. Ana kang nglakoni
kadursilan karo bojoning liyan. Ana kang ngrusuhi bojoning anaké, ana maneh ing tengahira kang
angramuhi saduluré dhéwé, anaking bapakné, ..... Sira mesthi sunbuyaraké menyang ing antarané para
umat, lan sunsebaraké ana ing tanah-tanah ngamanca” (Yékhézkiyél 22: 8-15). Bébel lan Quran sami
mastani tiyang ingkang resah punika segawon; lah manawi punika dipun éngeti, boten wonten
angelipun badhé mangertosi punapa ingkang dipun karsakaken ing tembung kethék wau, saya malih
manawi dipun kanthéni tembung kang ingina lan sinengitan murih saya langkung cetha malih
suraosipun. Dodongengan-dodongengan ingkang nyariyosaken bilih titiyang Israil malih rupi kethek
sagstu manawi ing wanci €njing, punika ngayawara tuwin boten wonten watonipun. Pamecanipun
Kanjeng Nabi Musa bab nasib ingkang kasandhang déning bangsa Yahudi, laras kaliyan

kateranganipun Quran Suci ing ayat punika utawi ing panggeénan sanés: “Sarta Yéhuwah mesthi
anyebaraké kowé ana ing panggonané sakéhé para bangsa, saka ing pungkasané bumi tutug pungkasan
sisihé ....... Ana antarané para bangsa mau kowé bakal ora oleh tentrem, sarta talapakanmu ora oleh
aso, malah Yéhuwah angganjar marang kowé gumetering ati lan pegeling mata tuwin girising nyawa”
(Pangandharing Torét 28: 64-65).

108. Mragad lembu ing ayat punika, punika boten kok sami kaliyan cariyos mragad pedhet estri
kanggé tebusan prakawis raja pejah ingkang peteng, ing Pangandharing Torét 21: 1-9. Utawi malih
inggih boten sami kaliyan cariyos mragad pedhet éstri abrit ulesipun, ingkang awunipun kanggé nuceni
tiyang ingkang mentas anggepok bangkénipun salah satunggaling tiyang (Wicalan 19: 1-19). Déné
mragad lembu ing ngriki punika makaten kateranganipun: Tiyang Bani Israil punika ngaji-aji sanget
dhateng lembu, malah ngantos dipun sembah punapa, katitik saking anggenipun nembah pedhét emas.
Awit saking punika mila lajeng dipun dhawuhi mragad lembu, ingkang adat sabenipun dipun umbar
sakajeng-kajengipun piyambak sarta dipun sembah-sembah kados déné barang ingkang suci, inggih
punika lembu ingkang boten naté dipun alap damelipun, boten naté kaetrapan pasangan, wangsul dipun
umbar saba ing sakajeng-kajengipun piyambak. Lah lembu ingkang kasebutaken ing ayat-ayat punika,
punika inggih lembu ingkang kados makaten wau kawontenanipun. Ing India lembu ingkang kados
makaten wau dumugi sapriki taksih dipun aji-aji sanget. Titiyang Yahudi dipun dhawuhi supados
mragad lembu ingkang kados makaten wau, punika miturut Bébel lan inggih miturut Quran Suci
mengku sedya kanggé nyirnakaken panyembah lembu saking antawisipun titiyang Bani Israil. Namung
bédanipun, manawi miturut Bébel mragad lembu eéstri punika pranatan umum, ingkang kedah
katindakaken saben-saben wonten prakawis raja pejah ingkang peteng urusanipun tuwin manawi badhé
kanggé nuceni tiyang ingkang reged, nanging dhawuh mragad lembu ingkang kasebut ing dalem Quran,
punika namung nuju mragad lembu satunggal ingkang tartamtu, ingkang bokmanawi kémawon lembu
ingkang dados sesembahan; para mufassirin, ingkang sok ngimbet-imbeti ayat wau kalayan
dodongengan-dodongeéngan ingkang ngayawara! Malah menggah ing sajatos-jatosipun lembu ingkang
kadhawuhaken mragad punika ulesipun meémper sanget kaliyan pedhét emas. Wekasaning dhawuh ing
ruku’ punika, nedahaken bilih inggih margi saking anggenipun sami ngaji-aji lembu ingkang kados
makaten sisifatanipun wau, déné para titiyang Yahudi sami kedah boten purun kémawon mragad lembu
wau. Déné menggah katranganipun lembu éstri ingkang abrit ulesipun wau: “Ing Misyna isi
kateranganipun bab punika ingkang panjang apunjung dipun wijang-wijang kalayan premati
sisifatanipun, ngantos ing wasananipun R. Nisin nerangaken, bilih wiwit jamanipun Kanjeng Nabi
Musa boten wonten tiyang ingkang saged angsal lembu satunggal kémawon ingkang pantes kapragad”
(En. Bib. col. 846). Katerangan punika nélakaken bilih nalika jamanipun Kanjeng Nabi Musa sampun
kelampahan naté angsal satunggal, ingkang pantes kapragad tur nocogi sisifatanipun. Bab titiyang Israil
nembah lembu, mirsanana katerangan angka 84.

109. Mirsanana kaca candhakipun.

72, 73. Anggénipun sami nyédani tiyang agung. 74. Manahipun atos. 75. Sami
ngéwahi sabdanipun Pangéran. 76-80. Bodhonipun tuwin kumlungkungipun. 81, 82.

109. Wekasaning dhawuh ing ayat punika, makaten ugi wekasaning dhawuh ing ayat 69,
anedahaken bilih lembu ingkang kadhawuhaken dhateng titiyang Israil supados kapragad punika lembu
ingkang mligi dipun aji-aji déning titiyang Israil; inggih punika: ingkang wujudipun nyenengaken, sarta
titiyang Israil sami awrat manahipun mragad punika. Punika nedahaken bilih lembu wau ingkang cepak
kémawon wonten ing kalanganipun titiyang Israil dados sesembahan, mila Kanjeng Nabi Musa inggih
lajeng mrayitnani ing sadéréngipun. Pitedah bab mragad lembu ingkang kados makaten, ingkang
kasebutaken ing Pangandharing Torét 21: 1-9 tuwin ing panggenan sanes-sanésipun, punika minangka
panjagi ing salajengipun tumrap titiyang Israil, sampun ngantos sami tumiyung dhateng panembah
lembu.

Perlu ugi katerangaken sawatawis bab anggénipun anjarwakaken wekasaning dhawuh ing ayat
punika. Limrahipun tembung kada punika dipun anggé kanggé nedahaken “méhipun” pandamel (Rgh),
terangipun: saweneh pandamel sampun meh badhé kelampahan utawi katindakaken, mila ingkang
asring kanggeénipun tembung wau kanthi kagandhéng kaliyan tembung kriya sanesipun; tembung

V\x;b_ S\ ateges dhéweké meh baé nindakaké iku. Awit saking punika > )Xxiﬁ‘j.ﬂﬂo
ateges wong-wong mau méh baé ora padha nindakaké iku. Nanging tembung Kdda punika ugi nunggil
teges kaliyan tembung kriya ardda, inggih punika karep utawi kepéngin (S-LL); dados ()N_; ;\{

ateges karep utawi niyat nindakaké iku (Ls-LL); awit saking punika ayat wau kajarwakaken kados
jarwan ing nginggil (inggih punika ora sir nindakaké), awit punika langkung celak suraosipun kaliyan
dhawuh ingkang asli.

110. Dodongeéngan ingkang limrah dipun cariyosaken déning para mufassirin kanggé nerangaken
dhawuh punika, punika boten awawaton hadits pangandikanipun Kanjeng Nabi utawi pangandikanipun
para sahabat Nabi, malah ugi boten kasebut ing ing Bébel. Langkung-langkung pun dongéng wau
piyambak, ngayawara tuwin cengkah kaliyan dhawuhing Quran Suci ingkang asli, jalaran ing ayat
ngriki kapangandikakaken bilih ingkang kalepatan dosa mejahi tiyang punika umat sadaya, dados boten
namung tiyang satunggal, kados déné dodongengan ingkang nyariyosaken, bilih wonten satunggaling
tiyang mejahi pamanipun sarta namanipun tiyang ingkang mejahi kawiyak sareng mayitipun pun
paman saged gesang malih margi kasabet mawi daginging lembu ingkang kapragad; kawimbuhan
malih dipun anggep bilih lembu wau lembu ingkang sampun kapangandikakaken ing ruku’ ingkang
sampun. Nanging yektinipun boten wonten satunggal punapa ingkang nedahaken bilih ruku’ kakalih
wau wonten sasambetanipun ingkang kados makaten wau. Katerangan sanesipun nerangaken bilih
lalampahan ingkang kasebutaken ing ayat punika lalampahanipun satunggaling tiyang Yahudi ingkang
mejahi tiyang estri Islam nalika jamanipun Kanjeng Nabi Suci, ingkang kasebutaken ing Bukhori.
Nanging anggenipun boten saged kadumuk kanthi gumathok lalampahan wau, punika sampun
nedahaken bilih ingkang dipun karsakaken punika mesthi satunggaling lalampahan ingkang sampun
misuwur wonten ing babad; sarta ing rehning lalampahan ingkang gagayutan kaliyan wangkotipun
bangsa Yahudi saderéngipun jaman sugengipun Kanjeng Nabi ‘Isa punika meh sadaya sampun
kasebutaken, mila meh kénging katamtokaken bilih ingkang dipun karsakaken, lalampahan punika
lalampahanipun Kanjeng Nabi ‘Isa piyambak, awit inggih ing babagan sédanipun Kanjeng Nabi ‘Isa
punika ingkang nukulaken pasulayaning pamanggih sarta inggih kathah kémawon titiyang ingkang
semang-semang dhateng sédanipun. Panyuraos punika saya langkung kiyat manawi lalampahan

ingkang kasebutaken ing ayat ngriki punika kacocogna kaliyan lalampahan saminipun ingkang
kasebutaken ing surat 4: 153-157; ing ngriku sasampunipun nyebutaken satunggal-satunggal meh
sadaya lalampahan ingkang kawarsitakaken ing ngriki, ing tigang ruku’ ingkang sampun kapengker
Quran nglajengaken pandakwanipun dhateng titiyang Yahudi makaten: “Lan pangucapé: sayekti aku
wus padha mateni Masih ‘Isa anaké Maryam, utusaning Allah: lan ora padha mateni dhéweké sarta ora
padha menthéng dheweké, ananging (prakara) iku digawé bureng tumrap dheweké, lan sayekti para
kang padha pasulayan ing dalem prakara iki, temen ana ing sajroning semang-semang marang prakara
iku; ora padha duwé kawruh ing prakara iku, mung miturut panyana” (4: 157). Dados tétéla bilih
lalampahan-lalampahan ingkang sampun katerangaken ing tigang ruku’ ingkang sampun, punika dipun
ambali kasebutaken malih ing 4: 153-155 kanthi cekak, lajeng kasebatan nyebutaken dosanipun para
Yahudi dhateng Kanjeng Nabi ‘Isa ing 4: 157. Pérangan ingkang kasebutaken wau matis kacundhuk-
aken kaliyan ayat 72 lan 73, namung tumrap ing ngriki namanipun boten kasebutaken. Lah manawi
kacundhukaken kados makaten wau, lajeng saged cetha bilih ingkang dipun karsakaken ing dhawuhing
ayat ngriki (72-73) punika anggenipun para Yahudi saemper nyédani Kanjeng Nabi ‘Isa. Déné
sababipun ngagem tembung padha maténi (Ar. Qataltum) punika makaten: sapisan jalaran para tiyang
Yahudi sami ngaken bilih sami nyédani ing panjenenganipun; kaping kalih, jalaran tiyang ingkang
katingalipun kados déné sampun pejah, punika sacara entar kénging katembungaken “pinejahan.”
Kadosta tembung “mayit” ingkang wonten ing ungel-ungelan ingkang sampun misuwur

T DUV P '3 (ingkang tegesipun wantah: yen mayit iku mati) sajatosipun boten ateges tiyang
pejah, nanging tivang ingkang badhé pejah. Pangandikanipun Bagéndha ‘Umar ' >re_ws L‘),\,\
punika katerangaken déning LA ateges, panjenenganipun kadamel kados déné tiyang ingkang dipun
pejahi. LA ugi ngéngingaken nganggé tembung gat/ wau kanggé nembungaken pidana ingkang awrat
tumrap tukang minum lan durjana culi ingkang miturut pangandikanipun para juru-hukum ingkang
rumiyin-rumiyin pantes angsal paukuman gatl.

111. Para titiyang Yahudi sumedya ngrampungi Kanjeng Nabi ‘Isa, nanging Gusti Allah sampun

masthi panjenenganipun boten séda.

112. Ukara AR 0 J—Ju.ﬂ ! punika radi sawatawis angel, nanging manawi kacocogaken

kaliyan 4: 157 saged langkung cetha tegesipun. Kados déné ingkang sampun katerangaken, tembung
dlarb punika mengku teges warni-warni. Tembung dlarb gadhah teges anggebag, makaten ugi
nyanépakaken, sarta tuladhanipun teges ingkang kaping kalih wau pinanggih ing dalem Quran
piyambak, dhawuhipun & \-«3\‘9 ‘_',?)\ A u\,«a‘., i\ Jg Kaya mangkono anggoné Allah
nyanépakaké yakti lan panggorohan (13: 17). Tembung ba’dlihd ingkang jawinipun sawenéhé iku,
dlamir ha, inggih punika dhéwéké wadon, punika wangsul dhateng pandamel mejahi. Pandamel punika
tumrap dhateng sariranipun Kanjeng Nabi ‘Isa deéréng sampurna, jalaran sasampunipun dipun
andhapaken saking pamenthéngan, sampéyanipun deréng remuk, kados déné kawontenanipun pandung
(kakalih ingkang kaukum penthéng sasarengan panjenenganipun). Awit saking punika, miturut tegesing
tembung dlarb kados déné ingkang kula anggé punika, makaten: Dheweké padha sira tamanana
kalawan sawenéhing pati, utawi: kahanané dheweké iku padhakna karo wong kang mati sapérangan;
dados nunggil suraos kaliyan “prakara iku digawé bureng,” kados déné ingkang kadhawuhaken ing 4:
157. Ing babadipun bangsa Yahudi boten wonten prakawis raja pejah sanésipun, ingkang saged ugi
ingkang kalepatan sagemblenging umat tuwin ingkang nocogi kaliyan katranganipun ayat kakalih
punika, kajawi namung nalika para Yahudi ngangkah sédanipun Kanjeng Nabi ‘Isa.



52 Lembu Juz 1

- 113 : <

mati, ~ lan Panjenengané anedah- %25 Fz\).-az’
’ h . ,Ln,d p-&bj e’

aké tandhayekti-Né, darapon sira o0 olonn s dsol

padha mangerti.

74 Tumuli padha atos atinira v % s 37 2wk 8 2 et gh
(85 2 W BB EB 5

sawisé mangkono iku, mulané meh

kaya watu, utawa luwih atos s'[;,:n@oét;*g;:;f,ﬁ § SE
maneh; lan sayekti, sawenching 255, gk 22 s ,:
watu ana kang ngudalaké kali-kali DRW Ol Y s Da d
(mili) saka ing kono, lan sayekti, ? TR, Sy obsTh 47 0T
sawenché ana kang sigar, banjur /Wu%u‘ _ U‘M??i?
saka ing kono metu banyuné, lan g "”Led: gﬁ)‘ Al dp
sayekti, sawen¢hé ana maneh kang

lumungsur saking wediné maring

Allah, sarta ora pisan Allah kok

kasupen ing sabarang kang padha

sira lakoni.'

-
w

75 Lah, apa ta sira adreng amrih , ;/,,9 V2R 2% 2 asepent
dhéweké padha angéstu ing sira, BEN )“‘ 5 Ol ks
lan nyata wong-wong iku wis ana %”:L,J‘ LT )) ALY,
sapantha sing padha ngrungu sab- Sogre s S :
daning Allah, nuli padha ngowahi CICY SV TSI

ing sawisé padha mangerti kang
sarta dhéweké padha weruh.'”

76 Sarta manawa padha katemu 39930 €7 2\ i RAY AT A
Y213 f 123}
karo wong kang padha angestu, K ol ﬁal\)ﬁ QJQJ)‘)”)
acalathu: Aku iki padha angestu,
lan yén wis padha dhéwekan siji

113. Menggah ing sajatos-jatosipun punika pancén prakawis anggesangaken tiyang pejah, awit
Kanjeng Nabi ‘Isa punika katingalipun sampun séda. Tiyang ingkang pejah saeéstu, boten saged
wangsul gesang ing ngalam donya punika. Bab punika mirsanana katrangan angka 1659, 1731, tuwin
2165.

114. Manah ingkang atos kasanépakaken kados déné séla, lajeng dipun ngibarataken sami jugrug
margi saking ajrihipun dhateng Allah, punika sajatosipun ingkang dipun karsakaken konjeming manah
margi ajrih ing Allah.

115. Tegesipun ayat punika makaten: Para Muslimin nama anggadhahi pangajeng-ajeng ingkang
muspra manawi sami mamrih para Yahudi sami purun angestu dhateng Kanjeng Nabi, jalaran dalasan
barang ingkang manut pangandelipun asli saking wahyuning Pangéran meksa dipun éwahi, murih laras
kaliyan kabetahanipun; mila sakedhik sanget pangajeng-ajengipun para titiyang Yahudi wau sami
purun mratobat purun nampeni wahyuning Pangéran ingkang énggal. Bab prakawis titiyang Yahudi
boten sami rumeksa kasucianing kitab sucinipun, punika pancén dados pandakwanipun Quran dhateng
para Yahudi ingkang tansah kawarsitakaken marambah-rambah; titiyang Yahudi piyambak boten naté
ambantah ing leresipun pandakwa wau, awit umpamia sami ambantah, yekti Quran inggih nyebutaken
bukti-buktinipun titiyang Yahudi wau, kados déné ingkang tumrap prakawis sanes-sanésipun. Menggah

ing sajatos-jatosipun éwah lan risakipun kitab warni-wrni ing Bébel, punika ing sapunika sampun
kabuktén kanthi cetha tanpa wonten semang-semangipun malih, kadosta panliti-priksa énggal mangké,
angsal-angsalanipun plek kados ingkang kapangandikakaken déning Quran Suci 1300 taun kapengker.

116. Para Yahudi sami netah kancanipun nunggil agami anggeénipun sami kirang wéwékan,
ngantos rembagan punapa kaliyan titiyang Muslimin ing bab wontenipun piweca-piweca bab
rawuhipun Kanjeng Nabi, cariyosipun kawedharipun piweca wau badhé migunani dhateng para
Muslimin wonten ing ngarsanipun Pangéran. Ayat sambetipun nerangaken lepatipun bukti punika.
Kasunyatan punika wonten ing ngarsanipun Gusti Allah tetep kasunyatan, sami ugi punapa kasunyatan
wau kawedharaken punapa kasingidaken.

117. Tembung ingkang dipun jarwani ora sastra, punika ummiyyun, jama’-ipun tembung ummi,
ingkang tegesipun tivang ingkang boten saged nyerat lan boten saged maos seratan (Rgh). Awit saking
punika, mila tembung wau tartamtu kanggé mastani bangsa Arab, awit bangsa Arab punika ingkang
kathah-kathah sami boten saged maos lan boten saged nyerat, ingkang nyebal, boten kados makaten,
langka sanget. Nanging ing ngriki, tembung wau dipun anggé tumrap titiyang Yahudi ingkang boten
sastra, sarta ingkang makaten punika dados tandha yekti ingkang kiyat bilih tuwan Rodwell lan tuwan
Lané lepat anggenipun anggegegi bilih tembung wmmi punika ateges: sanesipun-tiyang Yahudi.
Rembagipun ingkang panjang, mirsanana angka 950.

Prajanjianipun sarta anggénipun sami nyidrani

83, 84. Prajanjian kaliyan turun Israil kabundhelan. 85, 86. Turun Israil sami nyidrani,
milanipun kaukum

118. Miturut tuwan Sale: “Ing kalanganipun bangsa Yahudi ing jaman sapunika wonten
panganggep ingkang sampun umum dipun akeni, bilih boten wonten tiyang satunggal kémawon,
nadyan awona di kados punapa, lan kagolong ing golongan punapa kémawon, ingkang lastantun
wonten ing naraka langkung saking sawelas wulan, utawi dangu-dangunipun kalihwelas wulan, kajawi
namung Dathan lan Abiram lan para titiyang ingkang boten mastuti ing wontenipun Allah;
ngemungaken punika kémawon, ingkang sami badhé dipun siksa langgeng wonten ing naraka.”

119. Ing ayat punika Quran Suci marsitakaken angger-angger bilih pandamel awon punika mesthi
badhé nemahi woh awon. Tiyang ingkang sami wonten ing naraka, punika katerangaken ing ngriki:
tiyang ingkang mamrih awon, utawi nglampahi awon, inggih punika tiyang ingkang manggung
nindakaken awon, temahan ingkang pinanggih badanipun tansah kalimputan ing tindakipun ingkang
awon wau. Piyambakipun punika sami tiyang ingkang dados bandhanganipun awon, awit saking punika
wasananipun badanipun kapurba-wisésa ing awon, ingkang dalasan ing gesang sapunika punika ugi
maujud latu ingkang murup, nanging badhé langkung wewentehan bénjing ing gesang sasampunipun
pejah. Kaeéngetana bilih tiyang ingkang merangi awon, sumedya nelukaken tumiyungipun dhateng
awon, punika nadyan ngantos dangu anggenipun peperangan, piyambakipun punika boten nama tiyang
ingkang mamrih awon. Jalaran manawi temen-temen anggénipun merangi, tur kanthi gething sarta
emoh dhateng awon, punapa déné mamrih nelukaken awon wau, wekasanipun mesthi menang,
wawatekanipun manusa ingkang saé tuwin luhur unggul yudanipun. Ingkang makaten wau
kacethakaken déning Quran kalayan anggenipun ngagem tembung mamrih ala, utawi nglakoni ala.

120. Gusti Allah mundhut prajanjinipun umat, punika tegesipun Panjenenganipun paring dhawuh
dhateng para titiyang wau. Mirsanana Pangandharing Toret 4: 13 “Prasetyané kang dilahiraké marang
kowé, kowé padha kinarsakaké angestokaké.”

121. Mirsanana Pangentasan 20: 3 “Sira aja anduweni Allah liyané ana ing ngarsa-Ningsun,” tuwin
23: 25 “Padha ngabektia marang Yéhuwah Allahira,” sarta ing panggeénan sanes-sanésipun malih.

122. Mirsanana Pangentasan 20: 12 tuwin Pangandharing Torét 5: 16 “Sira angajénana bapa
biyungira.”

123. Mirsanana Pangandharing Toret 15: 11 “Aweéweha kang blaba marang sadulurmu, lan marang
wong kang kacingkrangan tuwin wong miskin ana ing tanahmu.”

124. Wicanten saé punika tegesipun garap ingkang saé.

125. Mirsanana Pangandharing Torét 14: 28, 29. “Saben pundhaté telung taun kowé angladekna
sakehé zakaté pametumu sajroning taun iku, banjur tandhonen ana ing jero nagaramu. Nuli wong Léwi
kang ora mélu duwé panduman utawa pusaka karo kowé, apa mane¢h wong bangsa liyan lan bocah lola
tuwin wong randha kang ana ing jero sakéthéngmu, iku padha mangana kongsi wareg, supaya
Yéhuwah Allahmu ambarkahana apa sapagawéané tanganmu kang kotandangi.

126. “Sira aja mamateni” (Pangentasan 20: 13). “Sira aja mélik omahé papadhanira, sira aja mélik
bojoné papadhanira, utawa baturé lanang lan wadon, sapiné utawa kuldiné, lan sadhéngah apa kang
dadi duwéké papadhanira” (Pangentasan 20: 17). Nanging ingkang cepak ingkang dipun karsakaken ing
ngriki punika bab prajanjian wigatos ingkang isi kawajiban-kawajiban ingkang kaserat, ingkang
kadamel déning Kanjeng Nabi lan para titiyang Yahudi, nalika panjenenganipun dudunung ing nagari
Madinah. Miturut prajanjian punika titiyang Muslimin lan titiyang Yahudi sami aprajanji manawi boten
badhé peperangan, sarta aprajanji badhé bantu-binantu manawi kaserang ing mengsahipun. Sajatosipun
prajanjian punika gadhah tuju badhé damel pirukun ing antawisipun para titiyang ingkang sami
dudunung ing Madinah ingkang tansah pasulayan punika. Cobi, kula pethikaken ungeling prajanjian
sawatawis bab, supados para maos saged nguningani ruhipun prajanjian wau. “Sintena kémawon
ingkang ambaléla, utawi nedya nanem memengsahan lan uru-uru, tanganipun sadhéngah tiyang badhé
lumawan dhateng piyambakipun, nadyan piyambakipun wau anakipun pisan .... Sintena kémawon

saking éwonipun titiyang Yahudi manut ing kula sadaya, badhé angsal pitulung lan babantu;
piyambakipun boten sami badhé dipun munasika, sarta mengsahipun boten badhé dipun biyantu
lumawan piyambakipun ...... Para golongan Yahudi ingkang sakuthon kaliyan pancer warni-warni ing
Madinah punika, umat satunggal kaliyan para mukmin .... Titiyang Yahudi nganggé agaminipun
piyambak, titiyang Muslimin inggih nganggé agaminipun piyambak. Titiyang ingkang manut dhateng
titiyang Yahudi, inggih kados titiyang Yahudi wau. Sok tiyanga boten kénging pisan-pisan umangsah
perang kajawi manawi sampun dipun idini déning Nabi Muhammad, nanging punika boten dados
alangan tumrap sintena kémawon ingkang badhé andhawahaken wawales ingkang absah. Titiyang
Yahudi tanggel dhateng waragad-waragad ingkang kawedalaken, titiyang Muslimin inggih makaten
ugi; nanging manawi ingkang satunggal dipun tempuh, satunggalipun kedah mitulungi: Tumrap
ingkang tumut dhateng prajanjian punika, nagari Madinah punika suci tuwin boten kénging dipun
sawiyah. Pasulayan sarta padudon kedah kasuwunaken pancasanipun Pangéran tuwin Utusan-Ipun.
Sintena kémawon boten kénging sekuthon kaliyan tiyang ing Makkah utawi sarayanipun, awit
sajatosipun golongan ingkang sami prajanjian punika kaiket dados satunggal wajib nanggulang sok
tiyanga ingkang ngancam nagari Madinah. Perang lan bedamén punika kedah kadamel sasarengan”
(IHsh-Muir).

127. Dipun riwayataken bilih wonten pancer Yahudi kakalih, Quraidzah 1an Nadlir, sami tatanggen
wonten ing nagari Madinah. Satunggal-tunggalipun pancer kakalih wau sekuthon kaliyan titiyang Aus
lan Khazraj, inggih punika pancer ing Madinah ingkang memengsahan satunggal kaliyan
satunggalipun. Sareng pancer kakalih wau (Aus lan Khazraj) sami peperangan, srayanipun (titiyang
Quraidzah lan Nadlir) inggih lajeng tumut peperangan. Dados pancer Yahudi kakalih wau satunggal lan
satunggalipun pejah pinejahan tuwin tawan-tinawan punapa déné risak-rinisak papan padununganipun.
Nanging sasampunipun makaten sami lajeng nglempakaken arta kanggé mardikakaken tiyang tawanan
Yahudi, panganggepipun jalaran angger-anggering agaminipun andhawuhaken mardikakaken tiyang
tiyang tawanan, déné anggeénipun sami peperangan kaliyan kancanipun nunggil agami wau, punika
margi kanggé ambélani kahurmataning srayanipun. Ingkang dipun karsakaken ing dhawuhing ayat
ngriki punika inggih lekasipun para Yahudi ingkang cecengkahan wau (RzT). Tuwan Sale nganggep
Aus lan Khazraj punika sami pancer Yahudi, nanging nalika klentu, sarta inggih awit saking
kléntunipun panganggep wau mila anggénipun anjarwani tembung ahldf ateges pangageng, kang
mangka tegesipun sekuthon utawi saraya. Manawi dipun suraos bilih ingkang dipun karsakaken ing
ayat ingkang sampun wau prajanjian ingkang dipun damel déning Kanjeng Nabi kaliyan titiyang
Yahudi, mejahi lan nundhung sagolonganing tiyang saking padununganipun, punika dumunung dados
piweca badhé kados pundi sikepipun golongan Yahudi dhateng para Muslimin ing pawingkingipun,
inggih punika nalika para Yahudi wau sami anggolong dhateng mengsah-mengsahipun para Muslimin;
déné siksa utawi asor ingkang kaancamaken dhateng para Yahudi wonten ing wekasaning ayat wau,
kasakseén saéstu déning sadaya pancer Yahudi titiga ing Madinah, pancer Qainuga’, Nadlir tuwin
Quraidzah, sabab saking anggénipun sami nerak prajanjian.



Surat2

Sami ngemohi Kanjeng Nabi 57

Ut. ruh

kang nindakaké mangkono iku, ora
liya wawalesé, kajaba asor ing
dalem kauripan donya sarta ing
dina kiyamat bakal padha digiring
marang siksa kang keras. Ora
pisan-pisan Allah kasupén marang
apa kang padha sira lakoni.

86 Yaiki wong kang padha
nguyang kauripan donya kalawan
akhirat: mulané bakal padha ora
dienthéngaké siksané sarta bakal
padha ora tinulungan.

Jueont A 3B 72 B s P
B BRERNAD CGud 85
é/:)/’ﬂ»’ 7, ;r.r";;:_/ 2820417

Winay @V Sluall siie Cansxy

-

RUKU’ 11

Sami ngemohi Kanjeng Nabi.

87, 88. Kumalungkungipun dhateng para Nabinipun. 8§9-91. Sami ngemohi Kanjeng
Nabi, amargi panjenenganipun sanés turun Israil. 92, 93. Dalasan dhateng Kanjeng Nabi
Musa piyambak kalakuanipun inggih kumalungkung. 94-96. Titikan ingkang kanggé
netepaken nyata utawi doranipun pangakenipun Kanjeng Nabi.

87 Lan sayekti temen Ingsun
wus aparing kitab marang Musa
sarta ing sapungkuré Ingsun
tungka kalawan para utusan agenti-
genti; lan Ingsun wus aparing
tandha yakti marang ‘Isa anak
lanangé Maryam, apa déné Ingsun
santosakaké kalawan wedharing
sabda suci.”® Lah yagéné déné

128. Tuwan Sale leres sanget anggénipun nglepataken panganggep ingkang nyamekaken Roh Suci
ing serat-serat agami Nasrani kaliyan Ruhu-I-Qudus ing dalem Quran Suci. Tembung ruh punika
kajawi ateges nyawa utawi jiwa, ugi ateges ilham utawi wahyuning Pangéran (Zj, Q, LL) sarta ateges
wilasa. Mirsanana katrangan 653. Mila ruhu-I-qudus punika kénging dipun tegesi jiwa suci (roh suci)
utawi wahyu suci, sarta teges warni kalih punika sami déné dipun anggé déning para mufassirin (Rz).
Ruhu-I-qudus ingkang ateges roh suci punika limrahipun ingkang dipun kajengaken Malaikat Jibril;
déné sababipun awit Malaikat Jibril punika malaikat ingkang andhatengaken ayahaning Pangéran
dhateng kawula-Nipun, inggih punika ayahan ingkang dados tuking gesang tumrapipun para manusa,
boten prabéda lan jiwa anggesangi badanipun wadhag para manusa. Déné ruhu-I-qudus ingkang ateges
wahyu suci, punika ingkang dipun kajengaken Kitab Injil, jalaran kitab Injil punika saged nyukani
gesang ruhani dhateng para pandherékipun Kanjeng Nabi ‘Isa (Rz). Teges ingkang kasebut kantun wau
dipun kiyataken déning Quran piyambak, jalaran ing 16: 2 lan 40: 15 wahyuning Pangéran punika
kanthi cetha kasebut ruh; ing ngriku kapangandikakaken bilih Allah anurunaken malaikat kalayan
ngampil ruh (tembung ruh ing ngriki saged-sagedipun namung dipun tegesi wahyu); ing 42: 52 Quran
piyambak kasebut rui, makaten dhawuhipun: “Lan iya kaya mangkéné iki anggon-Ingsun amedharaké
Kitab-winahyu marang sira saka paréntah-Ingsun,” ingkang wonten ing dhawuhipun ingkang asli

nganggé tembung ruh, boten tembung: kitab kang winahyokaké. Roh suci punika boten namung
tartamtu dados pangiringipun Kanjeng Nabi ‘Isa kémawon, awit miturut 58: 22 sadaya pandherekipun
Kanjeng Nabi ingkang susetya punika sami dipun santosakaken kalayan rohing Pangéran, ingkang sami
kémawon kaliyan ruh suci. Nalika ngandika dhateng Hassan bin Tsabit, satunggaling sahabat
jurunganggit kidung, dipun riwayataken Kanjeng Nabi ngandika makaten: “Lan roh suci nyartani ing
kowé.”

129. Mentas nganggé fi'il madli lajeng nganggé fi'il mudlari’, punika ngisarahi dhateng
wontenipun upaya badhé nyédani Kanjeng Nabi nalika samanten. Rz nerangaken makaten: “Jalaran
kalayan sawarnaning upaya sira padha karep arep maténi marang Muhammad, ajaa dheweké iku Ingsun
ayomi saka sira.”

130. Ghulf punika jama -ipun tembung aghldf, ingkang ateges kalimputan ing tutup (LL). Dados
manawi katumrapaken dhateng manah, tegesipun: katutupan ngantos boten purun mirengaken lan
nampéni punapa ingkang kadhawuhaken déning Kanjeng Nabi. Ananging ghulf punika ugi salah
satunggaling jama -ipun tembung ghildf, ingkang ateges tutup wadhah, gudhang, sarta manawi
kasuraos mawi teges punika lajeng mengku maksud, bilih manahipun punika gudhang kawruh, dados
rehning piyambakipun piyambak punika gudhang, mila lajeng samun boten perlu tampi punapa-punapa
saking tiyang sanes.

131. Ngla’nati utawi ambendoni ingkang mengku ngesotaken supados ingkang dipun sotaken
kataman ing awon, punika boten sami trep kaliyan tembung /a ‘nat, awit tembung /a 'nat punika ateges:
nebihaken satunggaling tiyang saking kasaénan(LA); tembung wau dipun lastantunaken dipun anggé,
jalaran saking dereng manggih tembung saminipun ing basa Jawi. Déné suraosipun ayat wau makaten:
para titiyang Israil sami ngaken manawi manahipun punika gudhang kawruh, labet saking anggénipun
sami dados tedhak-turunipun para nabi sarta inggih margi saking rumaos manahipun sampun kebak
kawruh wau, mila lajeng sami rumaos sampun boten ambetahaken kawruh malih. Para titiyang wau
sami dipun pangandikani, bilih menggah ing sajatos-jatosipun anggénipun sami kafir punika lo,
ingkang murugaken piyambakipun tebih saking kasaénan ingkang kabekta déning Kanjeng Nabi Suci.

132. Para titiyang Yahudi sami gadhah pangajeng-ajeng manawi nabi ingkang kasebutaken ing
Pangandharing Torét 18: 18 rawuh, panjenenganipun mesthi adamel menangipun bangsa Yahudi
kaliyan mengsah-mengsahipun ingkang sami kafir. “Ana déné manawa kowé anggatékaké pamanutmu
marang dhawuhé Yéhuwah Allahmu, sarta amerlokaké nglakoni sakeéhé papakoné kang dak
paréntahaké marang kowé ing samengko, amesthi Yéhuwah Allahmu maringi pangkat kang luhur
marang kowé, angungkuli sarupané para bangsa ing salumahé bumi. Manawa kowé angéstokaké
sadhawuhé Yéhuwah Allahmu, mesthi katekan lan karoban sakehé barkah mangkéné iki”
(Pangandharing Torét 28: 1-2). Manawi punika kacundhukaken kaliyan Pangandharing Toret 18: 15-
19, tegesipun “ngestokaké” punika lajeng terang. Bab prakawis bangsa Yahudi taksih tetep sami
ngajeng-ngajeng rawuhipun nabi wau, punika mirsanana Yokhanan 1: 25, “Manawi sampéyan dédé
Kristus, dédé Elia, dédé Kanjeng Nabi, sabab punapa sampéyan teka mawi ambabtisi tiyang?” Kanjeng
Nabi, punika miturut Yokhanan 1: 23, ingkang dipun kajengaken nabi ingkang kajanjekaken ing
Pangandharing Toret 18: 15 lan 18. Punika anedahaken kanthi cetha, bilih ingkang dipun entos-entosi
déning titiyang Yahudi punika rawuhipun nabi titiga ingkang béda-béda. Serat Lalampahanipun para
Rasul 3: 21-23 ugi nedahaken bilih nabi ingkang kasebut ing Pangandharing Toret 18: 18 punika ing
sasampunipun Kanjeng Nabi ‘Isa séda taksih dipun ajeng-ajeng rawuhipun.

133. Wicantenipun titiyang Yahudi bilih namung sami angeéstu dhateng wahyu ingkang sampun
katurunaken dhateng piyambakipun, punika kajengipun para titiyang wau anggegegi bilih boten badhé
nganggep wahyu ingkang katurunaken dhateng sanesipun tiyang Israil. Wangsulanipun kaparingaken
wonten ing dhawuh ingkang mangandikakaken, bilih wahyu ingkang katurunaken dhateng Kanjeng
Nabi Suci Muhammad punika kasunyatan ingkang ngleresaken barang ingkang sampun kamot wonten
ing dalem kitabipun para Yahudi wau piyambak, déné ingkang dipun karsakaken inggih punika piweca-
piweca badhé rawuhipun Kanjeng Nabi ingkang kasebut ing Pangandharing Toret 18: 15-18 tuwin ing
panggénan sanesipun malih.

134. Para titiyang wau sami kawelehaken kalepatanipun saking wicantenipun piyambak.
Pambantahipun para titiyang wau, piyambakipun namung badhé angestu dhateng wahyu ingkang
kaparingaken dhateng nabi Bani Israil. Ewadéné para titiyang wau sami nyédani nabi-nabi Bani Israil.

135. Tembungipun ingkang asli: isma’u tegesipun ingkang sakawit padha ngrungokna, nanging
ugi kénging dipun tegesi padha ambangun turuta (AH), inggih punika teges ingkang kagem déning
Quran piyambak ing 36: 25, ing ngriku tembung (_s_97 s L dipun suraos ateges:
manut mituruta ing aku” (TA). Tembung wau ugi ateges nampéni kados déné ing dalem tetembungan:

[ ON 20 s (LL). Suraosing tembung kados déné ingkang kagem ing ngriki
punika kacethakaken malih wonten ing dhawuh ingkang nunggil suraos ing ayat 63 “Lan nalikané
Ingsun mundhut prajanjinira sarta Ingsun andhuwuraké gunungé angungkuli sira: Padha cekelana
kalawan santosa apa kang wis Ingsun paringaké marang sira sarta padha élinga apa kang ana ing
jeroné.” Déné ing dhawuh ngriki (ayat 93) ngagem tembung isma’u sanés tembung wadzkuru (padha
élinga), awit saking punika ateges padha ambangun-turuta utawi padha nampanana.

136. Para titiyang wau boten kok sami ngucapaken tetembungan punika kalayan lésanipun,
wangsul punika namung nerangaken kawontenanipun kémawon, jalaran tembung gaul punika inggih
dipun anggé kanggé nerangaken samukawis ingkang saged nerangaken kawontenanipun satunggaling

“mulané padha

. . A t s . ,
barang, sanajan boten mawi ngucapaken tetembungan \_)‘w:’ﬂ ' ul \§ ateges mripaté loro nuduh-

aké (boten wicanten) (TA). Kf nerangaken tembung wau ateges: Kawula sami mirengaken ing dhawuh
pangandika sarta kawula sami boten manut miturut ing dhawuh.

137. Dodongengan ingkang nyariyosaken bilih titiyang Israil dipun ombeni sa¢stu toya ingkang
kacampuran kaliyan awuning pedhét, punika boten adhadhasar dhawuh punika, jalaran ayat punika

namung mengku teges bilih para titiyang wau sami necep katresnan dhateng pedhét utawi panembah
lembu. Bab prakawis Quran Suci babar pisan boten ngiyataken dodongeéngan wau, punika sampun
kapratélakaken wonten ing 20: 97, jalaran ing ngriku kasebutaken kanthi cetha bilih awunipun lembu
punika sampun kasebar asrana kacemplungaken ing saganten. Tembung qu/iih, dipun agem wonten ing
ukara: usyribu fi quliibihim, punika mahanani tembung usyribu boten saged dipun suraos kanthi walaka.
Ananging manawi miturut Pangentasan 32: 20 tuwin Pangandharing Toret 9: 21, titiyang Israil dipun
ombeni saestu kaliyan toya ingkang dipun wur-wuri awuning lembu.
o

138. Miturut I’AB, z :;:H !’;‘;i; punika ateges andongakaken pejah sinten ingkang goroh
utawi palsu kateranganipun (1J). Panantang ingkang sami lerégipun nanging kadhawuhaken kalayan
dhawuh ingkang langkung panjang kasebut ing 3: 60 makaten: “Ananging, sapa sing madoni sira ing
dalem prakara iki, ing sawisé ana kawruh kang tumeka marang sira, banjur calathonana: Ayo mréné,
padha angundang anak-anakku lan anak-anakmu, sarta wadon-wadonku lan wadon-wadonmu, tuwin
wong-wongku lan wong-wongmu, tumuli ayo padha nyunyuwun sing temenan, dimeén bebenduning
Allah tumiba marang sing padha goroh.” Panantang wau kacundhukaken dhateng titiyang Nasrani;
panantang ingkang kados makaten punika ugi, kalayan cekak kacundhukaken dhateng para titiyang
Yahudi wonten ing ayat ngriki. Utawi saged ugi suraosipun ayat punika makaten: Para titiyang Yahudi
sami kadhawuhan andodonga supados Kanjeng Nabi séda, jalaran andongakaken tukang ngaken-aken
aliyas tukang dora-cara —awit para titiyang wau sami gadhah panganggep bilih Kanjeng Nabi punika
tukang ngaken-aken — punika mesthi tinarimah. Panyuraos ingkang kantun wau cocog kaliyan
panyuraosipun Ma’alim; panjenenganipun negesi al-maut ing ayat punika patiku, ingkang dipun
karsakaken: Kanjeng Nabi.

Anggénipun mengsahi Kanjeng Nabi

97, 98. Panggethingipun dhateng Jibril. 99-101. Panerakipun. 102, 103. Kajuliganipun
anandukaken palacidra sinandi dhateng Kanjeng Nabi, mawi awad-awad séséndhéan para
nabi lan malaikat, punika badhé andadosaken karisakanipun piyambak.

139. Tiyang musyrik (tiyang ingkang manembah Pangéran kathah) ing ngriki, bokmanawi ingkang
dipun karsakaken tiyang ingkang nganggé agami Zarathustra (tiyang Majusi). Para titiyang Majusi
punika manawi andongakaken satunggaling tiyang kaparingan nugraha, dipun dongakaken supados
saged gesang séwu taun. Utawi inggih saged ugi ingkang dipun karsakaken ing ngriki punika para
titiyang Nasrani, margi para Nasrani punika ugi gogondhelan pangandel kamusyrikan, inggih punika
mangéran ing tiyang. Déné bab kepénginipun gesang sewu taun lan kaleksananipun, kados ingkang
katerangaken ing ayat ngriki, kula aturi mirsani katrangan angka 1602. Dados manawi makaten punika
mengku teges gesangipun umat wonten ing dalem kawontenan subur makmur, sanés gesangipun tiyang
satunggal-satunggal.

140. Malaikat Mikail punika dipun anggep mitra déning titiyang Yahudi, “panggedhé kang linuhur,
kang ambaureksa marang turuné bangsanira” (Dani€l 12: 1). Dhateng malaikat Jibril para titiyang sami
nganggep mengsah, jalaran malaikat Jibril punika dipun anggep malaikat tukang andhawahaken
wawales, inggih punika ingkang andhatengaken siksaning Pangéran dhateng tiyang ingkang lepat.
Nanging ing dalem Bébel, makaten ugi ing dalem Quran, kasebutaken bilih malaikat Jibril punika
ingkang ngemban timbalaning Pangéran dhateng manusa, kadosta ing Daniel 8: 16 tuwin ing Lukas 1:
19 lan 26. Miturut Mugqatal, mila para titiyang Yahudi nganggep mengsah dhateng malaikat Jibril, awit
dipun anggep malaikat Jibril punika kautus maringaken kanabian dhateng titiyang Bani Israil, jebul
dipun paringaken dhateng umat sanes, inggih punika titiyang Bani Isma’il (Rz). Saweneh mufassirin
mastani tembung Jibril lan Mikail punika sami tembung ngamanca, ing basa Arab boten wonten
asalipun (AH), nanging mufassirin sanésipun malih mastani bilih jibril punika tembung camboran jabr,
tegesipun abdi, lan il, tegesipun Allah, déné mikdl saking mik lan i/, ingkang tegesipun sami kaliyan
tembung jabr lan il wau (1J).

141. Tembung idhn punika tegesipun idin, palilah, mardika nindakaken satunggaling prakawis.
Kala-kala ugi mengku teges paréntah, makaten ugi mengku teges karsa, lan ugi ateges ngilmu (LL).

142. Manusa mengsahi Allah lan Allah mengsahi manusa, punika kénging katerangaken makaten:
Menggah ing sajatos-jatosipun antawisipun Allah lan manusa punika boten wonten memengsahan.
Manusa mengsahi Allah, punika tegesipun milawani ing dhawuh-Ipun, déné Allah mengsahi manusa,
punika ateges maringaken piwalesing anggeénipun sami milawani wau (AH). Kaéngetana bilih ing
ngriki kapangandikakaken bilih Gusti Allah punika namung dados mengsahipun para titiyang kafir
ingkang miwiti mengsahi dhateng para utusanipun Allah, dados sami kémawon kaliyan mengsahi para
malaikat lan mengsah dhateng Allah pribadi. Angger-angger bab “siksaning awon kapangandikakaken
kalayan tembungipun awon wau,” kados déné ingkang sampun kasebutaken ing katerangan angka 27,
punika menggah ing sajatos-jatosipun gumelar wonten ing dhawuh punika.

143. Ngiwakaken prajanjian ingkang kasebutaken ing ayat ingkang sampun, tuwin nyingkur Kitab,
punika ingkang dipun karsakaken anggenipun para titiyang Israil boten anggapé piweca ing
Pangandharing Toret 18: 18, ingkang kanyataan saestu déning rawuhipun Kanjeng Nabi. Sampun
terang sanget bilih ingkang dipun wecakaken punika Kanjeng Nabi, mila wonten ing surat punika
tansah kasebutaken marambah-rambah minangka bukti ingkang kiyat dhateng sikepipun mengsahi para
Yahudi wau.

144. Miturut kateranganipun para mufassirin sadaya, sétan ing ngriki ingkang dipun karsakaken
sétan manusa, utawi sétan ingkang awujud manusa (AH, Rz).

145. ¢o» &ng- M\)),.,: u&ﬂ tuwin A e J\}Jb ateges: satunggaling tiyang wicanten
goroh utawi nyariyosaken ing atasipun satunggaling tiyang ingkang boten nyata (TA, LL). Rz ngandika
bilih 44)‘ Mo punika ateges wicanten goroh, dados ngiyataken katerangan ing nginggil.

146. Mulk-ipun Nabi Sulaiman ing ngriki, ingkang dipun karsakaken: kanabianipun, saréngatipun,
tuwin punapa ingkang dhumawah ing panjenenganipun utawi jamanipun utawi kratonipun (AH-Rz).
Bangsa Yahudi sami mastani bilih kaluhuranipun Kanjeng Nabi Sulaiman punika saking ngélmunipun
sétan, inggih punika ingkang ing dhawuh ngriki kapangandikakaken gogorohan ingkang dipun awad-
awadaken titiyang Yahudi ing atasing kanabianipun Kanjeng Nabi Sulaiman (Rz).

147. Ing dalem bab punika pratélanipun Quran Suci béda sanget kaliyan cicriyosanipun Bébel, awit
manawi miturut Bébel para garwanipun Kanjeng Nabi Sulaiman padha anggendheéng panggalihé,
kongsi angabekti marang Allah liya-liyané” (Serat Para Raja I, 11: 4) tuwin “dadiné Suléman dibendoni
déning Yéhuwah, awit panggalihé wus angéndhani ing pamadhep marang Yéhuwah, Allahé Israil”
(Serat Para Raja I, 11: 9). Ing sapunika sampun saged katetepaken, bilih kateranganipun Bébel ing bab
punika lepat. Tuwan pandhita T. K. Cheyne saged nedahaken kanthi yakin kasebut ing Encyclopaedia
Biblica, bilih Kanjeng Nabi Sulaiman punika “sanes tiyang musyrik,” lan sasampunipun nerangaken
kados pundi anggenipun pratélan lepat lumebet ing dalem Bébel, panjenenganipun lajeng mungkasi
kateranganipun makaten: “Bab prakawis nabi Sulaiman kagungan garwa kathah, bangsa Israil lan sanes
bangsa Israil, punika kathah émperipun, nanging panjenenganipun boten andamelaken altar (papan
pangurbanan) para garwa wau sadaya, makaten ugi panjenenganipun piyambak inggih boten tumut-
tumut nyembah sesembahipun para garwanipun sasarengan kaliyan panembahipun dhateng Yéhuwah”
(En. Bib col 4689).

148. Miturut Jauhari sadaya barang ingkang asalipun alus punika sihr. Tegesipun ingkang asli siir
punika malihaken satunggaling barang saking kawontenanipun sajati dados kawontenan sanés (TA-

LL). Panjenenganipun ugi nerangaken M L)"’u\ Jk,‘p 5‘\\/‘3\ punika jawinipun: wong
wadon iku nyihir (nyulap) utawi gawé kayungyune wong lanang kalawan mripaté (A) a_s :‘)S) 8

jawinipun agawé condhonging wong liya marang dhéweké kalawan wicarané kang manis utawi luwes
(Mgh). Mila tembung wau ugi kanggé nembungaken kagunan luwes ing wicara, tuwin inggih awit

saking punika Kanjeng Nabi ngandika makaten: ) u\-ﬁ-h-\\ e _-)‘ tegesipun Sayekti sawenéh
kawruh “bayan” iku kemayan (sihr). Makaten ugi tembung saharahu punika tegesipun: ngapusi ing
dhéweké (S, Mgh, Q). Tembung W\ < ) P tegesipun: Aku nyepuh selaka dadi rupa mas (Ham-

LL). Tembung sikr ugi sami tegesipun kaliyan tembung fasad, kados déné ingkang kasebut ing TA,
dados ateges damel risak utawi damel wisuna. Ugi ateges ngawontenaken barang lepat arupi barang
leres, tuwin mamaési sarana malsu tuwin ngapusi. Dados tembung sihr punika mengku teges ingkang
wiyar sanget, sarta kanggénipun tembung wau ing basa Arab, boten sami kaliyan tembung Jawi guna-
sekti utawi kemayan, sanajan ta ingkang kula anggé negesi ing ngriki inggih tembung kemayan wau,
margi kepeksa.

149. Miturut tuwan Sale, tiyang Majusi Pérsi “nyebutaken malaikat kakalih ingkang sami
ambaléla, namanipun Harut lan Marut, ingkang sapunika sami kajantur sukunipun wonten nginggil,
sirahipun wonten ngandhap, wonten ing tanah Babil;” katrangan punika kapirid déning tuwan wau
saking Hyde, de Rel. vet Pers., chap. 12. Tuwan wau ugi mewahi katerangan makaten: “Para titiyang

Yahudi sami gadhah sawarni ingkang kados makaten punika, inggih punika Malaikat Syamhozai,
ingkang sasampunipun lambang-sih kaliyan tiyang estri lajeng mertobat, sarta minangka pitobatipun
malaikat wau anggantung awakipun piyambak wonten ing antawisipun langit lan bumi.” Sajakipun
inggih dodongengan warni kalih punika, ingkang lajeng dipun anggé dhadhasar dodongenganipun para
mufassirin ingkang ngandhar-andhar punika; nanging para mufassirin ingkang langkung ngalim nulak
dodongengan wau. Ing Quran boten wonten satembung kémawon ingkang nyebutaken dodongéngan
wau, malah kapara Quran nglepataken dodongéngan wau sarana anulak, boten ngakeni, bilih wonten
saweneh malaikat ing Babil ingkang kawedharan kawruh kemayan, tuwin boten ngakeni bilih malaikat
wau mucalaken kemayan dhateng manusa, ingkang ugi mawi nyukani pepenget dhateng tiyang ingkang
kawucal wau: Aku iki mung coba, mulané aja kowé kafir. Pratélan punika sok kawewahaken dhateng
dodongengan wau, perlu kanggé namengi sampun ngantos malaikat wau kénging winastan awon
bubudeénipun, awit malaikat wau sampun mertobat. Bausastra nerangaken Harut lan Marut punika
saking tembung hart lan mart; harata ateges nyuwek, déné marata mecah.

149A. Kateranganipun Quran makaten. Titiyang Yahudi, boten purun andhérék dhawuhing
Pangéran, nanging malah manut saweneh kawruh panasaran, ingkang sami dipun awadaken wejangan
saking Kanjeng Nabi Sulaiman tuwin malaikat kakalih ing Babil. Kadhawuhaken manawi Kanjeng
Nabi Sulaiman punika suci saking dosa ingkang kados makaten, ingkang kaawadaken dhateng
sariranipun wau; déné dodongengan malaikat kakalih wau, kadhawuhaken manawi punika namung
damel-damelan. Nanging titiyang Yahudi dipun lepataken anggenipun sinau saking tuk kakalih punika,
inggih punika anggeénipun damel-damel ing atasipun dhateng Kanjeng Nabi Sulaiman tuwin
anggenipun damel-damel dodongéngan bab malaikat kakalih, inggih punika barang ingkang sami dipun
anggé nyilahaké antaraning wong lanang karo bojoné. Dlamir huma (tegesipun kakalih) ing
pangandika ngriku punika ingkang dipun karsakaken anggenipun damel-damel warni kalih wau, inggih
punika anggeénipun damel-damel ing atasipun dhateng sariranipun Kanjeng Nabi Sulaiman tuwin
anggenipun damel-damel dodongéngan bab malaikat kakalih. Dhateng pundi lérégipun punika,
bokmanawi pinanggih ular-ularipun wonten ing dhawuh candhakipun: Nanging iku ora kena dienggo
ambacanani wong siji-sijia kajaba kalawan idining Allah; inggih punika wigatos anerangaken bilih
para titiyang wau niyat badhé nandukaken saweneh bencana dhateng Kanjeng Nabi kalayan ngelmu
wau. Dhawuh saminipun punika ugi kasebut wonten ing surat 58, ing ngriku sasampunipun nglepataken
lekasipun para mengsahing Islam anggenipun sami pirembagan winados, kapangandikakaken wonten
ing ayat 10 makaten: “Pirembugan winadi iku mung saka panggawéné sétan, supaya nusahaké para
kang padha angestu, lan ora bisa babar pisan agawé sangsarané, kajaba kalawan idining Allah.”
Sampun cetha manawi surat 58 punika tumurunipun wonten ing Madinah. Ing Madinah ngriku para
titiyang Yahudi sami pirembagan winados sawarni parepatanipun “Griya Sétan” makaten, lumawan
Kanjeng Nabi. Pirembagan winados wau kasebutaken manawi pandamelipun sétan. Dhawuh
pangandika punika wonten sasambetanipun ingkang rapet kaliyan prakawis ingkang kapangandikak-
aken wonten ing ayat ingkang saweg karembag punika, inggih ayat ingkang anerangaken manawi para
titiyang Yahudi sami manut ing sétan, tur mawi ngawad-awadaken piwulangipun ingkang awon wau
asli saking para nabi tuwin para malaikat. Ing 58: 10 kasebutaken bilih maksudipun pirembagan
winados wau badhé ambencanani Kanjeng Nabi tuwin para Muslimin; makaten ugi wonten ing ayat
ingkang saweg karembag punika kasebutaken, bilih pangrencana awon damelanipun para Yahudi wau

RUKU’ 13
Kitab ingkang rumiyin-rumiyin dipun suwak

104, 105. Panggethingipun Yahudi dhateng Kanjeng Nabi. 106, 107. Undhang-
undhang ingkang rumiyin dipun suwak sarta dipun santuni ingkang langkung saé. 108-
110. Pangajeng-ajengipun supados para Muslimin dhumawah ing manembah pangéran
kathah. 111, 112. Namung agami sumarah babar pisan ingkang saged suka rahayu.

angestu, aja padha acalathu ra'ina

lan padha calathua undzurna'™ oY ‘|&Eéﬂ ) e L:,ﬁ,[

inggih mengku sedya kados makaten wau. Panglimbang-limbang kados makaten punika saged
ambuktekaken bilih pratélan ing ngriki punika wigatos anyebutaken pirembaganipun winados para
Yahudi ingkang kasebut ing surat 58 wau. Salajengipun cetha manawi dhawuh ingkang mungel padha
nyilahaké antarané wong lanang karo bojoné, punika ingkang dipun karsakaken papanggihan winados
ingkang sawarni kados déné pakempalan “Griya Sétan” (Vriymetselariy) makaten, jalaran ing sajagad
punika boten wonten pakempalan agami sanés-saneésipun malih, kajawi namung pakempalan “Griya
Sétan” piyambak, ingkang ngejawekaken babar pisan dhateng tiyang estri. Dados nadyan boten ceplos
nyebutaken pakempalan “Griya Sétan,” sifatipun ingkang miyambaki kasebutaken. Sarta malih sanajan
babadipun pakempalan “Griya Sétan” ingkang kina-kina punika boten kénging pinitados, éwadéné
boten wonten semang-semangipun malih, bilih pakempalan wau babadan ingkang sampun kina sanget,
“sampun wiwit kinaning makina wontenipun” (En. Br.). Pratélan ing “Book of Constitutions™ (Serat
babon uger-ugeripun pakempalan Griya Sétan), bilih Cyrus anjumenengaken Yerubbabel dados
panuntun ageng (grand master) ing Yudah (En. Br.), punika boten teka tanpa wonten leresipun.

150. Tembung rd’ina punika tegesipun: nilinga utawi ngrungokna marang aku kabeh. Nanging
manawi anggeénipun ngucapaken dipun éwahi sakedhik kémawon, lajeng mungel: ra’ina, ingkang
jawinipun bodho utawi gebleg utawi boten jangkep ngakalipun. Tembung ingkang rumiyin wau asal
saking ra’d, jawinipun nilingaken, déné ingkang angka kalih asal saking tembung ra’n, jawinipun
gebleg (LL). Karana badhé nyényédha, titiyang Yahudi sami ngéwahi pakecapanipun, kados déné
ingkang kadhawuhaken ing 4: 46 “nyaléewengaké pakecapané tembung iku,” dados tembung wau dipun
anggé ngécé-écé. Mila kadhawuhaken santun nganggé tembung undzurnd, ingkang jawinipun aku

kabéh entéenana utawi aku kabeh wenéhana inah sawatara, jalaran tembung wau boten kénging dipun
slewengaken pakecapanipun kados déné tembung satunggalipun wau. Ing dhawuh ngriki para
Muslimin dipun awisi migunakaken sawench ungel-ungelan ingkang tartamtu; nanging menggah ing
sajatos-jatosing karsanipun dhawuh wau, wigatos badhé anedahaken, sapinten genging gethingipun
para Yahudi dhateng Kanjeng Nabi, ngantos dalasan angger-anggering tatakrami ingkang limrah-limrah
kémawon, dipun terak wantun. Menggah ing budipakerti, dhawuh punika pantes dipun éstokaken
sanget, jalaran dhawuh punika boten mrayogekaken migunakaken tetembungan ingkang gadhah teges
ingkang kirang prayogi.

151. Tembung khair, punika tegesipun ingkang lugu saé, déné rahmah tegesipun wantah wilasa.
Kakalihipun punika ing ngriki mengku teges wahyuning Pangéran, awit inggih barang saé punika,
ingkang titiyang Yahudi sami boten lila manawi katurunaken dhateng titiyang Muslimin, sarta inggih
wilasa punika, ingkang para Muslimin kapiji ngampil (AH).

152. Limrahipun dhawuh punika dipun anggep dados wawatonipun paham “nasikh lan mansukh,”
inggih punika pamanggih ingkang mastani bilih sawenéh ayating Quran kasuwak déning ayat
sanesipun. Pasulayanipun para ngulami ingkang sami nganggep wontenipun “nasikh lan mansukh”
wau, ing dalem bab anggenipun mastani pundi ayat ingkang kasuwak, punika sampun mratandhani
manawi “nasikh lan mansukh” punika salugunipun boten wonten. Saweneh anggadhahi paham bilih
ayat ingkang kasuwak wau namung wonten gangsal, san¢sipun malih mastani ngantos atusan. Manawi
kaparanyata wonten ayating Quran ingkang kasuwak tumindakipun, mesthinipun ing babagan pundi
ayat ingkang kasuwak, rak sami sarujuk pahamipun, boten prabéda lan anggénipun sami sarujuk
amastani bilih ayat-ayat wau inggih sapéranganing wahyunipun Pangéran. Dados pasulayanipun para
ingkang sami gadhah paham ing wontenipun “nasikh lan mansukh” ing dalem prakawis wau, punika
sampun mratandhani kanthi terang, manawi paham “nasikh lan mansukh” tumrap ayating Quran,
punika namung awawaton panginten-inten blaka. Déné ingkang sampun kelampahan makaten menggah
ing sajatos-jatosipun: sawenching tiyang margi saking boten saged anggathukaken ayat satunggal
kaliyan ayat satunggalipun, lajeng mastani manawi salah satunggal dipun suwak déning satunggalipun;
nanging tumrapipun ingkang saged anggathukaken, lajeng boten mastani manawi ayat ingkang
satunggal kasuwak déning ayat satunggalipun. Ingkang nama margi ingkang leres punika manawi
angsal dalil saking Kanjeng Nabi bilih wontenipun ayat ingkang kasuwak punika pranyata wonten
aluranipun saking Kanjeng Nabi, mangka kedahipun ngemungaken manawi awawaton punika

kémawon, paham “nasikh lan mansukh” punika kénging kaanggep. Lah punika nalaripun malih, déné
paham “nasikh lan mansukh” tumrap ayating Quran punika boten kénging kaanggep.

Manawi ayat ingkang saweg dipun rembag punika dipun laras kaliyan suraosing dhawuh ing
saderéng lan ing sasampunipun, ing ngriku cetha manawi ingkang katuju ing pangandika punika
titiyang Yahudi. Ruku’ kakalih ingkang sampun, kilap kathah kilap sakedhik, sampun ngrembag bab
prakawis anggénipun titiyang Yahudi sami angemohi wahyunipun Kanjeng Nabi Muhammad, inggih
punika: sami boten purun nganggep dhateng wahyu énggal ingkang boten kaparingaken dhateng tiyang
Israil. Bab punika kasebutaken kanthi cetha wonten ing ayat 90 lan 91 makaten: “Ala barang papayoné
olehé padha ngedol jiwané — déné padha ngafiri barang kang diturunaké déning Allah, saking
kemropok, déné Allah nurunaké wilasa-Né marang kawula-Né kang dadi kapareng-E,” “Padha calathu:
Aku padha angestu marang apa kang katurunaké marang aku; lan padha ngafiri marang saliyané iku.”
Bab punika ugi, taksih dipun lajengaken, titiyang Yahudi taksih katuju ing pangandika. Pawadanipun:
punapa perlunipun déné wahyu sanesipun katurunaken dhateng Kanjeng Nabi Muhammad, lan punapa
perlunipun angger-angger ingkang isi saréngat énggal kagiyaraken? Panampik kados makaten punika
perlu dipun paringi wangsulanipun. Wangsulan punika sapérangan sampun kaparingaken kasebut ing
ayat 105, tuwin sapérangan malih kasebut ing ayat ingkang nembé dipun rembag punika. Ing dhawuh
ingkang sapisan para titiyang Yahudi sami dipun pangandikani, bilih Gusti Allah milih ing tiyang
ingkang dipun karsakaken ngampil wahyu-Nipun. Dhawuh ingkang kaping kalih mangandikakaken,
manawi wonten satunggaling saréngat (inggih punika saréngat Yahudi) kasuwak, ingkang langkung saé
katimbang punika katurunaken lumantar Kanjeng Nabi Suci. Tembung dyah ingkang jawinipun ayahan
utawi timbalan, ing ngriki boten ateges ayating Quran Suci, nanging ayahan utawi angger-angger
ingkang kaparingaken dhateng titiyang Yahudi. Ayat candhakipun wigatos dhawuh anggatosaken
dhateng angger-anggering kudrat, ingkang tumindak ing sagung bawana punika. Punapa boten sampun
kanyataan ing dalem sagung kudrat, bilih kawontenan ingkang lami punika mesthi kasantunan ingkang
énggal, ingkang awon kasantunan ingkang saé¢? Awit saking punika dados nama sampun samesthinipun
kémawon, manawi saréngat Musa, ingkang bakunipun kaparingaken namung tumrap dhateng
satunggaling bangsa, ing jaman ingkang tartamtu, tuwin ingkang namung nyekapi kanggé
kabetahanipun bangsa wau, punika kasantunan kaliyan angger-angger anyar ingkang ajajagadan, inggih
punika angger-angger (saréngat) Islam. Angger-angger ingkang sampun kina, sapérangan sampun
dipun supekaken, ingkang taksih wonten sapunika dipun suwak, perlu kasantunan ingkang langkung
saé, tuwin ingkang ing dalem sawenehing prakawis sami kaliyan ingkang sampun. Dados cetha manawi
ingkang dipun karsakaken dhawuhing ayat punika: suwakan saréngat Yahudi, awit pratélan punika
minangka jawaban dhateng panampikipun titiyang Yahudi, babar pisan boten wonten ingkang
nyebutaken bab suwakan tumrap ayat-ayatipun Quran. Mirsanana ugi 16: 101, ingkang ugi nunggil
suraos kaliyan ayat punika; nanging dhawuh ing 16: 101 wau anggenipun katurunaken wonten ing
Makkah, milanipun saged-sagedipun namung mengku maksud suwakan tumrap saréngat ingkang
rumiyin-rumiyin, jalaran piprincénipun angger-angger Islam, punika anggénipun katurunaken wonten
ing Madinah, dados boten saged yén wonten suwakan tumrap ayat-ayating Quran ing Makkah. Dalasan
para ingkang sami gadhah paham bab “nasikh lan mansukh,” punika ugi anggadhahi panganggep bilih
boten wonten ayat Makkiyah ingkang nyuwak ayat sanésipun. Kados prayogi dipun wewahi
katerangan, bilih dhawuh ingkang mungel sapadhané iku, punika saged ugi ingkang dipun karsakaken
piweca ing Pangandharing Toret 18: 18.

110 Lan padha anjumenengna
salat lan ambayara zakat, lan saba-
rang kabecikan tumrap awakira
kang wus padha sira lakoni
dhingin-dhingin, iki bakal sira
temu ing ngarsaning Allah; sayekti
Allah iku ngudaneni sabarang
panggawénira.

111 Lan dheweké padha cala-
thu: Ora ana kang bakal malebu
ing taman kajaba sapa sing Yahudi
utawi Nasrani. Iki mung gagasané.
Sira calathua: Gelaren tandha
yektimu, yen sira iku padha wong
temen.

153. Ingkang katuju pangandika ing ngriki para Yahudi, jalaran para titiyang wau ingkang asring
adamel sekeling panggalihipun Kanjeng Nabi Musa sarana nyuwun ingkang manéka-néka tuwin
ngaturaken pitakénan mawarni-warni. Dhawuh sapa sing milih kafir tinimbang iman, punika boten
ateges kafir lajeng dados iman, nanging kosokwangsulipun, inggih punika saking iman dados kafir,
awit saking punika dhawuh punika ugi mathuk tumrap titiyang Yahudi.

154. Hatta punika tarkadhang ateges supaya, murih, nunggil teges kaliyan tembung kai (Mgh-LL).

155. Allah mitedahaken dhawuh-Ipun, punika tegesipun: Allah andhawahaken sa¢stu pancasan-
Ipun siksa ingkang kedah kasandhang déning para titiyang wau margi saking anggénipun sami murang-
yekti. Dados ingkang dipun karsakaken punika dhumawahing siksa ingkang jalaran saking tindakipun
ingkang awon para titiyang wau. Utawi ingkang dipun karsakaken “paréntahé Allah” punika
jumenenging panguwaosipun para Muslimin ing nagarinipun. Manawi sami ngapunten mengsahipun
lan mintonaken alusing bubudénipun, piyambakipun mesthi badhé saged maris nagari.

RUKU’ 14
Tuntunan sampurna namung wonten ing Islam

113. Boten wonten agami ingkang boten wonten saénipun. 114, 115. Ingkang ngrisak
masjid dipun kawonaken. 116, 117. Anganggep Gusti Allah apuputra punika boten
angakeni kasampurnanipun Gusti Allah. 118, 119. Panedha wedharing sabda. 120, 121.
Islam suka tuntunan sampurna.

113 Wong Yahudi padha cala- ‘%&éé‘/’d\ Wil :":s);;fa:j‘qjg;

thu: Wong Nasrani iku ora ana P

barang (becik) sing dienut, lan '&é’,’@gﬁﬁg)ﬁtd\iﬁ
wong Nasrani padha calathu: IRV IRYT 53748 &

156. Titiyang Yahudi lan titiyang Nasrani dipun pangandikani, pangakenipun bilih namung titiyang
Yahudi lan titiyang Nasrani piyambak ingkang saged manggih karahayon, punika ngayawara. Tuking
karahayon ingkang sajati, punika ngemungaken sumarah dhumateng Allah ingkang kalayan ambabar
pisani tuwin nindakaken pandamel saé dhateng titah-Ipun; sarta inggih makaten punika tegesipun Islam

miturut Quran Suci punika. Dhawuh ingkang mungel a\:\\ ~AReg N .} makaten ugi
L’g‘\Z E w‘ tembung wajh ing ngriku boten ateges rai, nanging ingkang dipun karsakaken

“badan sakojur, awit rai punika péranganing badan ingkang mulya piyambak™ (Yal-LL), utawi tembung
wajhi punika ateges awakku (TA). Tembung wajh ugi ateges adhep, margi, maksud, utawi tuju.

Agami ingkang kawulangaken déning Quran, punika namanipun Is/dm; “Islam” punika saking
tembung aslama, jawinipun sumarah, tegesipun ingkang lugu nyumarahaken badanipun utawi
masrahaken badanipun (M, Q, LL). Dados agami Islam punika agami sumarah ingkang kalayan
ambabar pisani dhateng Allah. Katranganipun ingkang panjang kula aturi mirsani katrangan angka 400,
inggih punika ing katranganipun tembung Isl/dm.

157. Tembungipun ingkang asli L’)"“" é; Tembung ‘ald ing dalem ukara ingkang kados makaten
wau ateges cocog (nunggil), kados déné ing paribasan (..6)).5 orY L}: o LJY  ingkang
jawinipun wong akeh iku sing dienut cocog utawi nunggal karo agamané ratuné (LL); déné tembung

syai’, ingkang tegesipun asli barang, ing ukara ingkang makaten wau ateges barang ingkang pantes
kamanah, utawi barang ingkang wonten aosipun, utawi barang ingkang saé, kados déné ing paribasan

C_SH wd (LL).

158. Ing ngriki titiyang Yahudi lan titiyang Nasrani dipun cacad anggénipun gadhah tindak kados
tindakipun tiyang bodho, inggih punika boten purun ngakeni sadaya kasaénan ingkang dumunung ing
satunggal-tunggaling golongan kakalih wau, nadyan para titiyang wau sami déné dados pandherekipun
Kitab satunggal, inggih punika kitab Prajanjian Lami. Quran boten kados makaten, wangsul angakeni
bilih sapéranganing kasunyatan pranyata pinanggih wonten ing sadaya agami. Agami Islam
angundhangaken tatales ingkang jembar bab kasunyatan ingkang pinanggih ing sadaya agami, punika
anggumunaken sanget, manawi dipun engeti bilih agami Islam punika lahiripun wonten ing nagari
ingkang boten naté sasambetan kaliyan jagad ing sajawinipun, malihipun piwulang wau
kaundhangaken déning satunggaling tiyang, ingkang déréng naté maos kitab sucinipun agami sanes, tur
ing nalika jaman agami kakalih ingkang taksih sadhérek wau sami dakwa dinakwa sepen ing
kasunyatan.

159. Nasib ingkang badhé dipun sandhang déning para ingkang sami ngalang-alangi titiyang
Muslimin nembah dhateng Allah wonten ing masjid-masjid, kawecakaken wonten ing ngriki. Nasib
ingkang kasandhang sa¢stu déning para mengsahipun Islam, punika dados pasaksén ingkang cetha ing
kayektenipun piweca punika. Para titiyang Yahudi ingkang sami manggen ing Madinah, ingkang tansah
ngetog rékadayanipun badhé nyirnakaken Islam, punika manawi boten kéndhang tur kalayan nandhang
asor, inggih sami tiwas ing salebetipun sami ambudidaya nyirnakaken Islam. Para titiyang musyrik,
utawi titiyang Quraisy, ingkang sami ngawisi para Muslimin lumebet dhateng masjid suci ing Makkah,
ing wasananipun ugi sami teluk pasrah bongkokan tuwin sumungkem dhateng para titiyang ingkang
suwaunipun dipun kuya-kuya, ingkang boten sanés sababipun kajawi margi saking anggeénipun sami
manembah dhateng Allah. Kanyataaning wahananipun piweca ingkang sapisan, inggih punika bagéané
ana ing donya asor, punika dados tandha yakti ingkang cetha ing kayektening piweca ingkang kaping
kalih, inggih punika bagéané ana ing akhirat siksa kang gedhé.

160. Ayat punika boten sasambetan kaliyan prakawis adhepipun tiyang manawi saweg nindakaken
sembahyang, awit bab punika badhé dipun rembag ing wingking. Panginten manawi dhawuh punika
gagayutan kaliyan babagan wau, lepat, déné lepatipun wau jalaran anggénipun nyuraos dhawuh punika
boten mawi kacocogaken kaliyan suraosing ayat nginggilipun lan ngandhapipun. Ayat ingkang sampun
mecakaken bilih para titiyang ingkang sami nganiaya dhateng titiyang Muslimin mesthi badhé manggih
asor; déné ayat punika mecakaken badhé kamenanganipun para Muslimin, ingkang margi
kamenanganipun wau para mengsah badhé sami nandhang asor. Wekasaning ayat ingkang mungel

Allah iku Kang jembar paparing-E, Ngudanéni, punika ugi ngiyataken panyuraos ingkang makaten
wau. Para Muslimin, ingkang sampun sami kécalan sadaya barang darbeékipun tuwin nandhang
kikirangan ingkang sanget, kaparingan janji manawi badhé tampi paparing kathah sanget. Dhawuh
ingkang mungel menyang ngendi baé adhepira, iya mrono tujuné Allah, punika kalayan cetha mengku
janjining Pangéran, bilih sadaya papalang ingkang ngalang-alangi marginipun para Muslimin mesthi
badhé sumingkir tuwin kamenangan mesthi badhé tutwingking para Muslimin. Panyuraos sanes
makaten: dadalan endi baé kang sira enggo lumayu, déné ingkang katuju ing dhawuh para ingkang
sami damel risak masjid-masjid (AH).

Tembung wajh ing ngriki ateges rai utawi ener, maksud utawi tuju ingkang dipun turut, utawi arah
ingkang katuju utawi kaadhepaken (TA-LL). Miturut Rgh tembung wau ateges adhep.

161. Wonten ing dhawuh ngriki piwulang Nasrani bab Allah puputra kabantah, makaten ugi
panganggepipun titiyang kafir Arab ingkang mastani bilih para malaikat punika putranipun Pangéran.
Saweneh tiyang Yahudi ugi ngaji-aji ingkang ngantos kados makaten wau dhateng Nabi ‘Uzair.
Tetembungan: subhdnahu punika mesthi dipun agem kanggé nerangaken bilih Pangéran punika suci
saking sadaya sifat boten sampurna, kados ingkang pinanggih wonten ing titah punika sadaya, sarta
mesthi kasebutaken saben mangandikakaken bab piwulang Allah puputra, perlunipun kanggé
anedahaken bilih nyifati Pangéran kagungan putra, kalayan panyuraos walaka, punika nama nyifati
Panjenenganipun kalayan sifat ingkang boten sampurna, kados déné ingkang pinanggih wonten ing
manusa punika. Déné kanggenipun tembung wau kalayan entar, punika asring nuwuhaken kaléntuning
panampi, jalaran sadaya ingkang gumelar ing langit-langit lan ing bumi, punika menggah ing sajatos-
jatosipun putra-Nipun, kalayan mengku suraos entar, awit sadaya para malaikat tuwin para manusa
punika sami déné titah-Ipun. Sami déné anggenipun dados titah, para malaikat lan para manusa punika
sami déné mijil saking asta-Nipun. Piwulang Allah puputra punika kasebutaken ing ngriki bilih
cengkah kaliyan agami ingkang andhawuhaken sumarahipun sadaya tiyang ingkang kalayan ambabar
pisani, ingkang mesthi kémawon lajeng boten ambetahaken juru-pantawis barang.

162. Tembungipun ingkang asli badi’, ingkang kénging kanggé mastani “barang ingkang kadamel”
lan kénging kanggé mastani “ingkang damel.” Satunggaling barang punika kénging kawastanan badi’,
manawi boten sami kaliyan sadhéngah barang ingkang sampun wonten ing saderengipun; tawin badi’
ugi ateges ingkang damel utawi ingkang ngawontenaken utawi ingkang nitahaken sapisanan tuwin
boten niru barang ingkang sampun wonten ing saderéngipun (LL).

163. éf - /', G;{ Punika asring kasebutaken wonten ing Quran Suci kanggé mangandi-

kakaken lekasipun Allah anitahaken saha anyirnakaken sadaya barang. Punika minangka wangsulan
dhateng para ingkang sami anggadhahi panganggep, kados déné para titiyang Ariya Samaj, bilih
anggeénipun Allah nitahaken sadaya barang punika taksih mawi gumantung ing wontenipun gurubakal
wadhag, jiwa tuwin nglarasaken sifat-sifatipun. Saumpami Pangéran punika boten kuwaos damel
barang tanpa gurubakal wadhag, mesthi Panjenenganipun inggih boten kuwaos midhanget tuwin
mirsani tanpa gurubakal wadhag wau. Bukti sanésipun malih ingkang kawarsitakaken ing dhawuh

ngriki, inggih punika: manusa, ingkang manawi badhé damel punapa-punapa taksih ambetahaken
gurubakal wadhag, punika inggih taksih ambetahaken conto minangka kanggé tuladha anggénipun
badhé dadamelan; nanging Pangéran boten ambetahaken dhateng kalih-kalihipun wau sadaya. Nanging
ayat punika sajakipun ingkang dipun karsakaken langkung mligi bab prakawis éwah-éwahan ingkang
dipun wontenaken déning Kanjeng Nabi. Tumrapipun manusa, sajakipun mokal sagedipun kelampahan,
nanging Allah sampun amasthi punika. Kanyataanipun, éwah-éwahan ingkang dipun wontenaken
déning Kanjeng Nabi Suci, punika angédab-édabaken sanget, ngantos kénging winastan bumi lan
langitipun jazirah Arab ingkang lami kasantunan ingkang énggal gres.

164. Para titiyang kafir sami ambangkang boten purun nganggep kayekténipun Islam, kajawi
manawi Allah piyambak ngandika dhateng para titiyang wau, ingkang supados samia angsal tandha
yekti bilih Panjenenganipun pranyata anurunaken timbalan-Ipun dhateng manusa, utawi manawi para
titiyang wau kaparingan pasaksén. Pasaksén ingkang asring kasuwun, inggih punika siksa ingkang
sampun kaancamaken, sarta rehning ing ngriki ingkang kawecakaken dhateng titiyang wau anggénipun
sami badhé nandhang asor wonten ing donya punika (ayat 114), mila ingkang kasuwun punika inggih
dhumawahing siksa wau, ingkang supados dados pasaksen ing kayektenipun Kanjeng Nabi. Dhawuh
wangsulanipun panyuwun warni kalih wau kasebut wonten ing ayat 119, jalaran rehning panjenengan-
ipun wau dados juru-wartos bibingah, mila Kanjeng Nabi Suci dhawuh dhateng para titiyang wau,
manawi purun sami nuceéni badanipun piyambak sarana napak tilas padhanipun, Allah mesthi kapareng
ngandika dhateng piyambakipun, tuwin réhning panjenenganipun punika dados juru-pepenget, mila
panjenenganipun paring pépénget dhateng para titiyang wau, bilih sami badhé dipun dhawahi bebendu,
manawi sami ambeguguk wonten ing marginipun piyambak ingkang awon punika.

RUKU’ 15

Prajanjian kaliyan Nabi Ibrahim

122, 123. Pepesthénipun para turun Israil. 124. Kanjeng Nabi Ibrahim kadadosaken
panuntun ruhani. 125. Anggenipun anucéni Ka’bah sarta kertanipun. 126-129. Makkah
kadadosaken punjer tumrap Nabi ingkang miyos saking nglebetipun darah Isma’il .

122 E, para turuning Israil, pa-
dha ngélingana nugraha-Ningsun
kang wus Ingsun nugrahakaké
marang sira lan anggon-Ingsun
wus amunjulaké sira ngungkuli
sakehing bangsa.’

165. Dhawuh punika kanthi cetha mengku pangancam siksa ingkang calon badhé andhawahi para
mengsahipun Islam.
166. Ingkang dipun karsakaken para Muslimin; déné Kitdb, punika Kitib Quran (AH). I’AB

nerangaken dhawuh

‘/)5,

bl B2 (282
EViyNTE S5 oY

punika ateges padha netepi kitab iku kalawan

sanyatané (1J). Awit tembung tald, punika ateges netepi, utawi manut miturut. Mirsanana LL, ing
ngriku mawi nyebutaken wawaton warni-warni.

167. Tegesipun: Kanjeng Nabi Ibrahim punika jalaran saking anggénipun netepi sadaya
dhawuhipun Pangéran kanthi temen-temen, kaparingan ganjaran sarana kadadosaken panuntunipun

manusa. Jalaran dados panuntunipun ruhani umat ageng titiga ing jagad punika, Kanjeng Nabi Ibrahim
punika inggil piyambak lenggahipun wonten ing antawisipun para gugununganipun agami-agami.
Sasampunipun ngrembag kalayan jalentréh bilih satunggaling nabi saking dharah Isma’il rawuh
sayektos, cocog kaliyan piwecanipun nabi-nabi Bani Israil, sapunika Quran Suci nglajengaken
wasitanipun, bilih rawuhipun satunggaling nabi ing tanah Arab, punika sampun mesthi, boten kénging
boten, jalaran sampun kajanjékaken dhateng luluhuripun, inggih punika Kanjeng Nabi Ibrahim.

168. Anggenipun mabeni titiyang Israil makaten: Kanabian punika kedah tetep wonten ing dharah
Isra’il , sarta nabi ingkang kajanjékaken wonten ing Pangandharing Toret 18: 18 punika inggih kedah
tiyang Israil. Ing ruku’ punika para titiyang Israil wau sami dipun pangandikani, bilih prajanjian wau
boten kaliyan Israil (Kanjeng Nabi Ishaq), nanging kaliyan Kanjeng Nabi Ibrahim tuwin Kanjeng Nabi
Isma’il, awit saking punika turun Isma’il lan turun Ishaq kedah sami-déné binarkahan. Anggénipun
mabeni titiyang Yahudi tuwin titiyang Nasrani bilih prajanjian kaliyan Isma’il punika namung asifat
dun-yawi, punika boten wonten watonipun. Kajawi saking punika, wawaton-wawaton ing ngandhap
punika ambuktekaken bilih prajanjian wau mengku kakalihipun, inggih punika Isma’il tuwin Ishaq. (1)
Janji badhé maringi barkah dhateng Kanjeng Nabi Ibrahim satedhak turunipun, punika anggénipun
kaparingaken saderéngipun Kanjeng Nabi Isma’il lan Kanjeng Nabi Ishaq kawiyosaken: “Sira nuli
bakal Suntangkar-tangkaraké dadi bangsa sagelengan gedhé, sarta Sunbarkahi, lan jenengira
Sundadekaké luhur, apa maneh sira dadia marganing barkah ...... Sarta sira bakal dadi margané sakehé
turuning manusa ing bumi padha binarkahan” (Purwaning Dumados 12: 2, 3). (2) Janji ingkang
kaparingaken dhateng Kanjeng Nabi Ibrahim bab anggénipun badhé katangkar-tangkaraken tedhak
turunipun, punika sami kaliyan janji ingkang kaparingaken dhateng Siti Hajar ing bab Kanjeng Nabi
Isma’il nalika panjenenganipun wau ngandhutaken Kanjeng Nabi Isma’il: “Abraham banjur dituntun
marang ing jaba banjur didhawuhi mangkéné: Sira tumengaha marang langit; lintangé wilangen,
manawa sira bisa. Nuli sinambetan maneh, dhawuhé: Iya samono bakal cacahé turunira” (Purwaning
Dumados 15: 5). “Karo maneh pangandikané sang malaikaté Yéhuwah (dhateng Siti Hajar): Wijinira
bakal Suntangkar-tangkaraké kang akeh banget, kongsi ora kena diwilang marga déning kehé”
(Purwaning Dumados 16: 10). (3) Prajanjian wau kadamel malih kaliyan Kanjeng Nabi Ibrahim
sasampunipun miyos Kanjeng Nabi Isma’il, mangka Kanjeng Nabi Ibrahim sampun boten kagungan
pangajeng-ajeng badhé kagungan putra kakung malih, punapa déné inggih boten wonten janjining
Pangéran ingkang anjanjekaken bilih panjenenganipun badhé kagungan putra malih ingkang miyos
saking Siti Sarah; déné janji ingkang kasebut ing Purwaning Dumados 15: 4: “Kang mesthi dadi ahli
warisira: iya kang bakal tumurun saka ing awakira” punika sampun kanyataan wahananipun déning
wiyosipun Kanjeng Nabi Isma’il. Janji wau kasebut wonten ing Purwaning Dumados 17: 2-6: “Déné
karsanipun anetepaké prasetya-Ningsun kalawan sira, sarta anangkar-nangkaraké kang akeh banget
marang sira ..... Tuwin sira Sundadékaké babranahan luwih akéh, kongsi dadi bangsa pirang-pirang,
sarta kang tumuwuh saka ing sira bakal ana uga kang padha jumeneng raja.” (4) Prajanjian wau dipun
énggalaken malih kaliyan Kanjeng Nabi Isma’il ing sasampunipun Kanjeng Nabi Ishaq kaparingan
janji: “Déné ingatasé Isma’il iku iya Ingsun anyembadani panyuwunira, wruhanira: dheweké iya
Sunbarkahi, bakal Sundadekaké babranahan sarta Suntangkar-tangkaraké kang akéh banget, bakal
anurunaké ratu rolas tuwin Sundadekaké bangsa sagelengan gedhé” (Purwaning Dumados 17: 20).
Perlu dipun peéngeti bilih Pangéran nyembadani Kanjeng Nabi Ibrahim ing atasipun Kanjeng Nabi
Isma’il, punika ingkang dipun karsakaken panyuwunipun Kanjeng Nabi Ibrahim ingkang kasebut ing
Purwaning Dumados 17: 18: “Ah, mugi Isma’il kalilana gesang wonten ing ngarsa Tuwan,” sarta
punika nedahaken manawi Kanjeng Nabi Isma’il punika wonten ing ngarsanipun Pangéran tiyang tulus.

125 Lan nalikané Ingsun anda- b{Zag e CRE AL 23 a2 2y 0

marang Ibrahim sarta Isma’il,
pangandika-Ningsun: Sucékna pa-
daleman-Ingsun' kanggo kang

(5) Janji ingkang kaparingaken dhateng Kanjeng Nabi Isma’il punika sifatipun boten wonten bédanipun
kaliyan janji ingkang kaparingaken dhateng Kanjeng Nabi Ibrahim: kakalihipun sami badhé
binarkahan, kakalihipun sami badhé dipun dadosaken babranahan, turuning kakalihipun badhé dipun
damel tangkar-tumangkar kathah sanget, tedhak turunipun badhé wonten ingkang jumeneng ratu tuwin
kakalihipun sami pinaringan janji manawi badhé dipun dadosaken bangsa ingkang ageng. Boten
wonten saprakawis kémawon, ingkang kajanjekaken dhateng Kanjeng Nabi Ibrahim, ingkang boten
dipun janjekaken dhateng Kanjeng Nabi Isma’il. (6) Prajanjian wau ingkang tumrap darah Ibrahim
dipun tetepi sanget déning tedhak turunipun Kanjeng Nabi Ishaq tuwin tedhak turunipun Isma’il.
Miturut Purwaning Dumados 17: 10 “Prasetya-Ningsun kang kalawan sira lan sawijinira ing
sapungkurira, kang Sun dhawuhaké anetepi, iku lakuné mangkéné: sakehé panunggalanira kang lanang
padha tetaka.” Lah, tetak punika tatacaranipun titiyang Israil tuwin titiyang Isma’il. Dados sampun
terang manawi janjinipun Pangéran punika kaparingaken dhateng bangsa kakalih wau. (7)
Kaleksananing janjinipun Pangéran wau kanyataanipun inggih nyrambahi bangsa kakalih wau. “Apa
déné tanah panggonané panglembaranira, ing tanah Kanaan iku bakal Sun paringaké marang sira lan
marang wijinira ing sapungkurira, dadi ebeké kang langgeng, sarta Ingsun dadi Allahé wijinira iku”
(Purwaning Dumados 17: 8). Lah, manawi janji punika namung kaparingaken dhateng tedhak
turunipun Kanjeng Nabi Ishaq thok, janji badhé andarbé tanah Kanaan langgeng salaminipun, punika
lajeng nama wuk wiwit nalika jaman lahiripun agami Islam, dadosipun tanah Kanaan punika lastantun
kadarbé salaminipun wonten ing tanganipun darah Kanjeng Nabi Ibrahim, jalaran sareng titiyang
Yahudi, utawi inggih wawakilipun, inggih punika titiyang Nasrani, boten pantes andarbeni tanah suci
margi saking boten tulusipun, tanah suci wau lajeng kaparingaken dhateng bangsa Arab, inggih punika
tiyang Bani Isma’il, sarta dumugi dinten punika tanah suci wau taksih lastantun wonten ing tanganipun
titiyang Muslimin, inggih wawakiling darah Isma’il ingkang sajati.

169. Para mufassirin béda-béda pahamipun, punapa ta magami Ibrahim utawi papan panjumene-
nganipun Kanjeng Nabi Ibrahim punika. Saweneh mufassir ngandika manawi tegesipun: ngibadah haji,
sansipun kagungan pamanggih manawi punika panggenan ingkang kanggé klempakan para titiyang
ingkang sami ngibadah haji, sanésipun malih gadhah pamanggih maqam Ibrahim punika
sagemblenging papan suci (masjid suci). Sawenehipun ngandika manawi punika namanipun panggenan
ing salebetipun masjid suci, ingkang nalika jamanipun Kanjeng Nabi Suci misuwur kanamakaken
makaten wau, sarta ingkang lastantun kanamakaken makaten wau (AH, L). “Punika griya alit dipun
uwat-uwati mawi cagak nem iji watawis 8 pecak inggilipun, ingkang sekawan mawi dipun kupengi ing
pagertosan ingkang adi wiwit nginggil dumugi ngandhap, antawisipun cagak kakalih ingkang wingking
blak-blakan; ing salebeting pager wonten godhagan watawis 5 pecak pasagi, cariyosipun isi séla suci
ingkang kanggé ancik-ancik Kanjeng Nabi Ibrahim nalika ngedegaken Ka’bah” (Rodwell-Burcknardt).
Miturut Imam Hasan, mushalld, jawinipun papan sembahyang, punika ingkang dipun karsakaken
giblah, inggih punika ener ingkang kaadhepaken manawi nindakaken salat (Rz). Dados ingkang
kadhawuhaken wonten ing ayat ngriki punika bab prakawis Ka’bah dipun anggé giblah.

170. Nitik dhawuh ingkang maréntahaken dhateng Kanjeng Nabi Ibrahim tuwin Kanjeng Nabi
Isma’il supados nucekaken “Padaleman-Ingsun” (Arabipun: Baitulldh lan Beth-el tumrap ing Bébel)
tumrap para ingkang sami jiyarah mriku tuwin tumrap ingkang sami wonten ing ngriku, punika
nandhakaken bilih Ka’bah utawi Baitulldh punika sampun wonten wiwit saderengipun Kanjeng Nabi

Ibrahim wonten ing ngriku. Pamanggih punika angsal pasaksen saking dhawuh ingkang kasebut ing 3:
95, bab prakawis Ka’bah punika “Padaleman Wiwitan” ingkang kadamel wonten ing bumi kanggé
manembah Allah, makaten ugi saking dhawuh ingkang kasebut ing 22: 29 tuwin 33, ingkang
namakaken Ka’bah punika: “Padaleman Kuna.” Tuwan Sir William Muir, kasebut wonten ing
bubukaning buku karanganipun “Life of Muhammad,” ngakeni bilih Ka’bah punika wontenipun
sampun kina sanget. Ing ngandhap punika pepethikan sawatawis panjang saking buku wau, supados
dados pasaksen, bilih nadyan silih panyela saking fihak lawan meksa ngakeni dhateng leresipun
pamanggih ing nginggil wau. Tuwan wau nerangaken: “Kawujudanipun agami Makkah ingkang baku
punika sampun wiwit kinaning makina sanget ....... Watawis satengah abad sadéréngipun taun Maséhi,
Diodorus Siculus damel péngetan ingkang nerangaken tanah Arab ing sapinggiring Saganten Abrit
makaten: “Ing nagari ngriku wonten candhinipun ingkang dipun mulyakaken sanget déning titiyang
Arab.” Tetembungan punika tamtunipun ingkang dipun kajengaken Padaleman Suci ing Makkah,
jalaran sasumerep kita boten wonten sanesipun malih ingkang umum dipun mulyak-mulyakaken
makaten wau ...... Cicriyosan gethok-tular nyariyosaken bilih Ka’bah punika sampun wiwit jaman
kinaning makina dados papan panggénanipun ngibadah haji saking saindhenging tanah Arab, kadosta:
saking Yaman tuwin saking Hadlaramaut, saking gisiking Teluk Persi, saking seganten wedi Siriyah,
tuwin saking sakukubaning Hira’ tuwin Mésopotamia ingkang tebih punika, para titiyang sami byuk-
byukan dhateng Makkah ing saben taun. Nitik samanten wiyaring tebanipun ingkang sami mulyakaken,
nandhakaken manawi wontenipun punika sampun wiwit ing jaman kinaning makina.”

Punapa pupuntoning pamanggih makaten punika cengkah kaliyan cicriyosan Arab ingkang sampun
misuwur, ingkang anggayutaken asma Ibrahim tuwin Isma’il kaliyan Ka’bah? Leres, miturut cicriyosan
Arab wau Ka’bah punika sampun wonten saderengipun Kanjeng Nabi Ibrahim, ananging punika boten
teka ateges bilih Kanjeng Nabi Ibrahim boten naté jiyarah mriku. Pratélan ing dalem Quran nedahaken
bilih Kanjeng Nabi Ibrahim tuwin Kanjeng Nabi Isma’il sami nucéni Padalemanipun Pangéran wau
saking panembah brahala, sarta panjenenganipun sakaliyan ugi ngedegaken tatalesipun (ayat 127).
Nanging punika boten sanes kajawi namung ateges ambangun padaleman wau; déné gagayutanipun
asmanipun priyagung kakalih wau kaliyan Padaleman Suci, dumugi ing dinten punika taksih lastantun
wontenipun, tur kalayan wujud ingkang kénging ginrayang, inggih punika Maqam Ibrahim. Langkung-
langkung manawi cicriyosan gethok-tular punika saged ambuktekaken ing bab prakawis kinanipun
Padaleman Suci wau, punapa déné boten saged ambuktékaken sasambetanipun asma Ibrahim tuwin
Isma’il kaliyan Padaleman Suci wau? Manawi cicriyosan gethok-tular ingkang satunggal kaanggep
kénging pinitados lan kaanggep kina, satunggalipun mesthi inggih makaten. Tuwan Sir William Muir
ngaken bilih: “punika sanés cariyos damel-damelanipun tiyang Muslimin, wangsul punika
panganggepipun titiyang Makkah ingkang sampun kalimrah wiwit jaman sadéréngipun Nabi
Muhammad. Awit manawi botena makaten yekti boten badhé kasebutaken ing dalem Quran kados déné
gelar yekti ingkang sampun umum dipun akeni, sarta malih yekti boten badhé kelampahan wonten
sawenehing papan ing sacelakipun, kados déné ingkang sampun kita sumerapi punika.” Namung
wonten saprakawis ingkang ngodhengaken tuwan Muir, inggih punika: wontenipun Padaleman Suci
punika sampun langkung kina kaliyan jamanipun Kanjeng Nabi Ibrahim tuwin Kanjeng Nabi Isma’il.
Nanging, kados déné ingkang sampun kula terangaken ing nginggil, bab prakawis langkung kinanipun
punika boten teka lajeng boten ambuktekaken gagayutaning asmanipun luluhur kakalih wau kaliyan
Padaleman Suci. Bab gagayutanipun asmanipun Kanjeng Nabi Isma’il kaliyan tanah Arab, punika gelar
yekti ingkang sampun cetha boten kénging pinaiben malih, jalaran Kédar (putranipun kakung Kanjeng
Nabi Isma’il, Purwaning dumados 25: 13) punika wonten ing serat-serat Prajanjian Lami mesthi ateges
tanah Arab (Zabur 120: 5, Isayah 42: 11, 60: 7 tuwin sanés-sanésipun).

Langkung-langkung cariyos katundhungipun Kanjeng Nabi Isma’il lan Siti Hajar, punika menggah
ing bakuning cariyos pancen cetha nyata leres, sanajan piprincéning cariyos, kados ingkang
kasebutaken ing Purwaning Dumados, punika boten kénging kaanggep leres, awit kacariyosaken bilih
nalika Kanjeng Nabi Ibrahim ngesahaken Siti Hajar, panjenenganipun namung kabektanan roti tuwin
toya sagendul, sajak namung badhé dudunung wonten ing dusun ing sacelakipun ngriku kémawon. Siti

126 Lan nalikané Ibrahim mun-
juk:  Pangéran kawula, mugi
punika Tuwan dadosaken nagari
ingkang aman, sarta mugi tiyang-
ipun ingkang sami angestu ing
Allah tuwin dinten akhir Tuwan
rejekeni wowohan, Panjenengané
ngandika: Dalasan sapa sing kafir
uga Ingsun paringi kasenengan
sawatara suwéné, tumuli Ingsun
giring marang siksa geni; sarta iki
enggon kawusanan kang ala.

127 Lan nalikané Ibrahim karo
Isma’il'’** angadegaké témboking
Dalem iku: Pangéran kawula, mugi
Tuwan anampenana ing kawula;
saestu Tuwan punika Ingkang-
miyarsa, Ingkang-ngudanéni:

128 Pangéran kawula! saha ka-
wula kakalih mugi Tuwan dados-
aken tiyang ingkang sami sumarah
ing Tuwan, panapa déné para turun
kawula (mugi Tuwan dadosaken)
umat ingkang sumarah ing Tuwan,
sarta kawula mugi Tuwan serep-
aken lampah-lampahing panga-
bekti, saha mugi Tuwan angrentah-
aken paramarta ing kawula; saéstu
Tuwan, Tuwan punika Ingkang-
tansah-wongsal-wangsul ing para-
marta, Ingkang-Mahaasih:

Sara tamtu déréng marem manawi marunipun namung katundhung makaten wau! Cicriyosan Arab
ingkang nyariyosaken Kanjeng Nabi Ibrahim lan Siti Hajar tuwin Kanjeng Nabi Isma’il rawuh wonten
ing panggeénan, ingkang sapunikanipun nama nagari Makkah, punika babar pisan boten gagayutan
kaliyan cicriyosanipun Bébel. Manawi cicriyosan warni kalih punika dipun anggep sadaya, punika
saged ngiyataken pupuntoning pamanggih, bilih pratélanipun Quran punika leres. Langkung-langkung
dunungipun nagari Makkah ingkang kamargen antawisipun tanah Siriyah lan Yaman ingkang sampun
wiwit jaman kina kasumerepan, tuwin wontenipun sujarahan saking saganten wedhi ing tanah Siriyah
dhateng “Padaleman Kina” wau, punika sadaya ngiyataken pamanggih wau. Dados ingkang sampun
kalimrah wau kados déné dongéng ngayawara, sarta malih kasunyatan ingkang kawarsitakaken ing
dalem Quran punika kasaksen ing sawarnining panglimbang-limbang.

170A. Asma Isma’il punika asring sanget kasebutaken wonten ing dalem Quran Suci. Mirsanana 2:

133, 136, 140; 3: 83; 4: 163; 6: 87; 14: 39; 19: 54, 55; 21: 85; 37: 101-107 (ing ngriku boten
kasebutaken asmanipun); tuwin 38: 48.

129 Pangéran kawula! Mugi fw&l’v\;”“v ))& ::,‘}[j’
Tuwan anjumenengaken satungga-
ling utusan, unusanipun, ing anta- /”m!; > ’!w /eh‘u!
wisipun, ingkang andhawuhaken m 237
timbalan-timbalan Tuwan dhateng o I c"’ : L

piyambakipun, sarta amulangaken
Kitab tuwin kawicaksanan punapa
déné anuceni piyambakipun; sa-
éstu  Tuwan punika Ingkang-
Minulya, Ingkang-Wicaksana.

RUKU’ 16
Agaminipun Kanjeng Nabi Ibrahim

130-134. Kanjeng Nabi Ibrahim lan Ya’qub amarisaken agaminipun dhateng
turunipun. 135. Dados agami Ibrahim punika ingkang minangka tatales. 136-138. Celep
(baptising) Islam punika amajibaken angestu dhateng sadaya nabi. 139. Manembah ing
Allah punika waradin dados tatalesipun sadaya agami. 140, 141. Para pancering turun
Israil ingkang ageng-ageng.

N

130 Lan sapa sing nglirwakaké Gl é; Z 5\ M’p’w )
agamané Ibrahim kajaba sing ”e;"b "f}iw il
nyublukaké awaké dhéwé,'”' lan ‘cL)iS JJ’ M'M
©

/}’4 37

G-

Ut.amilih | sayekti Ingsun wus anucekake”2
dheweké ana ing donya, sarta ana
ing akhirat temen golongané para
wong tulus.

131 Nalika Pangérané angan- AR A IR 4

!

dika marang dhéweké: Sumaraha, UM‘ ’J )E“ “U)‘Jd

aturé: Kawula sumarah dhateng
Pangéraning sadaya ngalam.

Asma Ishaq ingkang mesthi kasebutaken kanthi cekak, mirsanana 2: 136, 140; 3: 83; 4: 163; 6: 85;
11: 713 12: 6; 14: 39; 19: 49; 21: 72; 29: 27; 37: 112, 113; 38: 45-47.

171. Ukara d__y2> 4 4. punika asalipun Ao LA.B.u , jawinipun dhéwéké utawi atiné
ora wicaksana utawi kukurangan kawicaksanan, sapiturutipun; nanging manawi ingkang dados jejer
santun, saneés nafs (ati), nanging tiyangipun ingkang gadhah, tembung ingkang wonten ing
sawingkinging tembungipun kriya, punika lajeng dados 1ésan, lajeng tegesipun sami plek kaliyan ukara

4> YRS jawinipun nyublukaké awaké dhéwé (LL). AH negesi dhéwéké kendho pikirané,
Zj negesi dheweké bodho utawi lalén. Miturut I’ Ab ukara wau ateges dhéweké gawé pitunané awaké
dhéwé utawi jiwané dhéweé.

172. Ishthafainahu, miturut AH ateges: Ingsun andadekaké dheéweéké suci saka sawarnaning
rereged. Miturut TA, o >\ae o\l latao !  punika sok ateges Allah nitahaken kawula-Nipun

kalayan suci, tarkadhang margi anggénipun Pangéran nitahaken kawula-Nipun wau kalayan suci saking

Ut. atang-
gung jawab

132 Lan iki diwasiyataké Ibrahim
marang anak-anaké lan Ya’qub
(iya masiyataké mangkono uga): E
anak-anakku, sayekti Allah wus
amilihaké agama (iki) marang ko-
wé, mulané aja kowé padha mati,
kajaba manawa wis padha dadi
Muslim.'”

133 Apa ta sira padha anekseéni
nalika pati anekani Ya’qub, dhek
calathu marang anak-anaké: Apa
kang padha kokawulani ing sa-
pungkurku? Padha calathu: Kula
sami badhé angabdi ing sesem-
bahan panjenengan sarta sesemba-
hanipun rama-rama panjenengan,
Ibrahim saha Isma’il tuwin Ishaq®,
Sesembahan Mahatunggal, lan
kula punika sami tiyang sumarah
ing Panjenenganipun.

134 Iki umat kang wis kliwat;
bagéané apa murwating pang-
gawéné, lan bagéanira, iya apa
murwating-panggawénira, lan sira
ora bakal didangu apa kang padha
dilakoni.

135 Padha calathu: Padha dadia
Yahudi utawa Nasrani, kowé bakal
ana ing dalan bener. Calathua:
Malah (aku padha manut) agamané
Ibrahim, wong tulus, lan dudu
golongané wong-wong-manembah
pangéran-akeh.'™

campuran ingkang pinanggih ing sanésipun, tarkadhang margi pamilih-Ipun tuwin pancasan-Ipun.
Tembung thafa ugi ateges milih satunggaling barang ngungkuli sanésipun (LL).

173. Kacocogna kaliyan Purwaning Dumados 18:

19: “Ujer wus Sunpundhut mitra, supaya

amardiya marang anak putuné lan sabatihé padha kapuriha netepi agaminé Yéhuwah, yaiku anglakoni
kabeneran lan kautaman.”
Bab Kanjeng Nabi Ya’qub mirsanana 2: 133, 136, 140; 3: 83, 92; 4: 163; 6: 85; surat ingkang
kaping 12; 21: 72, 73; 38: 45-47.
174. Tembung hanif punika saking lingga hanf, jawinipun: tumiyung utawi condhong (LL). Dados
hanif punika tiyang ingkang tumiyung dhateng kawontenan utawi ener ingkang leres (Rgh TA-LL).

sami angestu ing Allah sarta (ing) ~
barang ingkang katurunaken dha- Sy il ;Cb"“‘l;w"‘l; o2
teng kawula tuwin (ing) barang Fov V2 o y38em
ingkang  katurunaken  dhateng 4

Ibrahim saha Isma’il tuv&iin Ishaq 35 d}yy‘ /’,,4”}3 e ;’}:,J]’@
sarta Ya’qub punapa déné para 5 s s rna -
pancer, sarta (ing) barang ingkang @U)‘;LM‘ d ol oAy
kaparingaken dhateng Musa sarta

‘Isa, tuwin (ing) barang ingkang

kaparingaken dhateng para nabi

saking Pangéranipun; kawula sami

boten ambédakaken satunggal-

satunggalipun, lan kawula punika

sami tiyang sumarah ing Panje-

nenganipun.'

136 Padha ngucapa: Kawula a t’;;w'/ ’1’(;;4‘1’() g,“ ‘;9,‘3-

137 Mulané yen dheweké padha 5 21 99»‘ 1 g2
angestu kaya anggonira angestu U ‘w‘bw - gl Iub
ing Panjenengane, sayekti padha %3 5;:”,1'\”3’ Q;‘;“é
ana ing dalan bener, lan yén padha

maléngos, sayekti ana ing pa-

mirong;'’® mulané Allah bakal

nyukupi ing sira lumawan dhéwe-

Tembung wau asring kasebutaken gagayutan kaliyan asma Kanjeng Nabi Ibrahim tuwin Kanjeng Nabi
Muhammad, sarta para pandhérékipun Kanjeng Nabi ugi kadhawuhan dados hanif. Sajakipun punika
ateges: tetep wonten ing dalem margi ingkang leres, sarta sampun boten wonten semang-semangipun
malih nyasmitakaken tumiyungipun para Yahudi tuwin para Nasrani dhateng sasar. Akosokwangsul
kaliyan para ingkang ngaken dados pandherekipun Kanjeng Nabi Ibrahim wau, para Muslimin sami
dipun d